
[image: O loo ofo atu e ni Molimau a Ieova le polosiua Fiafia Lou Aiga, i se tamāloa i Georgia]
Ofoina atu le polosiua Fiafia Lou Aiga i le atunuu o Georgia






Taulimaga Faataʻitaʻi




LE OLOMATAMATA




[image: Le Olomatamata Nu. 6 2017 | O le ā le Meaalofa Sili?]


Fesili: O ai lē e sili i le foaʻiina o meaalofa i le aoao o mea?

Mau: Ia 1:17

Ofo: E fesoasoani lenei Olomatamata iā i tatou ina ia talisapaia ai le meaalofa e tasi mai i le Atua, o le meaalofa sili lea.







AʻOAʻO ATU LE UPU MONI




[image: Se Tusi Paia o loo tatala]


Fesili: O ai le suafa o le Atua?

Mau: Sl 83:18

Aʻoaʻoga Moni: O Ieova le suafa o le Atua.







E MAFAI ONA FIAFIA LOU AIGA (hf)




[image: E Mafai Ona Fiafia Lou Aiga]


Faatomuaga: O loo matou faaalia i tagata lenei vitiō puupuu e faatatau i aiga. [Faaali le faatomuaga o le vitiō E Mafai Ona Fiafia Lou Aiga.]

Ofo: Pe afai e te fiafia e faitau i le polosiua o loo taʻua i le vitiō, e mafai ona tuu atu sau kopi pe faailoa atu foʻi le auala e kopi mai ai lenei polosiua i le upega tafaʻilagi.







TUSI SAU TAULIMAGA


Ia faaaogā le auala o loo faatulaga ai taulimaga faataʻitaʻi ua mavae e fafau aʻe ai sau oe lava taulimaga.









^ (Iako. 1:17) O meaalofa lelei uma ma mea uma e atoatoa ona lelei, e mai i lugā, auā e sau mai i le Tamā o le malamalama, e lē fesuisuiaʻi pe liliu* o ia.

I le gagana Eleni, “e lē liliu pe fesuisuiaʻi e pei o se ata lafoia.”


^ (Sala. 83:18) Ina ia iloa ai e tagata o oe e ou le suafa o Ieova, E na o oe lava o Lē e Silisili Ese i le lalolagi uma.








Novema 6-12

AMOSA 1-9





	  Pese 60 ma le Tatalo



	  Upu Tomua (3 minu. pe itiiti ifo)










ʻOA TAUTELE MAI I LE AFIOGA A LE ATUA


	  “Saʻili iā Ieova, ma Ola Ai”: (10 minu.)

	[Faaali le vitiō mo le Faatomuaga o le Tusi o Amosa.]



	Amo 5:4, 6​—E tatau ona tatou iloa Ieova ma faia lona finagalo (w04 11/15 24 ¶20)



	Amo 5:14, 15​—E tatau ona tatou talia tapulaa a Ieova i le mea lelei ma le mea e leaga, ma ia tausi i ai (jd 90-91 ¶16-17)







	  Saʻiliʻiliga Loloto mo ʻOa Faaleagaga (8 minu.)

	Amo 2:12​—E faapefea ona tatou faatatau le lesona o loo i lenei mau? (w07 10/1 14 ¶8)



	Amo 8:1, 2​—O le ā na faaāta mai e le “ato o fualaau ʻaina o le tau māfanafana?” (w07 10/1 14 ¶6)



	O le ā ua e aʻoaʻoina mai i le faitau Tusi Paia o lenei vaiaso e faatatau iā Ieova?



	O ā nisi ʻoa faaleagaga ua e aʻoaʻoina mai i le faitau Tusi Paia o lenei vaiaso?







	  Faitau Tusi Paia: (4 minu. pe itiiti ifo) Amo 4:1-13










TOLENIGA MO LE FAIVA I LE FANUA


	  Sauni Taulimaga o Lenei Masina: (15 minu.) Talanoaga e faavae mai i “Taulimaga Faataʻitaʻi.” Ia faaali vitiō o taulimaga taʻitasi, ma talanoa ni manatu autū.










AUALA E OLA AI O SE KERISIANO


	  Pese 58



	  “Faaleleia o o Tatou Tomai i le Faiva​—Faia o Toe Asiga”: (15 minu.) Talanoaga. Pe a māeʻa, faaali ma talanoa le vitiō o loo faaalia ai ni tagata talaʻi se toʻalua o loo faia se toe asiga.



	  Suʻesuʻega Faale-Tusi Paia a le Faapotopotoga: (30 minu.) kr “Vaega 7​—Folafolaga a le Malo​—Faia ia Fou Mea Uma,” mata. 21 ¶1-7



	  Autalu Puupuu le Sauniga ma ia Fai se Aotelega o le Sauniga o le Vaiaso Fou (3 minu.)



	  Pese 143 ma le Tatalo















^ (Amo. 5:4) “Auā o le fetalaiga lenei a Ieova i le aiga o Isaraelu, ‘Saʻili mai ia iā te aʻu ma ola ai.



^ (Amo. 5:6) Le aiga e o Iosefa, inā saʻili ia iā Ieova ma ola ai, neʻi gaoioi o ia e pei o se afi ma faatafunaina ai, neʻi aunoa foʻi Peteli ma se isi e na te tineia ai,



^ (Amo. 5:14, 15) “‘Ia saʻili i le lelei ae e lē o le leaga, ina ia outou ola ai pea; ma ina ia faatasi ai Ieova le Atua o ʻau ma outou, e pei ona outou fai mai ai. 15 Ia ʻinoʻino i le leaga ae naunau i le lelei, ma ia outou faatumau le faamasinotonu i le faitotoʻa o le aai. Atonu o le a alofa mai ai Ieova le Atua o ʻau i ē o totoe o Iosefa.’



^ (Amo. 2:12) “‘Ae na outou avatu pea uaina i tagata Naseri ina ia feinu ai, ma na outou tuu atu le poloaʻiga i le ʻauperofeta e faapea: “E sa ona outou faia ni valoaga.”



^ (Amo. 8:1, 2) O le mea lenei ua faailoa mai e le Alii Pule Silisili Ese o Ieova iā te aʻu, faauta! ua iai se ato o fualaau ʻaina o le tau māfanafana. 2 Ona ia fetalai mai lea: “Amosa, o le ā le mea ua e vaai i ai?” Ua ou tali atu: “O se ato o fualaau ʻaina o le tau māfanafana.” Ua toe fetalai mai Ieova iā te aʻu: “Ua oo mai le iʻuga o loʻu nuu o Isaraelu. Ou te lē toe faapalepale iā i latou.








ʻOA TAUTELE MAI I LE AFIOGA A LE ATUA | AMOSA 1-9

ʻSaʻili iā Ieova, ma Ola Ai’





5:6, 14, 15

O le ā le uiga o le saʻili atu iā Ieova?

	  E uiga atu i le faaauau ona aʻoaʻoina mea e uiga iā Ieova ma ola e tusa ma ana tapulaa





O le ā na tupu i tagata Isaraelu ina ua lē toe saʻili atu iā Ieova?

	  Na latou lē toe ʻʻinoʻino i le leaga pe naunau i le lelei’



	  Na uaʻi atu i le faamalieina o i latou lava



	  Na latou lē amanaʻia taʻiala a Ieova



[image: O se tagata Isaraelu o loo pupū atu i le ʻai tele ma le inu tele]






O ā mea ua saunia mai e Ieova ina ia fesoasoani iā i tatou e saʻili atu ai iā te ia?









^ (Amo. 5:6) Le aiga e o Iosefa, inā saʻili ia iā Ieova ma ola ai, neʻi gaoioi o ia e pei o se afi ma faatafunaina ai, neʻi aunoa foʻi Peteli ma se isi e na te tineia ai,



^ (Amo. 5:14, 15) “‘Ia saʻili i le lelei ae e lē o le leaga, ina ia outou ola ai pea; ma ina ia faatasi ai Ieova le Atua o ʻau ma outou, e pei ona outou fai mai ai. 15 Ia ʻinoʻino i le leaga ae naunau i le lelei, ma ia outou faatumau le faamasinotonu i le faitotoʻa o le aai. Atonu o le a alofa mai ai Ieova le Atua o ʻau i ē o totoe o Iosefa.’








AUALA E OLA AI O SE KERISIANO

Faaleleia o o Tatou Tomai i le Faiva​—Faia o Toe Asiga





MĀFUAAGA E TĀUA AI: O le toʻatele o tagata e faaalia le fiafia i le feʻau o le Malo, o loo saʻilia upu moni e uiga i le Atua. (Isa 55:6) Ina ia faasolosolo ona aʻoaʻoina i latou, e manaʻomia ona tatou toe foʻi e asia pea i latou. E feagai tagata ma luʻi eseese, e ao foʻi la ona eseese auala e tatou te atiaʻe ai lo latou fiafia. Peitaʻi, e tele aogā e maua pe afai tatou te sauniuni lelei, iai sa tatou fuafuaga patino mo asiasiga taʻitasi, ma ia iai le sini autū ina ia amata suʻesuʻega faale-Tusi Paia.



[image: O se tuafafine o loo sauniuni mo sana toe asiga]


LE AUALA E FAI AI:



[image: O tuafāfine e toʻalua o loo faia se toe asiga ma faaali se vitiō]


	  Ia maumauaʻi e toe vave asia tagata, atonu i ni nai aso talu le uluaʻi asiasiga.​—Mat 13:19



	  Ia faaleuō, faaaloalo ma faaalia uiga toʻafimālie



	  Ia amata i se faafeiloaʻiga māfana, ma ia faaaogā le igoa o le tagata. Faamanatu i ai le māfuaaga ua e toe asia ai o ia​—atonu ina ia tali se fesili, aumai ni mekasini fou, faaali atu la tatou upega tafaʻilagi, faaali se vitiō, pe faataʻitaʻi se suʻesuʻega faale-Tusi Paia. Ia fetuunaʻi lau taulimaga pe afai e fia talanoa le tagata i se isi mataupu.​—Fili 2:4



	  Ia faasūsū fatu o le upu moni na totōina i lona loto, e ala i le faasoa atu o se manatu faale-Tusi Paia pe tuu se lomiga. (1Ko 3:6) Taumafai e faamasani i le tagata



	  Ia faataatia se faavae lelei mo se isi toe asiga













^ (Isaia 55:6) Ia outou saʻili atu iā Ieova manū o maua o ia. Ia valaau atu iā te ia manū o latalata mai o ia.



^ (Mata. 13:19) O le fatu na lūlūina i tafatafa o le auala, o ia lea ua faalogo i le upu o le malo ae lē malamalama, ona sau ai lea o lē ua leaga ma fao ese le mea na lūlūina i lona loto.



^ (Fili. 2:4) ia vaavaai ma le naunau e lē gata i au lava mea, ae i mea foʻi e lelei ai isi.



^ (1 Kori. 3:6) O aʻu na totō, o Apolo na faasūsū, a o le Atua na faatupuina;








Novema 13-19

OPETAIA 1–IONA 4





	  Pese 102 ma le Tatalo



	  Upu Tomua (3 minu. pe itiiti ifo)










ʻOA TAUTELE MAI I LE AFIOGA A LE ATUA


	  “Aʻoaʻo se Lesona Mai i Au Mea Sesē”: (10 minu.)

	[Faaali le vitiō mo le Faatomuaga o le Tusi o Opetaia.]



	[Faaali le vitiō mo le Faatomuaga o le Tusi o Iona.]



	Ion 3:1-3​—Na aʻoaʻoina e Iona se lesona mai i ana mea sesē (ia 114 ¶22-23)







	  Saʻiliʻiliga Loloto mo ʻOa Faaleagaga: (8 minu.)

	Ope 10​—Na faapefea ona “faaumatia e faavavau” Etoma? (w07 11/1 13 ¶5)



	Ope 12​—O le ā e tatou te aʻoaʻoina mai i le taʻusalaina e Ieova o Etoma? (jd 112 ¶4-5)



	O le ā ua e aʻoaʻoina mai i le faitau Tusi Paia o lenei vaiaso e faatatau iā Ieova?



	O ā nisi ʻoa faaleagaga ua e aʻoaʻoina mai i le faitau Tusi Paia o lenei vaiaso?







	  Faitau Tusi Paia: (4 minu. pe itiiti ifo) Ion 3:1-10










TOLENIGA MO LE FAIVA I LE FANUA


	  Uluaʻi Asiasiga: (2 minu. pe itiiti ifo) wp17.6 pito i luma​—Ia faataatia se faavae lelei mo se toe asiga.



	  Toe Asiga: (4 minu. pe itiiti ifo) wp17.6​—Ua uma ona ofo le mekasini i le uluaʻi asiasiga. Ia faia se toe asiga ma ofo se tasi o lomiga o loo fai ai suʻesuʻega faale-Tusi Paia.



	  Suʻesuʻega Faale-Tusi Paia: (6 minu. pe itiiti ifo) ld 12-13​—Filifili po o ā ata e talanoaina.










AUALA E OLA AI O SE KERISIANO


	  Pese 98



	  “Lesona Mai i le Tusi o Iona”: (15 minu.) Talanoa le mataupu pe a uma ona faaali le vitiō Tapuaʻiga a le Aiga: Iona​—Ia Alofa Mutimutivale e Pei o Ieova (vaega o vitiō AIGA).



	  Suʻesuʻega Faale-Tusi Paia a le Faapotopotoga: (30 minu.) kr mata. 21 ¶8-14



	  Autalu Puupuu le Sauniga ma ia Fai se Aotelega o le Sauniga o le Vaiaso Fou (3 minu.)



	  Pese 150 ma le Tatalo















^ (Iona 3:1-3) Ona oo mai lea o le afioga a Ieova iā Iona, o le faalua lea, e faapea: 2 “Inā tulaʻi ia ma alu atu i Nineva le aai telē, ma folafola atu i ai le folafolaga ua ou fai atu ai iā te oe.”     3 Ona tulaʻi lea o Iona ma alu atu i Nineva e tusa ma le fetalaiga a Ieova. E matuā telē le aai o Nineva i le silafaga a le Atua, o le mamao pe a savali e tolu aso.



^ (Ope. 10) Talu ai faiga sauā i lou uso o Iakopo, o le a ufitia oe i le mā ma o le a faaumatia foʻi oe e faavavau.



^ (Ope. 12) “Ae ua lē tatau ona e vaavaai atu ma le lotofiafia i le aso leaga o lou uso, o le aso o lona puapuaga; ua lē tatau foʻi ona e olioli ona o atalii o Iuta i le aso o lo latou faaumatiaga; ua lē tatau ona e tautala faamaualuga i le aso o lo latou puapuaga.



^ (Iona 3:1-10) Ona oo mai lea o le afioga a Ieova iā Iona, o le faalua lea, e faapea: 2 “Inā tulaʻi ia ma alu atu i Nineva le aai telē, ma folafola atu i ai le folafolaga ua ou fai atu ai iā te oe.”     3 Ona tulaʻi lea o Iona ma alu atu i Nineva e tusa ma le fetalaiga a Ieova. E matuā telē le aai o Nineva i le silafaga a le Atua, o le mamao pe a savali e tolu aso. 4 Mulimuli ane, ona ulu atu ai lea o Iona i le aai, o le savaliga o le aso e tasi, ma ua ia folafola atu pea e faapea: “E toe fā sefulu aso ona faaumatia lea o Nineva.” 5 Ona faatuatua lea o tagata o Nineva i le Atua, ma ua latou talaʻi atu le anapogi ma oofu i ʻie talatala, o i latou uma, o ē e mauʻoa ma matitiva, ma ē e matutua ma lāiti. 6 Ina ua oo atu le tala i le tupu o Nineva, ona ia tulaʻi lea mai i lona nofoālii ma aveese ona ofu tautupu, ae ofu i le ʻie talatala ma nofo i le lefulefu. 7 E lē gata i lea, ua ia faatonuina ia talaʻi atu i Nineva e tusa ai ma le poloaʻiga a le tupu ma ona alii sili e faapea: “Aua lava neʻi ʻaina se mea e se tagata po o se manu lata, po o lafu povi po o lafu mamoe. Aua lava neʻi ʻai i se meaʻai. Aua foʻi neʻi o latou inuina se vai. 8 Ia latou ufiufi iā i latou i le ʻie talatala, o tagata atoa ma manu lalata; ia latou alalaga faatauanau atu i le Atua, ia taʻitoʻatasi ma liliuese mai i lona ala leaga, atoa ma faiga sauā na faia e o latou lima. 9 O ai sē e na te iloa pe e toe liliu mai le Atua moni ma sui lana filifiliga, ma toe liliu mai i lona toʻasā tele ina ia lē faaumatia ai i tatou?” 10 Ua silafia e le Atua moni a latou galuega ina ua liliuese i latou mai i o latou ala leaga; ona suia lea o le filifiliga a le Atua moni e tusa ma le malaia na ia fetalai ai e faaoo iā i latou; ma e leʻi faaooina i ai le malaia.








ʻOA TAUTELE MAI I LE AFIOGA A LE ATUA | OPETAIA 1–IONA 4

Aʻoaʻo se Lesona Mai i Au Mea Sesē





O le tala iā Iona, e faailoa mai ai e lē tuulafoaʻia e Ieova i tatou pe a tatou faia mea sesē. Peitaʻi, e na te faatalitalia i tatou e aʻoaʻo ni lesona mai iā tatou mea sesē, ma faia ni suiga manaʻomia.

Ion 1:3

O le ā le mea sesē na fai e Iona ina ua avatu e Ieova se faatonuga iā te ia?



[image: O le alāvaa mai i Iopa i Tasesa]


Ion 2:1-10

O le ā na tatalo ai Iona, ma na faapefea ona tali mai Ieova?



[image: O loo tatalo Iona i luga o le matafaga]


Ion 3:1-3

Na faapefea ona faaalia e Iona ua ia aʻoaʻoina se lesona mai i ana mea sesē?









[image: O le ala mai i Iopa i Nineva]






^ (Iona 1:3) Ua tulaʻi Iona e sola i Tasesa mai i luma o Ieova; ua alu ifo o ia i Iopa ma maua ai se vaa e alu i Tasesa. Ona ia totogi lea o lona pasese ma alu ifo ai i le vaa, ina ia ō faatasi ma le ʻaumalaga i Tasesa mai i luma o Ieova.



^ (Iona 2:1-10) Ona tatalo lea o Iona iā Ieova lona Atua mai i le manava o le iʻa 2 ua faapea atu: “Na ou valaau atu iā Ieova ona o loʻu puapuaga ma na tali mai o ia iā te aʻu. Na ou valaau atu mo se fesoasoani mai i le mea maulalo o le Tuugamau.* Na e faafofoga mai i loʻu leo.  3 Ina ua e lafo ifo aʻu i mea loloto, i le moana sausau o le sami, Ona siʻomia ai lea o aʻu e āu o le sami. Na lofia aʻu i ou galu fafati ma ou peau.  4 A o aʻu na ou faapea ane, ‘Ua tuliesea aʻu mai i luma o ou fofoga! E faapefea ona ou toe vaai i lou malumalu paia?’  5 Na siʻomia aʻu i vai ma na toetoe lava a ou malemo ai; na lofia pea aʻu i vai loloto. Na taataʻai loʻu ulu i vaovao.  6 Na ou alu ifo i auvae mauga. A o le lalolagi na fusifusia ai aʻu i ona laau faalava mo se taimi umi. Ae ua e aveina aʻe loʻu ola mai i le lua, Ieova e loʻu Atua.  7 O Ieova o Lē na ou manatua, ina ua ou vaivai lava. Ona oo atu lea o laʻu tatalo iā te oe i lou malumalu paia.  8 A o ē ua tapuaʻi i tupua pepelo, ua latou tuua lo latou alofa faamaoni.  9 A o aʻu ou te fai taulaga iā te oe i le leo o le faafetai. O le mea ua ou tautō ai, ou te avatua lava. O Ieova e ona le faaolataga.” 10 Mulimuli ane, na poloaʻi atu Ieova i le iʻa ona ia luai lea o Iona i le laueleele mātūtū.

Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.


^ (Iona 3:1-3) Ona oo mai lea o le afioga a Ieova iā Iona, o le faalua lea, e faapea: 2 “Inā tulaʻi ia ma alu atu i Nineva le aai telē, ma folafola atu i ai le folafolaga ua ou fai atu ai iā te oe.”     3 Ona tulaʻi lea o Iona ma alu atu i Nineva e tusa ma le fetalaiga a Ieova. E matuā telē le aai o Nineva i le silafaga a le Atua, o le mamao pe a savali e tolu aso.








AUALA E OLA AI O SE KERISIANO

Lesona Mai i le Tusi o Iona





Ua faamauina e Ieova i lana Afioga talaaga o soifuaga o tane ma fafine faatuatua, ina ia tatou aʻoaʻo mai ai ni lesona aogā. (Ro 15:4) O le ā ua e aʻoaʻoina mai i le tusi o Iona? Maimoa i le vitiō Tapuaʻiga a le Aiga: Iona​—Ia Alofa Mutimutivale e Pei o Ieova, ona tali lea o fesili nei:

	O ā luʻi na faaalia i le vitiō, sa feagai ma ni tagata talaʻi se toʻatolu?



	E faapefea i le tusi o Iona ona faalaeiauina ai i tatou, pe a aʻoaʻia pe aveesea foʻi o tatou faaeaga? (1Sa 16:7; Ion 3:1, 2)



	E faapefea i le tala iā Iona ona fesoasoani iā i tatou, e faatumau pea se vaaiga saʻo i la tatou oganuu? (Ion 4:11; Mat 5:7)



	E faapefea i mea na tutupu iā Iona, ona faamāfanafanaina ai i tatou pe a feagai ma maʻi faaumiumi? (Ion 2:1, 2, 7, 9)



	O le ā na e aʻoaʻoina mai i le vitiō, e faatatau i le tāua o le faitau i le Tusi Paia ma manatunatu loloto i ai?













[image: O se uso ua lagona le lotovaivai ona ua aveesea ona faaeaga; ua manatu se tuafafine o le a tali lē fiafia mai tagata i le talaʻiga; ua maua e se tuafafine se tala faanoanoa mai i lana fomaʻi]




^ (Roma 15:4) Auā o mea uma na tusia i aso ua mavae, na tusia e faatonu ai i tatou, ina ia tatou maua le faamoemoe e ala i lo tatou tumau, ma le faamāfanafana mai o Tusitusiga Paia.



^ (1 Samu. 16:7) A ua fetalai mai Ieova iā Samuelu: “Aua e te vaai i ona foliga, po o le maualuga o lona tino, auā ua ou teena o ia. Auā e lē vaai le Atua e pei o le vaai a tagata, auā o le tagata e vaai i le tino; a o Ieova e vaai i le loto.”



^ (Iona 3:1, 2) Ona oo mai lea o le afioga a Ieova iā Iona, o le faalua lea, e faapea: 2 “Inā tulaʻi ia ma alu atu i Nineva le aai telē, ma folafola atu i ai le folafolaga ua ou fai atu ai iā te oe.”    



^ (Iona 4:11) A o aʻu, pe e lē tatau ea ona ou manatu mamafa iā Nineva le aai telē, o loo iai tagata e sili atu i le toʻaselau lua sefulu afe, o ē e lē iloa le eseesega o o latou lima taumatau ma o latou lima tauagavale, atoa ma le tele o manu lalata?”



^ (Mata. 5:7) “E fiafia o ē e alolofa mutimutivale, auā e faaalia i ai le alofa mutimutivale.



^ (Iona 2:1, 2) Ona tatalo lea o Iona iā Ieova lona Atua mai i le manava o le iʻa 2 ua faapea atu: “Na ou valaau atu iā Ieova ona o loʻu puapuaga ma na tali mai o ia iā te aʻu. Na ou valaau atu mo se fesoasoani mai i le mea maulalo o le Tuugamau.* Na e faafofoga mai i loʻu leo.

Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.


^ (Iona 2:7) O Ieova o Lē na ou manatua, ina ua ou vaivai lava. Ona oo atu lea o laʻu tatalo iā te oe i lou malumalu paia.



^ (Iona 2:9) A o aʻu ou te fai taulaga iā te oe i le leo o le faafetai. O le mea ua ou tautō ai, ou te avatua lava. O Ieova e ona le faaolataga.”








Novema 20-26

MIKA 1-7





	  Pese 31 ma le Tatalo



	  Upu Tomua (3 minu. pe itiiti ifo)










ʻOA TAUTELE MAI I LE AFIOGA A LE ATUA


	  “O le ā e Manaʻomia e Ieova Mai iā i Tatou?”: (10 minu.)

	[Faaali le vitiō mo le Faatomuaga o le Tusi o Mika.]



	Mi 6:6, 7​—E leai se uiga o faataulaga e tatou te faia, pe a lē feutagaʻi lelei ma o tatou uso a tagata (w08 5/15 6 ¶20)



	Mi 6:8​—E talafeagai mea e faafinagaloina e Ieova mai iā i tatou (w12 11/1 22 ¶4-7)







	  Saʻiliʻiliga Loloto mo ʻOa Faaleagaga: (8 minu.)

	Mi 2:12​—Na faapefea ona faataunuuina lenei valoaga? (w07 11/1 15 ¶6)



	Mi 7:7​—Aiseā e tāua ai le “faatalitali ma le onosaʻi” iā Ieova? (w03 8/15 24 ¶20)



	O le ā ua e aʻoaʻoina mai i le faitau Tusi Paia o lenei vaiaso e faatatau iā Ieova?



	O ā nisi ʻoa faaleagaga ua e aʻoaʻoina mai i le faitau Tusi Paia o lenei vaiaso?







	  Faitau Tusi Paia: (4 minu. pe itiiti ifo) Mi 4:1-10










TOLENIGA MO LE FAIVA I LE FANUA


	  Uluaʻi Asiasiga: (2 minu. pe itiiti ifo) Sl 83:18​—Aʻoaʻo Atu le Upu Moni. Ia faataatia se faavae lelei mo se toe asiga.



	  Toe Asiga: (4 minu. pe itiiti ifo) Eso 3:14​—Aʻoaʻo Atu le Upu Moni. Ia faataatia se faavae lelei mo se isi toe asiga.



	  Suʻesuʻega Faale-Tusi Paia: (6 minu. pe itiiti ifo) bh 123-124 ¶20-21.










AUALA E OLA AI O SE KERISIANO


	  Pese 28



	  Manaʻoga o le Faapotopotoga: (6 minu.)



	  E Finagalo Ieova ia Tatou Limafoaʻi (Faata. 3:27): (9 minu.) Faaali le vitiō (vaega o vitiō POLOKALAME MA MEA E TUTUPU).



	  Suʻesuʻega Faale-Tusi Paia a le Faapotopotoga: (30 minu.) kr mata. 21 ¶15-20, siata “O Mea ua Lata Ona Faataunuuina Lea,” fesili autalu “Pe e Moni le Malo o le Atua ia te Oe?”



	  Autalu Puupuu le Sauniga ma ia Fai se Aotelega o le Sauniga o le Vaiaso Fou (3 minu.)



	  Pese 149 ma le Tatalo















^ (Mika 6:6, 7) O le ā se mea ou te alu atu ma aʻu i luma o Ieova? O le ā se mea ou te ifo ma aʻu i le Atua i lugā? Po ou te alu atu ea iā te ia ma ni taulaga mū,* o povi poʻa e taʻitasi tausaga? 7 Pe e fiafia ea Ieova i mamoe poʻa e faitau afe, ma le faitau sefulu afe o tafega o suāuu? Po ou te avatu ea loʻu atalii ulumatua mo laʻu fouvalega, o le fanau a loʻu manava mo laʻu agasala?

O lenei taulaga na faaumatia atoa i le afi.


^ (Mika 6:8) Le tagata e, ua ia fetalai mai iā te oe le mea lelei. O le ā foʻi se mea ua finagalo ai Ieova mai iā te oe, pe e lē o le faia o le mea ua tonu, ia fiafia i le agalelei, ma ia savavali ma lou Atua ma le faamaulalo?



^ (Mika 2:12) “‘Ou te faapotopotoina lava Iakopo, o outou uma lava; ou te faapotopotoina faatasi foʻi o ē e totoe o Isaraelu. Ou te autasia i latou e pei o se lafu i le lotoā, e pei foʻi o se lafu i totonu o le laufanua e aai ai manu; o le a iai le pisapisaō o tagata i inā.’



^ (Mika 7:7) A o aʻu, ou te vaai atu pea iā Ieova. Ou te faatalitali ma le onosaʻi i le Atua o loʻu faaolataga. E faafofoga mai loʻu Atua iā te aʻu.



^ (Mika 4:1-10) O aso e gata ai, e oo ina faatumauina ai le mauga o le fale o Ieova i luga o tumutumu o atumauga, e faamaualugaina foʻi e sili i aʻega; ma e gasolo ane i ai tagata. 2 E ō mai lava nuu e tele ma faapea ane: “Ō mai ia outou, ma tatou ō aʻe i le mauga o Ieova, i le fale o le Atua o Iakopo; e na te aʻoaʻo mai iā i tatou i ona ala, ma tatou savavali ai i ona ala.” Auā e alu atu le tulafono mai i Siona, ma le afioga a Ieova mai i Ierusalema. 3 E faamasino foʻi o ia i nuu e tele, ma faasaʻo mataupu lē tonu e faatatau i nuu malolosi e mamao. E latou te tuʻi a latou pelu e fai ma suōtosina, ma a latou tao e fai ma pelu e teu ai laau. E latou te lē toe sii le pelu, o le tasi atunuu i le isi atunuu, pe e latou te toe aʻoaʻo foʻi i taua. 4 Ae e taʻitoʻatasi ma nofo i lalo o lona vine ma lalo o lona mati, e leai foʻi se tasi e faamataʻu iā i latou; auā ua faapea ona tulei mai ai le fofoga o Ieova o ʻau. 5 Auā e taʻitasi nuu uma ma savavali i le igoa o lona atua; a o i tatou, e tatou te savavali i le suafa o Ieova lo tatou Atua i aso uma lava, e oo i le faavavau. 6 “I lenā aso,” ua fetalai mai ai Ieova, “ou te faapotopoto ai le nuu ua setusetu; ma ou te faapotopotoina foʻi le nuu ua faataapeapeina, e oo lava i le nuu na ou faamanuʻalia. 7 Ou te faatotoe nisi mai i le nuu sa setusetu, ma faia le nuu ua ave i se mea mamao o se nuu malosi; o le a pule Ieova o se tupu iā i latou i le Mauga o Siona, e amata atu nei seʻia oo i le faavavau. 8 “A o oe, le ʻolo e o le lafu, le mea maupuʻepuʻe o le tama fafine a Siona, e oo mai lava iā te oe, ioe, e toe oo mai lava iā te oe le uluaʻi pulega, o le malo o le tama fafine a Ierusalema. 9 “O lenei, aiseā ua e alaga leotele ai pea? Pe e lē o iā te oe ea se tupu, po ua faaumatia ea foʻi lau faufautua? Po o le mea ea lea ua tigā ai oe e pei o se fafine o le a fanau? 10 Le tama fafine e, a Siona, inā tigā ia ma faatigā e pei o se fafine o le a fanau, auā o le a e alu atu nei mai i le taulaga ma e nofo i le fanua. O le a e alu atu lava i Papelonia. O i inā o le a laveaʻiina ai oe. O i inā foʻi o le a toe faatau mai ai oe e Ieova mai i lima o ou fili.



^ (Sala. 83:18) Ina ia iloa ai e tagata o oe e ou le suafa o Ieova, E na o oe lava o Lē e Silisili Ese i le lalolagi uma.



^ (Eso. 3:14) Ua fetalai mai le Atua iā Mose: “E AVEA AʻU MA LĒ OU TE LOTO I AI.” Ua ia toe fetalai mai: “Ia faapenei ona e fai atu i le fanauga a Isaraelu, ‘E AVEA AʻU MA LĒ OU TE LOTO I AI, o ia lea ua na auina mai aʻu iā te outou.’”



^ (Faata. 3:27) Aua e te taofia se mea lelei mai i ē ua tatau i ai, pe a mafai ona e faia.








ʻOA TAUTELE MAI I LE AFIOGA A LE ATUA | MIKA 1-7

O le ā e Manaʻomia e Ieova Mai iā i Tatou?





6:6-8

E silafia lelei e Ieova le mea e gata ai lo tatou mafai, ma e na te lē faatalitalia mai se mea e sili atu nai lo o lo tatou malosi. E silasila le Atua i la tatou faiā ma o tatou uso, o se vala tāua o la tatou tapuaʻiga. Pe afai e tatou te mananaʻo e talia e Ieova la tatou tapuaʻiga, e tatau ona tatou feutagaʻi ma o tatou uso i se auala alofa ma faaaloalo.









[image: O le faamaoni o se tagata Isaraelu i faiga faapisinisi ma le auala e feutagaʻi ai ma lana avā e aafia ai lana taulaga]




^ (Mika 6:6-8) O le ā se mea ou te alu atu ma aʻu i luma o Ieova? O le ā se mea ou te ifo ma aʻu i le Atua i lugā? Po ou te alu atu ea iā te ia ma ni taulaga mū,* o povi poʻa e taʻitasi tausaga? 7 Pe e fiafia ea Ieova i mamoe poʻa e faitau afe, ma le faitau sefulu afe o tafega o suāuu? Po ou te avatu ea loʻu atalii ulumatua mo laʻu fouvalega, o le fanau a loʻu manava mo laʻu agasala? 8 Le tagata e, ua ia fetalai mai iā te oe le mea lelei. O le ā foʻi se mea ua finagalo ai Ieova mai iā te oe, pe e lē o le faia o le mea ua tonu, ia fiafia i le agalelei, ma ia savavali ma lou Atua ma le faamaulalo?

O lenei taulaga na faaumatia atoa i le afi.







Novema 27–Tesema 3

NAUMA 1–SAPAKUKA 3





	  Pese 129 ma le Tatalo



	  Upu Tomua (3 minu. pe itiiti ifo)










ʻOA TAUTELE MAI I LE AFIOGA A LE ATUA


	  “Ia Faaauau Ona Maelega ma Mataala Faaleagaga”: (10 minu.)

	[Faaali le vitiō mo le Faatomuaga o le Tusi o Nauma.]



	[Faaali le vitiō mo le Faatomuaga o le Tusi o Sapakuka.]



	Sap 2:1-4​—Ina ia faasaoina i le aso o le faasalaga a Ieova, e tatau ona tatou “faatalitali pea” i lenā aso (w07 11/15 10 ¶4-6)







	  Saʻiliʻiliga Loloto mo ʻOa Faaleagaga: (8 minu.)

	Na 1:8; 2:6​—Na faapefea ona faaumatia aʻiaʻi Nineva? (w07 11/15 9 ¶2)



	Sap 3:17-19​—O le ā e tatou te mautinoa i ai, pe a feagai ma faigatā a o leʻi oo iā Amaketo ma a o faagasolo lenā taimi? (w07 11/15 10 ¶10)



	O le ā ua e aʻoaʻoina mai i le faitau Tusi Paia o lenei vaiaso e faatatau iā Ieova?



	O ā nisi ʻoa faaleagaga ua e aʻoaʻoina mai i le faitau Tusi Paia o lenei vaiaso?







	  Faitau Tusi Paia: (4 minu. pe itiiti ifo) Sap 2:15–3:6










TOLENIGA MO LE FAIVA I LE FANUA


	  Uluaʻi Asiasiga: (2 minu. pe itiiti ifo) hf​—Ia faataatia se faavae lelei mo se toe asiga.



	  Toe Asiga: (4 minu. pe itiiti ifo) hf​—Ua uma ona ofo le polosiua i le uluaʻi asiasiga. Ia faatino le auala e faia ai se toe asiga.



	  Lauga: (6 minu. pe itiiti ifo) w16.03 23-25​—Matua: Pe e Mafai Ona E Fesoasoani i Lau Faapotopotoga?










AUALA E OLA AI O SE KERISIANO


	  Pese 21



	  “Ia Faaauau Ona Maelega ma Mataala Faaleagaga pe a Suia Lou Tulaga”: (15 minu.) Talanoaga. Faaali le vitiō Ia Faatumauina Pea le Malosi Faaleagaga a o Siitia Atu (vaega o vitiō LE TUSI PAIA).



	  Suʻesuʻega Faale-Tusi Paia a le Faapotopotoga: (30 minu.) kr mata. 22 ¶1-7



	  Autalu Puupuu le Sauniga ma ia Fai se Aotelega o le Sauniga o le Vaiaso Fou (3 minu.) Ia faailoa atu i le faapotopotoga o le a ofoina iā Tesema se Ala Mai! o loo iai se faasologa o mataupu ua faamatuaina “Pe e Toe Foʻi i se Lelei le Lalolagi?” Iā Novema 30, o le a maua ai i le JW Library le vitiō mo taulimaga, lea e ao ona talanoaina i le sauniga amata o le vaiaso e sosoo ai. E ao i tagata talaʻi ona taumafai e tufa atu lenei mekasini i le tele e mafai ai.



	  Pese 142 ma le Tatalo















^ (Sapa. 2:1-4) Ou te tū pea i le mea ou te leoleo ai, ma ou te tū foʻi i le pā puipui; ou te vaavaai pea ina ia iloa ai po o le ā lana fetalaiga o le a ia fetalai mai ai e ala mai iā te aʻu, ma po o le ā foʻi saʻu tali atu i le aʻoaʻiga o aʻu. 2 Ona fetalai mai lea o Ieova iā te aʻu e faapea: “Ia tusi i lalo le faaaliga, ia tusi manino i luga o papamaa, ina ia sologa lelei ai le faitau a lē ua faitauina. 3 Auā ua tuu le faaaliga mo ona aso atofaina, ma o loo faanatinati atu pea seʻia oo i le iʻuga, ma e lē tala pepelo lava. E ui lava e tuai mai, ae ia faatalitali pea i ai; auā e oo mai lava. E lē faatuai mai. 4 “Faauta! O le tagata ua faafefeteina; e amiolētonu o ia i lona loto. A o lē e amiotonu, e ola pea o ia i lona faatuatua.



^ (Nau. 1:8) E na te faaumatia lona aai* i le tafega o loo ui ane, ma e tuliloaina ona fili e le pōuliuli.

O le “aai” e faasino atu i “Nineva.”


^ (Nau. 2:6) O le a matala faitotoʻa o vaitafe ma e solofa i lalo le maota.



^ (Sapa. 3:17-19) E ui ina lē fuga mai le mati ma lē fua mai le vine; e iʻuvale foʻi fua o le laau o le olive, e lē tupu mai ni mea e ʻai mai i fanua malifa; e faaumatia le lafu mamoe mai i le lotoā, ma e leai ni lafu i le pā; 18 A o aʻu ou te olioli iā Ieova; ou te fiafia i le Atua o loʻu faaolataga. 19 O Ieova o le Alii Pule Silisili Ese o loʻu malosi ia; e na te faia oʻu vae e pei o vae o le manu o le ʻaila, o ia foʻi ou te savali ai i aʻu mea maualuluga. I le faatonu o le ʻaufaimusika o meafaifaaili e iai uaua.








ʻOA TAUTELE MAI I LE AFIOGA A LE ATUA | NAUMA 1–SAPAKUKA 3

Ia Faaauau Ona Maelega ma Mataala Faaleagaga





Sap 1:5, 6

Na foliga mai e lē mafai ona faaumatia e Papelonia Iuta. Sa totogi atu e Iuta ni meaalofa i le malo malosi o Aikupito, ma na sili atu ona malolosi tagata Aikupito nai lo o tagata Papelonia. E lē gata i lea, sa manatu tagata Iutaia o le a lē taitai faatagaina e Ieova le faaumatiaina o Ierusalema ma le malumalu. Peitaʻi, o le a taunuu moni le valoaga, ma na tatau ona faatalitali pea Sapakuka i lenā aso, e ala i le faaauau ona maelega ma mataala faaleagaga.



[image: Na faaauau ona maelega faaleagaga Sapakuka, a o siʻomia o ia e tagata amioleaga]


Aiseā ou te mautinoa ai ua matuā lata mai le iʻuga o lenei faiga o mea?

E faapefea ona ou maelega ma mataala pea i le itu faaleagaga?









^ (Sapa. 1:5, 6) “O outou, ia outou vāai atu i nuu, ma ia mātauina, ia pulatoʻa atu foʻi ma le matuā taufaiofo o le tasi i le isi. Ia matuā ofo; auā e iai se galuega e faia e se tasi i o outou aso, lea e tou te lē talitonu i ai e ui lava ina taʻu atu. 6 Auā ou te faatulaʻi atu tagata Kaletaia, o le nuu e sauā ma osovale, e alu atu i fanua taalaelae o le lalolagi ina ia fai mo ia mea e nonofo ai ae e lē o ia e ona.








AUALA E OLA AI O SE KERISIANO

Ia Faaauau Ona Maelega ma Mataala Faaleagaga pe a Suia Lou Tulaga





E lē maʻalofia le iai o suiga, aemaise lava i nei aso e gata ai. (1Ko 7:31) E tusa po o ni suiga na faatalitalia pe leai, pe lelei pe leaga foʻi, ae e mafai e suiga ona faalavelavea ai la tatou tapuaʻiga, ma aafia ai la tatou faiā ma Ieova. O le ā e fesoasoani iā i tatou ina ia faaauau ona maelega ma mataala faaleagaga, a o faagasolo taimi o suiga? Maimoa i le vitiō Ia Faatumauina Pea le Malosi Faaleagaga a o Siitia Atu, ona tali lea o fesili nei:



[image: A o sauni se aiga e siitia atu, ua latou faatulaga se taimi mo le Tapuaʻiga a le Aiga]


	O le ā le fautuaga na avatu e se uso i le tamā o le aiga?



	Na faapefea ona faatatau le mataupu silisili o loo i le Mataio 7:25 i le tulaga o le aiga?



	Na faapefea ona sauniuni mamao le aiga a o leʻi siitia atu, ma na faapefea ona fesoasoani lenā mea iā i latou?



	O le ā na fesoasoani i le aiga ina ia faamasani i suiga i le faapotopotoga faapea la latou oganuu?





O ā suiga tetele na ou fesagaʻia talu ai nei?

E faapefea ona ou faatatau mataupu silisili mai i lenei vitiō i loʻu tulaga?









^ (1 Kori. 7:31) ma o i latou o faaaogā mea a le lalolagi, ia peiseaʻī e lē o faaaogāina atoatoa; auā o loo suia le tulaga o mea* a lenei lalolagi.

I le gagana Eleni, “o le vaaiga o lenei lalolagi.”


^ (Mata. 7:25) Ona totō mai lea o timuga ma ua oo mai lologa, ma agi mai le matagi ma taia ai le fale, ae e leʻi paʻū, auā ua fausia i luga o le papa.

^ (Amo. 1:1-9:15) O upu a Amosa o se tasi o le ʻau fai lafu mamoe mai i Tikoa, o upu na oo atu iā te ia i faaaliga e uiga iā Isaraelu i aso o Usia le tupu o Iuta, ma aso foʻi o Ierepoamo le atalii o Ioasa le tupu o Isaraelu, i le lua tausaga a o lumanaʻi le mafuiʻe. 2 Ua ia faapea atu: “O le a leotele mai Ieova e pei o se leona mai i Siona, e tulei ifo foʻi lona siʻufofoga mai i Ierusalema; e faavauvau fanua e aai ai lafumanu a leoleo mamoe, e mago foʻi le tumutumu o Karamelu.” 3 “O le fetalaiga lenei a Ieova, ʻ“Ona o fouvalega e tolu a Tamaseko, e fā foʻi, ou te lē liliuese ai i lona faasalaga, auā na latou sauāina Kiliata i a latou uʻamea e soli ai saito. 4 Ou te auina atu se afi i le aiga o Asaeli, ma faatamaʻia ai ʻolo o Peniata. 5 Ou te gausia le pou faalava o le faitotoʻa o pā o Tamaseko, ma faaumatia lē ua nofo i Pikata-aveni, ma lē ua uuina le tootoo i Pete-etena; o le a ave faapagota foʻi i Kiri tagata o Suria,” ua fetalai mai ai Ieova.’ 6 “O le fetalaiga lenei a Ieova, ʻ“Ona o fouvalega e tolu a Kasa, e fā foʻi, ou te lē liliuese ai i lona faasalaga, auā na latou ave faapagota se aofaʻiga atoa o pagota ina ia tuuina atu iā Etoma. 7 O le a ou auina atu se afi i pā o Kasa, ma e faatamaʻia ai ona maota. 8 O le a ou faaumatia o lē e nofo mai i Asetota, ma lē e uuina le tootoo mai i Asekelona; ou te faasaga loʻu lima iā Ekerona, e fano foʻi ē o totoe i Filisitia,” ua fetalai mai ai le Alii Pule Silisili Ese o Ieova.’ 9 “O le fetalaiga lenei a Ieova, ‘Ona o fouvalega e tolu a Turo, e fā foʻi, ou te lē liliuese ai i lona faasalaga, auā na latou tuuina atu se aofaʻiga atoa o pagota iā Etoma, ma e latou te leʻi manatua foʻi le feagaiga a uso. 10 Ou te auina atu se afi i pā o Turo, ma e faatamaʻia ai ona maota.’ 11 “O le fetalaiga lenei a Ieova, ‘Ona o fouvalega e tolu a Etoma, e fā foʻi, ou te lē liliuese ai i lona faasalaga, auā na ia tuliloaina lona lava uso i le pelu, ma talu ai na ia gaoioi e aunoa ma le alofa mutimutivale, ua ia saeia pea mea i lona ita; ua ia tausisi pea foʻi i lona toʻatamaʻi. 12 O le a ou auina atu se afi i Timanu, ma e faatamaʻia ai ʻolo o Posara.’ 13 “O le fetalaiga lenei a Ieova, ʻ“Ona o fouvalega e tolu a le fanauga a Amoni, e fā foʻi, ou te lē liliuese ai i lona faasalaga, auā na latou faatiauina fafine totō o Kiliata, ina ia faalautele atu ai o latou laueleele. 14 O le a ou auina atu se afi i le pā o Rapa, ma e faatamaʻia ai ona maota, ma le alaga o le taua i le aso o le taua, ma le matagi malosi i le aso o le afā. 15 E ave faapagota lo latou tupu, o ia atoa ma ona perenise,” ua fetalai mai ai Ieova.’ 
2 “O le fetalaiga lenei a Ieova, ʻ“Ona o fouvalega e tolu a Moapi, e fā foʻi, ou te lē liliuese ai i lona faasalaga, auā ua ia susunuina ivi o le tupu o Etoma ina ia maua ai le namu. 2 Ou te auina atu se afi i Moapi, ma e faatamaʻia ai maota o Kiriota; e oti ai foʻi Moapi i le vāvāō ma le alaga o le taua, ma le ilia o le pū. 3 Ou te faaumatia le faamasino mai i Moapi, ou te fasiotia foʻi ona perenise faatasi ma ia,” ua fetalai mai ai Ieova.’ 4 “O le fetalaiga lenei a Ieova, ‘Ona o fouvalega e tolu a Iuta, e fā foʻi, ou te lē liliuese ai i lona faasalaga, ona ua latou teena le tulafono a Ieova, ma ua latou lē tausia ana poloaʻiga; a ua faasesēina i latou i pepelo na savavali ai o latou augātamā, ma na see ese ai pea i latou. 5 Ou te auina atu se afi i Iuta, ma e faatamaʻia ai maota o Ierusalema.’ 6 “O le fetalaiga lenei a Ieova, ‘Ona o fouvalega e tolu a Isaraelu, e fā foʻi, ou te lē liliuese ai i lona faasalaga, auā ua latou faatau atu se tagata amiotonu mo na o ni siliva, ua faatau atu foʻi se tagata mativa mo le na o se pea seevae tosotoso. 7 Ua latou naunau lava ina ia oo le efuefu i ulu o tagata faatauvaa; ua latou faaliliuese le ala o tagata agamalu; o le tamāloa ma lona tamā ua ō i le teine e toʻatasi, ina ia faalumaina ai loʻu igoa paia. 8 O ofu na aumaia e faamau ai se aitalafu, ua latou taooto ai i tafatafa ane o fata faitaulaga uma; o le uaina na faatauina mai i tupe a i latou na faasalaina, ua latou feinu ai i le fale o o latou atua.’ 9 “‘A o aʻu, na ou faaumatia le tagata Amorī ona o loʻu nuu, o lona umī e pei o le laau o le arasi, o lē na malosi e pei o laau maualuluga; na ou faaumatia foʻi ona fua i luga ma ona aa i lalo. 10 O aʻu foʻi, na ou aumaia outou mai i le atunuu o Aikupito, na ou taʻitaʻiina outou i le toafa i tausaga e fā sefulu, ina ia fai mo outou le laueleele o tagata Amorī. 11 Na ou faatūina aʻe nisi o o outou atalii e fai ma perofeta, ma nisi o o outou tauleleʻa e fai ma Naseri. Le fanauga a Isaraelu e, pe sa lē tatau ea ona tutupu o ia mea?’ ua fetalai mai ai Ieova. 12 “‘Ae na outou avatu pea uaina i tagata Naseri ina ia feinu ai, ma na outou tuu atu le poloaʻiga i le ʻauperofeta e faapea: “E sa ona outou faia ni valoaga.” 13 O lenei, ou te lūlūina le laueleele i lalo ifo o outou, e pei ona lūlūina o le taavale toso ua tumu i fatu mai i se faaputuga o fatu faatoʻā seleseleina. 14 E fano foʻi le mea e sola atu i ai le tagata saoasaoa, e lē faateleina e lē ua malosi lona malosi, o le toa foʻi na te lē faasaoina lona lava ola. 15 E lē tumau o lē na te uu le ʻaufana, e lē faasaoina o lē ua saoasaoa tele ona vae, e lē faasaoina foʻi e lē e tiʻetiʻe solofanua lona lava ola. 16 A o le toa ua lototele, e sola lē lavalavā o ia i lea lava aso,’ ua fetalai mai ai Ieova.” 
3 “Le fanauga a Isaraelu e, inā faalogo mai ia i upu nei a Ieova e faatatau iā te outou, e faatatau foʻi i le nuu atoa na ou aumaia mai i le atunuu o Aikupito, e faapea, 2 ‘Ua na o outou ua ou iloa mai i aiga uma o le lalolagi. O le mea lea ou te faasala ai iā te outou ona o a outou mea sesē uma. 3 “‘Pe e savavali faatasi ea se toʻalua, pe e leʻi feiloaʻi muamua ma fai sa laʻua fuafuaga? 4 Pe e tagi leotele ea le leona i le vaomatua pe a leai se manu na te puʻea? Pe e lagona ea le leo o se leona taanoa mai i le mea e nofo ai, pe afai e na te lē o puʻea se mea? 5 Pe e paʻū ea se manulele i se mailei i luga o le laueleele, pe afai e leai se mailei mo ia? Pe e alu aʻe ea se mailei mai i le laueleele, pe afai e lē puʻea se mea? 6 Pe a ilia se pū i le aai, pe e lē gatete ai ea tagata? Pe a tupu se malaia i le aai, pe e lē o Ieova ea na māfua ai? 7 Auā e lē faia lava e le Alii Pule Silisili Ese o Ieova se mea, seʻi vaganā ua ia faaali atu ana mataupu faalilolilo i ana auauna, o le ʻauperofeta. 8 Ua iai se leona o loo tagi leotele! O ai ea sē e lē fefe ai? Ua fetalai mai le Alii Pule Silisili Ese o Ieova! O ai sē e lē faia ni valoaga?’ 9 “‘Ia outou faasilasila atu i luga o maota o Asetota ma maota i le atunuu o Aikupito, ma faapea atu: “Ia faapotopoto mai faasaga i mauga o Samaria, ma vaai i le tele o mea faalētonu i ona lotolotoi, ma faiga taufaasesē o loo iai iā te ia. 10 Ae ua latou lē iloa fai le mea ua tonu,” ua fetalai mai ai Ieova, “o i latou na o ē ua faaputu faiga sauā ma mea na faoa faamalosi i o latou maota.”’ 11 “O lea, o le fetalaiga lenei a le Alii Pule Silisili Ese o Ieova, ‘O loo fealuaʻi le fili i le laueleele, o le a ia faatoʻilaloina lou malosi, o le a vetea foʻi ou maota.’ 12 “O le fetalaiga lenei a Ieova, ‘E pei ona seʻi ese e le leoleo mamoe mai i le gutu o le leona o ni vae se lua ma se fasi taliga, e faapea foʻi ona seʻi ese e le fanauga a Isaraelu i latou o loo nonofo i Samaria i se sofa manaia, ma se nofoa umi mai i Tamaseko.’ 13 “‘Ia outou faalogo ma avatu se molimau i le aiga o Iakopo,’ ua fetalai mai ai le Alii Pule Silisili Ese o Ieova le Atua o ʻau. 14 ‘Auā o le aso ou te faasalaina ai Isaraelu ona o a latou fouvalega iā te ia, ou te taui atu ai foʻi i fata faitaulaga o Peteli; e aveesea foʻi seu o le fata faitaulaga, ma paʻuʻū ai i le eleele. 15 Ou te lepetia i lalo le fale mo le tau mālūlū atoa ma le fale mo le tau māfanafana.’ “‘E faatamaʻia fale e fai i nifo elefane, e faatamaʻia foʻi fale e tele,’ ua fetalai mai ai Ieova.” 
4 “Povi fafine o Vasana e, ia outou faalogo mai i lenei upu, o ē o loo i mauga o Samaria, o ē o loo taufaasesē i tagata faatauvaa, o ē ua tuʻimomomoina i latou o ē e matitiva, o ē foʻi ua fai atu i a latou tane, ‘Ia aumai iā i matou se mea e matou te feinu ai!’ 2 Ua tautō le Alii Pule Silisili Ese o Ieova i lona paia, ʻ“Faauta! O le a oo mai iā te outou aso, o le a ia sisiina aʻe ai outou i luga i mātau a lē e fasi manu ma o outou tua i mātau iʻa. 3 O le a outou ō atu i vaega malepe o le pā, e taʻitasi ma alu saʻo i ona luma; o le a lafoina outou i fafo i Hamono,” ua fetalai mai ai Ieova.’ 4 “‘Ia outou ō mai i Peteli ma solitulafono ai. Ia faatele solitulafono i Kilikala; ia aumai a outou taulaga i le taeao; ma ia aumai a outou sefuluaʻi i le aso lona tolu. 5 Le fanauga a Isaraelu e, ia faamū se taulaga faafetai mai i mea ua faafefeteina, ia faasilasila atu ma talaʻi atu ia taulaga tauofo, auā o le mea lea ua outou fiafia tele i ai,’ ua fetalai mai ai le Alii Pule Silisili Ese o Ieova. 6 “‘O aʻu foʻi, na ou avatu iā te outou nifo mamā i o outou aai uma, ma le oge i meaʻai i mea uma tou te nonofo ai; ae e tou te leʻi foʻi mai lava iā te aʻu,’ ua fetalai mai ai Ieova. 7 “‘A o aʻu, na ou taofia le totō ifo o timuga iā te outou a o toe tolu masina oo i le seleselega; ma na ou faatotō ifo le timu i le tasi aai, ae ou te leʻi faatotō ifo le timu i le isi aai. E oo le timu i le tasi fanua ae ou te leʻi faatotō ifo le timu i le isi fanua ma mago ai. 8 Ona ō atu lea ma le vaivai o aai e lua pe tolu i le aai e tasi ina ia feinu ai, ae e leʻi malilie i latou; ae e tou te leʻi foʻi mai lava iā te aʻu,’ ua fetalai mai ai Ieova. 9 “‘Na ou taia outou i le matagi vevela ma le polopologā. Na faateleina a outou togālaau ma a outou togāvine, ae na faatamaʻia e katepila a outou laau o le mati ma a outou laau o le olive; ae e tou te leʻi foʻi mai lava iā te aʻu,’ ua fetalai mai ai Ieova. 10 “‘Na ou auina atu iā te outou se mala e pei ona iai i Aikupito. Na ou fasiotia ou tauleleʻa i le pelu, ma aveeseina a outou solofanua. Na ou faaoo aʻe i o outou isu le elo o le mea na iai o outou faleʻie; ae e tou te leʻi foʻi mai lava iā te aʻu,’ ua fetalai mai ai Ieova. 11 “‘Na ou faatafunaina outou e pei ona faatafunaina e le Atua o Sotoma ma Komoro. Na pei outou o le ogālaau ua seʻi ese mai i le afi; ae e tou te leʻi foʻi mai lava iā te aʻu,’ ua fetalai mai ai Ieova. 12 “Isaraelu e, o le mea lenei ou te faia iā te oe. Talu ai o le a ou faia lenei mea iā te oe, Isaraelu e, inā sauni ia e fetaiaʻi ma lou Atua. 13 Faauta! o Lē na faia mauga ma Lē na foafoaina le matagi, ma o Lē foʻi e na te taʻu atu i tagata ona manatu, o Lē na te liua le vaveao i le pōuliuli, o Lē foʻi e savali i mea aupito maualuluga o le lalolagi, o Ieova le Atua o ʻau, o lona igoa lea.” 
5 “Le aiga o Isaraelu e, inā faalogo mai ia i le upu ou te saunia mo outou, o se pese o auēga:  2 “Ua paʻū le taupou o Isaraelu; E lē mafai ona toe tū i luga. Ua tuulafoaʻiina o ia i lona lava laueleele; E leai se isi na te faatulaʻi iā te ia. 3 “O le fetalaiga lenei a le Alii Pule Silisili Ese o Ieova e faapea, ‘O le aai ua ō atu ma le toʻaafe i le taua, e na o le toʻaselau e totoe; a o le aai e ō atu ma le toʻaselau, e na o le toʻasefulu e totoe i le aiga o Isaraelu.’ 4 “Auā o le fetalaiga lenei a Ieova i le aiga o Isaraelu, ‘Saʻili mai ia iā te aʻu ma ola ai. 5 Aua le saʻili i Peteli, aua tou te ō atu i Kilikala, aua tou te sopoʻia tuaoi ina ia oo i Peresepa; auā o le a ave faapagota Kilikala; o Peteli foʻi o le a avea ma mea e iai le mana faataulāitu. 6 Le aiga e o Iosefa, inā saʻili ia iā Ieova ma ola ai, neʻi gaoioi o ia e pei o se afi ma faatafunaina ai, neʻi aunoa foʻi Peteli ma se isi e na te tineia ai, 7 o outou o ē ua liliu le faamasinotonu i le laau oona, o ē foʻi ua lafo i lalo le amiotonu. 8 O Lē na faia le faaputuga fetu o Kima ma le faaputuga fetu o Kisila, o Lē o loo liua le pogisa i le malamalama o le taeao, o Lē foʻi ua faapogisaina le ao e pei o le pō, o Lē o loo valaau i le vai o le sami ina ia liligi ifo e ia i luga o le eleele, o Ieova o lona suafa lea; 9 o lē na te vave faaoo le faatafunaina i luga o lē ua malosi, e oo foʻi le faatafunaga i se aai malupuipuia. 10 “‘Ua latou ʻinoʻino i lē ua aʻoaʻi atu i le faitotoʻa o le aai, ma ua latou inosia o lē e tautala i le mea saʻo. 11 O lenei foʻi, talu ai ua outou tāpā faamalosi fua o faaeleeleaga a le tagata faatauvaa e totogi ai lona faaaogāina o le laueleele, ma ua e aumai pea le lafoga o fatu mai iā te ia; ua outou faia fale i maa ua tipiina, ae e tou lē nonofo ai pea; na outou totōina togāvine mananaia ae e tou te lē inu ai pea i uaina mai i ia mea. 12 Auā ua ou iloaina le tele o au fouvalega ma le mataʻutia o a outou agasala, o outou o ē ua feita i lē ua amiotonu, o outou ua talia tupe ia natia ai se mea sesē, ma ē ua lē avatua le faamasinogatonu i tagata matitiva i le faitotoʻa o le aai. 13 O lea, o lē ua iai le tofā mamao o le a lē pisa, auā e matuā mataʻutia lava lea taimi. 14 “‘Ia saʻili i le lelei ae e lē o le leaga, ina ia outou ola ai pea; ma ina ia faatasi ai Ieova le Atua o ʻau ma outou, e pei ona outou fai mai ai. 15 Ia ʻinoʻino i le leaga ae naunau i le lelei, ma ia outou faatumau le faamasinotonu i le faitotoʻa o le aai. Atonu o le a alofa mai ai Ieova le Atua o ʻau i ē o totoe o Iosefa.’ 16 “O lea, o le fetalaiga lenei a Ieova le Atua o ʻau, o Ieova lava, ‘O le a iai le tagiauē i nofoaga faitele uma ma auala uma, o le a faapea mai tagata: “Oi auē! Oi auē!” latou te valaau i le faifaatoʻaga ia faavauvau, ma ia tagiauē o ē ua iai le poto masani e faia auēga.’ 17 ‘O le a iai le tagiauē i togāvine uma; auā ou te ui atu iā te oe,’ ua fetalai mai ai Ieova. 18 “‘Oi talofa i ē ua mananaʻo tele i le aso o Ieova! O le ā le mea tou te faatalitalia e tupu i le aso o Ieova? O le a pogisa lea aso, e leai se malamalama, 19 e pei ona sola o se tagata ona o le leona, ae e fetaui ma le pea; e pei foʻi ona alu atu o ia i le fale ma faalagolago lona lima i le puipui, ae ū e le gata. 20 Pe e lē o le aso ea o Ieova o le pōuliuli ae e lē o le malamalama; ma pe e lē o iai ea le pogisa tele, ae e lē o le pupula? 21 Ua ou ʻinoʻino, ua ou teena a outou tausamiga, ma ou te lē fiafia foʻi i le manogi o a outou fonotaga paia. 22 Afai tou te fai taulaga iā te aʻu i taulaga mū,* ou te lē fiafia lava i na meaalofa i taulaga, ma ou te lē vaai ifo foʻi i a outou taulaga faifaatasi i manu pepeti. 23 Ia aveese mai iā te aʻu le taalili o au pese; ia aua neʻi ou faalogo foʻi i le leo mālie o au meafaifaaili e iai uaua. 24 A ia tafe ifo le faamasinotonu e pei o vai, ma le amiotonu e pei o vai e tafe tetele pea lava. 25 Le aiga o Isaraelu e, pe na outou aumaia ea taulaga ma taulaga i meaalofa iā te aʻu i le toafa, mo tausaga e fā sefulu? 26 O le a outou ave Satuka lo outou tupu ma Kiuna o a outou faatusa ia, o lo outou atua le fetu, lea na outou faia mo outou lava. 27 Ou te tuua outou ia ave faapagota i tala atu o Tamaseko,’ ua fetalai mai ai lē e ona le suafa o Ieova, o le Atua o ʻau.” 
6 “Oi talofa iā i latou ua faifaimālie i Siona ma ē ua lagona le saogalemu i le mauga o Samaria! O i latou o tagata aloaʻia o atunuu, ma ua ō atu le aiga o Isaraelu iā i latou. 2 Ia outou ō atu i Kalene ma vaavaai i ai; ma ō atu i Amato o loo nonofo ai le toʻatele, ma ō ifo i Kata i Filisitia. Pe e sili atu nei malo nai lo o ou malo, pe e tetelē foʻi o latou laufanua nai lo o outou laufanua? 3 Pe e tou te faagalogalo ea le aso mataʻutia, pe e tou te faataga ea foʻi sauāga e mau i lo outou lotolotoi? 4 O outou o ē ua taooto i sofa ua faia i nifo elefane, ma taooto faaloloa i o outou nofoa uumi, o loo aai foʻi i mamoe poʻa o le lafu, ma povi poʻa taanoa pepeti; 5 ua latou fatu ni pese e ōgatusa ma meafaifaaili e iai uaua; ua latou fausia foʻi a latou lava laau pese e pei o Tavita; 6 ua inu a latou uaina i ipu tetele, ua uu o latou tino i le uu e sili ona lelei, ma ua lē mamaʻi i latou ona o le mala o Iosefa. 7 “O le mea lea o le a ave faapagota ai i latou, e muamua atu i latou i ē o le a ave faapagota, e mavae atu foʻi le taimi fiafia o ē na taooto faaloloa. 8 “‘Ua tautō le Alii Pule Silisili Ese o Ieova iā te ia lava,’ ua fetalai mai ai Ieova le Atua o ʻau, ʻ“Ua ou ʻinoʻino i le mitamitaga o Iakopo, ua ou inosia foʻi ona maota ma ou te tuuina atu le aai ma mea uma ua iai i ona fili. 9 Afai e totoe tagata e toʻasefulu i se fale, e latou te oti ai lava. 10 O le a ave taʻitasi i latou e le uso o lona tamā, ma susunuina taʻitasi i latou. O le auala lea e na te aumaia ai ponaivi mai i le fale. O le a ia fai atu i so o se isi o loo i le ogatotonu o le fale, ‘Po o iai pea nisi ma oe?’ Ona faapea mai lea o ia, ‘E leai se isi!’ Ae e faapea atu o ia, ‘Ia fifilemu! Auā e lē o le taimi lenei e taʻua ai le suafa o Ieova.’” 11 “‘Auā pe a poloaʻi mai Ieova, o le a taia e ia le fale telē ina ia solo i lalo ma lepetia ai le tamaʻi fale. 12 “‘Pe e taufetuli ea solofanua i mea papa, pe e suatia ea foʻi e se tagata le mea papa i povi? Auā ua outou liua le faamasinotonu i le laau e oti ai, ma le fua o le amiotonu i le laau oona, 13 o outou o ē ua fiafia i se mea e lē o iai; o ē ua faapea mai: “Pe e lē o lo tatou malosi ea na maua ai nifo* mo i tatou lava?” 14 Faauta foʻi! Le aiga o Isaraelu e, ou te faatulaʻi se nuu e faasagatau atu iā te outou, o le a latou sauāina outou e amata mai i le mea e ulu atu ai i Amato seʻia oo i le vanu o Arapa,’ ua fetalai mai ai Ieova le Atua o ʻau.” 
7 O le mea lenei na faailoa mai e le Alii Pule Silisili Ese o Ieova iā te aʻu, faauta! ua ia aauina atu se ʻau tele o sē akerise i le faatoʻā amata ona tutupu aʻe o fatu na lūlūina i le taimi mulimuli. Vaai foʻi! o fatu ia na totō mulimuli ina ua mavae le seleselega o le mutia a le tupu. 2 Ina ua uma ona ʻaina e sē akerise o vao itiiti o le laueleele, ona ou fai atu lea: “Faamolemole, Ieova e le Alii Pule Silisili Ese, ia faamagalo mai. O ai o le a tulaʻi mai iā Iakopo? Auā e itiiti o ia!” 3 Ua suia le faaiʻuga a Ieova i lenei mea. “E lē tupu lea mea,” ua fetalai mai ai Ieova. 4 O le mea lenei ua faailoa mai e le Alii Pule Silisili Ese o Ieova iā te aʻu, faauta! ua valaau atu le Alii Pule Silisili Ese o Ieova mo se finauga e ala i le afi; ma ua faatamaʻia ai le vai loloto ma faatamaʻia ai le fasi fanua. 5 Ona ou fai atu lea: “Faamolemole, Ieova e le Alii Pule Silisili Ese, aua le faia. O ai o le a tulaʻi mai o Iakopo? Auā e itiiti o ia!” 6 Ua suia le faaiʻuga a Ieova i lenei mea. “E lē tupu lea mea,” ua fetalai mai ai le Alii Pule Silisili Ese o Ieova. 7 O le mea lenei ua ia faailoa mai iā te aʻu, vaai! o loo tū Ieova i luga o se pā na fausia mai i se fua e tautau,* ma ua iai se fua e tautau i lona lima. 8 Ona fetalai mai lea o Ieova iā te aʻu: “Amosa, o le ā le mea ua e vaai atu i ai?” Ua ou tali atu: “O le fua e tautau.” Ua toe fetalai mai Ieova: “Ou te tuuina le fua e tautau i le lotolotoi o loʻu nuu o Isaraelu. Ou te lē toe faapalepale iā i latou. 9 O le a faatafunaina mea maualuluga o Isaako, o le a faatamaʻia malumalu o Isaraelu; ma ou te tulaʻi atu ma le pelu i le aiga o Ierepoamo.” 10 Ua aauina atu e Amasia le ositaulaga o Peteli se feʻau iā Ierepoamo le tupu o Isaraelu e faapea: “Ua faufau leaga Amosa faasaga iā te oe i le lotolotoi o le aiga o Isaraelu. Ua lē lavā e tagata o le atunuu ona onosaia ana upu uma. 11 Auā o le tala lenei a Amosa, ‘E oti Ierepoamo i le pelu; e ave faapagota foʻi Isaraelu mai i lo latou laueleele.’” 12 Ona faapea mai lea o Amasia iā Amosa: “O lē e faamatalaina faaaliga, ia e alu ma tamoʻe atu i le laueleele o Iuta, ia ʻai ai i meaʻai i inā ma fai ai au valoaga. 13 Ae aua e te toe faia ni valoaga i Peteli, ona o le malumalu lea o le tupu ma le maota o le malo.” 14 Ua tali atu Amosa iā Amasia: “E lē o aʻu o se perofeta po o se atalii o se perofeta; a o lē e tausi manu ma o lē e tausia mati o laau o le sukamoru. 15 Ae na aumaia aʻu e Ieova mai i le mulimuli atu i le lafu, na fetalai mai foʻi Ieova iā te aʻu, ‘Ia alu ma fai valoaga i loʻu nuu o Isaraelu.’ 16 O lenei, inā faalogo mai ia i le afioga a Ieova, ‘Po ua e fai mai ea: “Aua neʻi e faia ni valoaga e tetee atu ai iā Isaraelu, ma aua foʻi neʻi faia ni upu e tetee atu ai i le aiga o Isaako”? 17 O lea, o le fetalaiga lenei a Ieova: “O le a fai lau avā ma fafine talitane i le aai. O le a feoti i le pelu ou atalii ma ou afafine. Ae o le a vaevaeina lou laueleele i le maea e fua ai mea. A o oe, o le a e oti i laueleele lē mamā; o Isaraelu foʻi, o le a ave faapagota mai i lo latou lava laueleele.”’” 
8 O le mea lenei ua faailoa mai e le Alii Pule Silisili Ese o Ieova iā te aʻu, faauta! ua iai se ato o fualaau ʻaina o le tau māfanafana. 2 Ona ia fetalai mai lea: “Amosa, o le ā le mea ua e vaai i ai?” Ua ou tali atu: “O se ato o fualaau ʻaina o le tau māfanafana.” Ua toe fetalai mai Ieova iā te aʻu: “Ua oo mai le iʻuga o loʻu nuu o Isaraelu. Ou te lē toe faapalepale iā i latou. 3 ‘E fai lava ma tagiauē pesega o le malumalu i lea aso,’ ua fetalai mai ai le Alii Pule Silisili Ese o Ieova. ‘O le a iai le tele o tino o tagata oti. I mea uma lava o le a lafoaʻiina ai i fafo ia tino, ia soia le pisa!’ 4 “Ia outou faalogo mai i lenei mea, o outou o loo taumafai e faaumatia o lē e mativa, ina ia lē toe iai ni tagata agamalu i le laueleele, 5 o loo faapea ane, ‘O afea o le a mavae atu ai le masina faatoʻā vaaia ma tatou faatau atu ai meaʻai?* O afea foʻi e uma ai le sapati ina ia tatou faatau atu ai meaʻai; ia faaitiitia ai le fua o le efa ma faatele ai le sekeli, ma ia faasesē ai le fua faatautau ina ia pepelo ai; 6 ia faatau mai ai tagata faatauvaa i siliva, ma se tagata mativa i le tau o se pea seevae tosotoso, ma ia tatou faatau atu ai meaʻai leaga?’ 7 “Ua tautō Ieova iā te ia lava, o le Mamalu lea o Iakopo, ‘Ou te lē faagaloina a latou galuega uma. 8 Pe e lē o le mea ea lea o le a gatete ai le laueleele, ma faavauvau ai o ē uma e nonofo ai; o le a alu aʻe lava le laueleele atoa e pei o le Vaitafe o le Naila, e fesouaʻiina ma toe magoto ifo e pei o le Vaitafe o le Naila o Aikupito?’ 9 “‘O lea aso, ou te faagotoina ai le lā i le aoauli, ma ou te faapouliuligia le laueleele i le ao malamalama,’ ua fetalai mai ai le Alii Pule Silisili Ese o Ieova. 10 O le a ou liua i le faavauvau a outou tausamiga ma a outou pesega i se pese o auēga, ou te tuu ʻie talatala i sulugātiti uma ma o le a sele mamā ulu uma; ou te faia lea mea e pei o le faavauvau mo se atalii e toʻatasi, ma o le iʻuga o le aso vale lea.’ 11 “‘Faauta foʻi! O le a oo mai aso,’ ua fetalai mai ai le Alii Pule Silisili Ese o Ieova, ‘ou te auina atu ai le oge i le laueleele, o le oge e lē i meaʻai, ma le galala e lē i le vai, a o le fia faalogologo i afioga a Ieova. 12 O le a latou tautevateva mai i le tasi sami i le isi sami, mai i le itu i mātū e oo i le mea e oso aʻe ai le lā. O le a latou feofeoaʻi solo a o latou saʻiliʻili atu mo le afioga a Ieova, ae e latou te lē mauaina. 13 O lea aso, o le a matapogia ai teine muli aulelei, e faapea foʻi i tane talavou ona o le fia feinu; 14 o i latou ua tautō i atua sesē* o Samaria, ma lē e fai mai: “Tanu e! O loo ola lou atua,” ma “O loo ola foʻi le ala o Peresepa!” O le a latou paʻuʻū ma o le a latou lē toe tutulaʻi mai.’” 
9 Ua ou iloa Ieova ua afio i luga aʻe o le fata faitaulaga, ma ua ia fetalai mai: “Ia tā le pito i luga o le poutū, ina ia lūlū ai faavae. Ia tā ese pito i luga o poutū uma. A o ē o totoe o le nuu, ou te fasiotia i le pelu. E lē taulau se tasi o i latou e sola, e lē sao foʻi se isi e sola. 2 Afai latou te eli i le Tuugamau* ina ia lalafi ai, e aumaia i latou mai i lea mea e loʻu lima; afai latou te ō aʻe i le lagi, ou te ave ifo i latou mai i lea mea. 3 Afai latou te lalafi i le tumutumu o Karamelu, ou te matuā suʻesuʻe i lea mea ma maua ai i latou. Afai foʻi latou te lalafi mai i oʻu luma i le ilititai o le sami, ou te faatonuina le gata i lea mea ona ūina ai lea o i latou e ia. 4 Afai e ave faapagota i latou i luma o o latou fili, o le a ou faatonuina le pelu i lea mea ma fasioti ai i latou; ou te faasaga atu iā i latou ina ia malaia ai, ae e lē ina ia manuia ai. 5 O le Alii Pule Silisili Ese o Ieova o ʻau, o Lē ua paʻi i le laueleele ma liusuavai ai; o le a faavauvau o ē uma e nonofo ai; o le a alu aʻe le laueleele atoa e pei o le Vaitafe o le Naila ma e magoto ifo e pei o le Vaitafe o le Naila o Aikupito. 6 “‘O Lē ua fausia ana faasitepu e agaʻi i le lagi, ma ana fausaga i luga o le lalolagi na ia faavaeina; o lē foʻi o loo valaau i vai o le sami, ina ia liligi ifo e ia i le fogāeleele, o Ieova o lona suafa lea.’ 7 “‘Le fanauga a Isaraelu e, po ua lē pei ea outou o atalii o Kuso iā te aʻu?’ ua fetalai mai ai Ieova. ‘Pe na ou lē aumaia ea Isaraelu mai i le atunuu o Aikupito, o tagata Filisitia mai i Kereta, ma Suria mai i Kiri?’ 8 “‘Faauta foʻi! Ua silasila le Alii Pule Silisili Ese o Ieova i le malo agasala, ma e na te faaumatia lava mai i le fogāeleele. Peitaʻi, ou te lē matuā faaumatia le aiga o Iakopo,’ ua fetalai mai ai Ieova. 9 ‘Auā faauta! Ou te poloaʻi atu, o le a ou lūlūina le aiga o Isaraelu i atunuu uma, e pei ona lūlūina e se tasi i le faamamā ina ia lē paʻū ai se maamaa i le laueleele. 10 E feoti i latou i le pelu, o tagata agasala uma o loʻu nuu, o ē o loo faapea ane: “E lē taitai latalata mai le mala iā i tatou pe e oo mai iā i tatou.”’ 11 “‘O lea aso, o le a ou faatūina ai le faleʻie o Tavita ua paʻū, ma ou toe faaleleia o mea ua lepetia. Ou te toe atiaʻe ana mea ua faatafunaina, ma ou toe fausiaina e pei o aso ua mavae, 12 ina ia fai mo i latou mea o totoe o Etoma, ma nuu uma ua faaigoaina i loʻu igoa,’ ua fetalai mai ai Ieova, o lē ua faia lenei mea. 13 “‘Faauta! O le a oo mai aso,’ ua fetalai mai ai Ieova, ‘e aulia atu ai e lē e suatiaina le fanua o lē e seleseleina fuata, e aulia atu foʻi e lē e soli vine o lē e lūlū fatu; ma e sisina ifo le uaina suamalie i mauga, e liusuavai foʻi aʻega. 14 O le a ou toe aumaia o ē na ave faapagota o loʻu nuu o Isaraelu, o le a latou toe fausia aai na faatafunaina ma nonofo ai, e totō foʻi togāvine ma feinu i le uaina mai i ia mea, e fai foʻi togālaau ʻaina ma aai ai i o latou fua.’ 15 “‘O le a ou totōina i latou i lo latou laueleele, ma o le a lē toe liaʻiina i latou mai i lo latou laueleele na ou avatu iā i latou,’ ua fetalai mai ai Ieova lou Atua.”

O lenei taulaga na faaumatia atoa i le afi.
E masani ona faaaogā e le Tusi Paia le nifo po o le seu o le manu e fai ma faailoga o le malosi po o le pule.
O lenei meafaigaluega o se fua e tautau i se maea ma e faaaogā e iloa le saʻo o se mea e tu saʻo. O le upu Peretania o le plummet.
Atonu o saito po o karite.
I le gagana Eperu, “o i latou ua tautō i le nofosala.”
Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.


^ (Amo. 4:1-13) “Povi fafine o Vasana e, ia outou faalogo mai i lenei upu, o ē o loo i mauga o Samaria, o ē o loo taufaasesē i tagata faatauvaa, o ē ua tuʻimomomoina i latou o ē e matitiva, o ē foʻi ua fai atu i a latou tane, ‘Ia aumai iā i matou se mea e matou te feinu ai!’ 2 Ua tautō le Alii Pule Silisili Ese o Ieova i lona paia, ʻ“Faauta! O le a oo mai iā te outou aso, o le a ia sisiina aʻe ai outou i luga i mātau a lē e fasi manu ma o outou tua i mātau iʻa. 3 O le a outou ō atu i vaega malepe o le pā, e taʻitasi ma alu saʻo i ona luma; o le a lafoina outou i fafo i Hamono,” ua fetalai mai ai Ieova.’ 4 “‘Ia outou ō mai i Peteli ma solitulafono ai. Ia faatele solitulafono i Kilikala; ia aumai a outou taulaga i le taeao; ma ia aumai a outou sefuluaʻi i le aso lona tolu. 5 Le fanauga a Isaraelu e, ia faamū se taulaga faafetai mai i mea ua faafefeteina, ia faasilasila atu ma talaʻi atu ia taulaga tauofo, auā o le mea lea ua outou fiafia tele i ai,’ ua fetalai mai ai le Alii Pule Silisili Ese o Ieova. 6 “‘O aʻu foʻi, na ou avatu iā te outou nifo mamā i o outou aai uma, ma le oge i meaʻai i mea uma tou te nonofo ai; ae e tou te leʻi foʻi mai lava iā te aʻu,’ ua fetalai mai ai Ieova. 7 “‘A o aʻu, na ou taofia le totō ifo o timuga iā te outou a o toe tolu masina oo i le seleselega; ma na ou faatotō ifo le timu i le tasi aai, ae ou te leʻi faatotō ifo le timu i le isi aai. E oo le timu i le tasi fanua ae ou te leʻi faatotō ifo le timu i le isi fanua ma mago ai. 8 Ona ō atu lea ma le vaivai o aai e lua pe tolu i le aai e tasi ina ia feinu ai, ae e leʻi malilie i latou; ae e tou te leʻi foʻi mai lava iā te aʻu,’ ua fetalai mai ai Ieova. 9 “‘Na ou taia outou i le matagi vevela ma le polopologā. Na faateleina a outou togālaau ma a outou togāvine, ae na faatamaʻia e katepila a outou laau o le mati ma a outou laau o le olive; ae e tou te leʻi foʻi mai lava iā te aʻu,’ ua fetalai mai ai Ieova. 10 “‘Na ou auina atu iā te outou se mala e pei ona iai i Aikupito. Na ou fasiotia ou tauleleʻa i le pelu, ma aveeseina a outou solofanua. Na ou faaoo aʻe i o outou isu le elo o le mea na iai o outou faleʻie; ae e tou te leʻi foʻi mai lava iā te aʻu,’ ua fetalai mai ai Ieova. 11 “‘Na ou faatafunaina outou e pei ona faatafunaina e le Atua o Sotoma ma Komoro. Na pei outou o le ogālaau ua seʻi ese mai i le afi; ae e tou te leʻi foʻi mai lava iā te aʻu,’ ua fetalai mai ai Ieova. 12 “Isaraelu e, o le mea lenei ou te faia iā te oe. Talu ai o le a ou faia lenei mea iā te oe, Isaraelu e, inā sauni ia e fetaiaʻi ma lou Atua. 13 Faauta! o Lē na faia mauga ma Lē na foafoaina le matagi, ma o Lē foʻi e na te taʻu atu i tagata ona manatu, o Lē na te liua le vaveao i le pōuliuli, o Lē foʻi e savali i mea aupito maualuluga o le lalolagi, o Ieova le Atua o ʻau, o lona igoa lea.”






^ ***sjj pese 60 E Aafia ai o Latou Ola***


PESE 60

E Aafia ai o Latou Ola


(Esekielu 3:17-19)


	1. O le agalelei tele

o le Atua,

E talaʻi ai le aso

o le toʻasa.

(TALI)

E aafia ai le ola

O i latou, ma tatou.

E aafia latou ola;

Talaʻi i nuu uma,

Nuu uma.





	2. Le feʻau mo tagata

ma aiga uma,

Ia ō mai e fai se

leleiga ma Ieova.

(TALI)

E aafia ai le ola

O i latou, ma tatou.

E aafia latou ola;

Talaʻi i nuu uma,

Nuu uma.



(FUAIUPU SOSOO)

Tāua i tagata

Le faalogo ma talia.

Nei upu maua fua,

E iʻu ai i le ola.



(TALI)

E aafia ai le ola

O i latou, ma tatou.

E aafia latou ola;

Talaʻi i nuu uma,

Nuu uma.









(Tagaʻi foʻi i le 2 No. 36:15; Isa. 61:2; Eseki. 33:6; 2 Tesa. 1:8.)





^ (Eseki. 3:17-19) “Le atalii e o le tagata, ua ou faia oe ma tagata vāai i le aiga o Isaraelu, ia e faalogo mai i upu a loʻu gutu, ma e tatau foʻi ona e avatua se lapataʻiga iā i latou mai iā te aʻu. 18 Pe a ou fai atu i lē e amioleaga, ‘O le a e oti lava,’ ae e te lē lapataʻi atu iā te ia ma tautala atu i ai ina ia lapataʻia ai lē e amioleaga ia liliuese mai i ona ala leaga, ina ia faasaoina ai o ia, e oti lenā tagata amioleaga i lana amiolētonu, a o lona toto ou te taui atu lea iā te oe i lou lava lima. 19 A o oe, pe afai e te lapataʻia lē e amioleaga ae e lē liliuese o ia mai i lana amioleaga ma lona ala leaga, e oti o ia i lana lava mea sesē; a o oe, ua e faasaoina lou lava ola.



^ (2 Nofo. 36:15) Ua auina mai pea lava pea e Ieova le Atua o o latou augātamā, o lapataʻiga iā i latou e ala i ana avefeʻau, auā ua alofa mutimutivale o ia i lona nuu, atoa foʻi ma lona afioaga.



^ (Isaia 61:2) ina ia folafola atu le tausaga e faaalia mai ai e Ieova lona agalelei ma le aso e tauimasui ai e lo tatou Atua; e faamāfanafana ai i ē uma o loo faavauvau;



^ (Eseki. 33:6) “‘A o le tagata vāai, afai e vaai atu o ia o loo agaʻi mai le pelu ae e na te lē iliina le pū ma lē oo atu ai se lapataʻiga i tagata, ma ua sau le pelu ma aveese ai ola o nisi o i latou, ona o a latou mea sesē e aveesea ai i latou, a o o latou toto o le a ou taui atu i le lima o le tagata vāai lava ia.’



^ (2 Tesa. 1:8) i le afi mumū, a o ia faaoo mai le tauimasui i ē e lē iloa le Atua, ma ē e lē usiusitaʻi i le tala lelei a lo tatou Alii o Iesu.









^ ***w04 11/15 itu. 24-25 Ia Sa‘ili iā Ieova o Lē e Su‘esu‘e i Loto***

20 E lē taumatea na faigatā ona tumau ma le faamaoni se tasi na ola i na aso i Isaraelu iā Ieova. E lē faigofie le tetee atu i mea ua fiafia i ai le toʻatele o tagata, e pei ona malamalama i ai Kerisiano i aso nei, o ē talavou ma matutua. Ae peitaʻi, o le alofa mo le Atua ma le faanaunau e faafiafia o Ia, na gaoioi ai isi tagata Isaraelu e faatino le tapuaʻiga moni. Na faasalafa atu ma le māfana e Ieova le valaaulia iā i latou e pei ona tusia i le Amosa 5:4: “Ia outou saʻili mai iā te aʻu, tou te ola ai.” I aso nei, ua faapena ona faaalia e le Atua le alofa mutimutivale iā i latou e salamō ma saʻili iā te Ia e ala i le iloa lelei o lana Afioga ma faia lona finagalo. E lē faigofie ona saʻilia lenei auala peitaʻi o le faia faapea e maua ai le ola e faavavau.—Ioane 17:3.



^ (Amo. 5:4) “Auā o le fetalaiga lenei a Ieova i le aiga o Isaraelu, ‘Saʻili mai ia iā te aʻu ma ola ai.



^ (Ioa. 17:3) O le ola e faavavau foʻi lenei, ia latou iloa* oe, le Atua moni e toʻatasi, atoa ma lē na e auina mai, o Iesu Keriso.

Po o le faaauau pea ona aʻoaʻoina o le poto e faatatau i le Atua ma Iesu Keriso. Ua faaalia e le veape Eleni, o se gaoioiga e faaauau pea ona fai.








^ ***mwbr17 Novema itu. 1 1101_MWBR17_010_R-11***

Auauna iā Ieova e Tusa ai ma Ana Tapulaa Maualuluga

16 Na faia e le uluaʻi tagata o Atamu se filifiliga lē atamai, ina ua ia filifili po o ai e sili ona lelei ana tapulaa e tusa ai o le mea e lelei ma le mea e leaga. Po o le a tatou filifili ma le atamai? Ua apoapoaʻi mai Amosa ina ia tatou manatu mamafa i lenei tulaga, ma ua ia faalaeiau mai e faapea: “Ia ʻinoʻino i le leaga ae naunau i le lelei.” (Amosa 5:15) E tusa ai o lenei mau, ua faapea mai William Rainey Harper, o se polofesa i vaega o gagana e aofia ai le faa-Arama ma le Eperu: “O le tapulaa e tusa ai o le mea e lelei ma le mea e leaga, lea sa i le mafaufau [o Amosa], e ōgatusa lelei ma le finagalo o Yahweh.” O se manatu tāua lea e aʻoaʻoina mai i perofeta e toʻa 12. Pe e tatou te lotomalilie e talia tapulaa a Ieova e tusa ai o le mea e lelei ma le mea e leaga? Ua faailoa mai i le Tusi Paia na tapulaa maualuluga, ma ua faamatalaina mai e Kerisiano taʻumatuaina ma lava le poto masani, lea o loo faia aʻe ai le “pologa faamaoni ma le faautauta.”—Mataio 24:45-47.

17 O le ʻinoʻino i le leaga e fesoasoani e tatou te teena ai mea e lē fiafia ai le Atua. O se faaaʻoaʻoga, atonu e iloa e se tamāloa lamatiaga o ata matagā i le Initaneti ma e taumafai e aua neʻi matamata i ai. Ae o ā faalogona o lona “tagata i totonu” e tusa ai o mataupu e faatatau i upega tafaʻilagi o loo iai ata matagā tau feusuaʻiga? (Efeso 3:16) O le faatatau o le apoapoaʻiga o loo i le Amosa 5:15, o le a faigofie ai ona ia ʻinoʻino i le leaga, ma iʻu ai ina manumalo i lana tauiviga faaleagaga.



^ pala. 16 (Amo. 5:15) Ia ʻinoʻino i le leaga ae naunau i le lelei, ma ia outou faatumau le faamasinotonu i le faitotoʻa o le aai. Atonu o le a alofa mai ai Ieova le Atua o ʻau i ē o totoe o Iosefa.’



^ pala. 16 (Mata. 24:45-47) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau? 46 E fiafia lenā pologa pe a taunuu mai lona matai, ma maua mai o loo faapea ona ia fai! 47 E moni ou te fai atu iā te outou, E na te tofia o ia e vaavaaia ana mea uma.



^ pala. 17 (Efe. 3:16) ina ia foaʻi atu e ia e tusa ai ma le tele o lona mamalu ina ia malosi ai le tagata i totonu i le mana e ala i lona agaga,



^ pala. 17 (Amo. 5:15) Ia ʻinoʻino i le leaga ae naunau i le lelei, ma ia outou faatumau le faamasinotonu i le faitotoʻa o le aai. Atonu o le a alofa mai ai Ieova le Atua o ʻau i ē o totoe o Iosefa.’









^ ***w07 10/1 itu. 14 Manatu Tāua Mai Tusi o Ioelu ma Amosa***

2:12. E lē tatau ona tatou faalotovaivai i paeonia o loo galulue mamafa, ovasia femalagaaʻi, misionare, po o sui o le aiga Peteli, i le uunaʻia o i latou e tuu le auaunaga faataimi atoa ae ola i se olaga lea e manatu tagata, o se olaga masani. I le isi itu, e ao ona tatou faalaeiau i latou e faaauau i la latou galuega lelei o loo fai.






^ ***w07 10/1 itu. 14 Manatu Tāua Mai Tusi o Ioelu ma Amosa***

8:1, 2—O le ā le uiga o “ato fua otatā”? Sa uiga atu i le lata ane o le aso o Ieova. E tau fualaau otatā agaʻi atu i le iʻuga o le vaitau o le seleselega, o lona uiga, i le taufaasiʻusiʻuga o le tausaga tau faatoʻaga. Ina ua faavaai e Ieova Amosa i le “ato fua otatā,” o lona uiga ua lata le iʻuga o Isaraelu. O lea la, na taʻu atu e le Atua iā Amosa: “Ua oo mai le iuga i loʻu nuu o Isaraelu, ou te lē toe sopoʻia lava.”






^ ***sjj pese 58 Saʻili Pea mo Tagata o le Filemu***


PESE 58

Saʻili Pea mo Tagata o le Filemu


(Luka 10:6)


	1. ʻIa taʻu atu upu moni nei,’

o fetalaiga a Iesu

Ia tatou faataunuu.

Mamoe a Ieova ua ia taumafai

E saʻilia i le faiva

sa toʻaga ai.

I fale ma i auala

E talaʻia lenei tala

Ua lata le iʻuga o faigatā.

(TALI)

Saʻili pea

I nuu ma aai mamao

Mo tagata

E fia faaolaina.

Faauma

Lenei faiva.





	2. Ia filigā i le talaʻiga.

E ao ona saʻili pea;

E tāua ola uma.

O le alofa ua talaʻi ai.

Saʻili pea mo ē uma

ua tatau i ai.

E faalaeiauina

Le saʻilia o tagata

E faalogo i nei upu uma.

(TALI)

Saʻili pea

I nuu ma aai mamao

Mo tagata

E fia faaolaina.

Faauma

Lenei faiva.









(Tagaʻi foʻi i le Isa. 52:7; Mata. 28:19, 20; Luka 8:1; Roma 10:10.)





^ (Luka 10:6) Afai o iai i inā se tagata o le filemu, ia maua e ia lo outou filemu. Afai e leai, ia toe faafoʻi mai le filemu iā te outou.



^ (Isaia 52:7) Maʻeu le matagofie i luga o mauga o vae o lē e aumaia le tala lelei, o lē e folafolaina atu le filemu, o lē e aumaia le tala lelei i mea e sili ona lelei, o lē e folafolaina atu le faaolataga, o lē ua faapea atu i Siona: “Ua fai lou Atua ma tupu!”



^ (Mata. 28:19, 20) O le mea lea, ia outou ō atu e fai tagata o nuu uma lava ma soo, ma papatiso atu iā i latou i le suafa o le Tamā, ma le Atalii, ma le agaga paia, 20 ia aʻoaʻoina i latou ia tausi i mea uma ua ou poloaʻi atu ai iā te outou. Faauta! ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.”



^ (Luka 8:1) E leʻi umi mulimuli ane, ae malaga atu loa o ia mai i lea aai i lea aai, ma mai i lea nuu i lea nuu, ua talaʻi ma folafola atu le tala lelei o le malo o le Atua. Ua faatasi ma ia le toʻasefulu lua,



^ (Roma 10:10) Auā o le loto e faatuatua ai e maua ai le amiotonu, a o le gutu e taʻutino atu ai i luma o tagata, e maua ai le faaolataga.









^ ***kr itu. 220-221 Folafolaga a le Malo—Faia ia Fou Mea Uma***


VAEGA 7

Folafolaga a le Malo​—Faia ia Fou Mea Uma



A O E tauina mai se apu, ua e sosogiina lona manogi manaia a o e tuuina i totonu o se ato. Ua umi ona e galue, ae o loo e lagona lava le malosi ma manaʻo e faaauau pea. I le isi itu o le faatoʻaga, o loo galue ai lou tinā ma talatalanoa fiafia ma isi ou tauaiga ma uō. Ua foliga talavou o ia, e pei lava ua e toe vaai i ai i le taimi a o e laʻitiiti. E faigatā ona e talitonu i le taimi na faasolo ai ina matua o ia i le faiga tuai o mea, lea ua mavae atu. Sa e vaai iā te ia i le taimi na maʻi tigāina ai, aemaise le taimi mulimuli sa e uuina ai lona lima ina ua tali oti, ma na e matuā tagi lotulotu i autafa o lona tuugamau. Peitaʻi, o lea ua e toe vaai atu iā te ia faapea le toʻatele o isi ua toetutū mai, ma toe ola mālōlōina.

Ua tatou iloa o le a oo moni mai lenā aso, auā e taunuu moni folafolaga uma a le Atua. O le a iloiloina i lenei mataupu auala o le a faataunuuina ai nisi o folafolaga a le Malo, a o leʻi oo i le taua o Amaketo. O le a iloiloina ai foʻi nisi o folafolaga mataʻina a le Malo o le a faataunuuina mulimuli ane ai. Maʻeu lo tatou fiafia i le vaai atu i le taimi o le a pulea ai e le Malo o le Atua le lalolagi atoa, ma faia ia fou mea uma!








^ ***kr itu. 222-226 Aveesea e le Malo o le Atua Ona Fili***


1, 2. (a) O le ā e faamaonia ai na pule lo tatou Tupu talu mai le 1914? (e) O le ā o le a iloiloina i lenei mataupu?

E FAAMALOSIA lo tatou faatuatua i le iloiloina o mea ua faia e le Malo o le Atua i le lotolotoi o ona fili. (Sala. 110:2) Ua aoaoina e lo tatou Tupu se ʻautau o tagata talaʻi maelega. Ua ia faamamāina i latou i le itu tau amio ma le itu faaleagaga. E ui i taumafaiga a fili o le Malo ina ia tatou fevaevaeaʻi, ae o loo tatou olioli pea i le autasi i aso nei. O lenā mea faapea foʻi le tele o isi mea sa tatou iloiloina ua faataunuuina e le Malo, ua avea lea ma faamaoniga maumaututū, na pule lo tatou Tupu i le lotolotoi o fili o le Malo talu mai le 1914.

2 E tele atu isi mea mataʻina o le a faia e le Malo i le lumanaʻi. O le a “oo mai” le Malo e “tuʻimomomoina ma faaumatia” ona fili. (Mata. 6:10; Tani. 2:44) Ae a o leʻi oo mai lenā taimi, e iai nisi mea mataʻina o le a tutupu. O ā na mea mataʻina? E tele valoaga o le Tusi Paia o loo taliina ai lenā fesili. O lea, seʻi o tatou iloiloina nisi o na valoaga, ma iloa ai mea o le a tutupu i le lumanaʻi.

O Mea e Tutupu Ona “Oo Faafuaseʻi Mai Lea o le Faaumatiaga”

 3. O le ā le mea muamua o le a tupu o loo tatou faatalitali i ai?

3 Alagaina o le filemu. I le tusi a Paulo i tagata Tesalonia, na ia faailoa mai ai le mea muamua o le a tupu o loo tatou faatalitalia. (Faitau le 1 Tesalonia 5:2, 3.) Na taʻua e Paulo le “aso o Ieova,” lea e amata i le osofaʻia o “Papelonia le Aai Tele.” (Faaa. 17:5) Peitaʻi a o leʻi amataina le aso o Ieova, o le a faapea mai atunuu “Ua filemu ma saogalemu!” O lenei faalauiloaga e mafai ona faasino atu i se faalauiloaga se tasi, po o ni faalauiloaga eseese se tele. Po o le a faia ai se vaega a taʻitaʻi lotu i lenā faalauiloaga? Talu ai o i latou o se vaega o le lalolagi, e ono mafai foʻi ona latou auai faatasi ma atunuu i le faapea mai, “Ua Filemu!” (Iere. 6:14; 23:16, 17; Faaa. 17:1, 2) O lenei faalauiloaga o le filemu ma le saogalemu, e faailoa mai ai o le a amataina le aso o Ieova. O fili uma o le Malo o le Atua “e latou te lē sao ai lava.”

 4. O le ā le aogā o le malamalama i le tāua o le valoaga a Paulo, e faatatau i le faalauiloaina o le filemu ma le saogalemu?

4 O le ā le aogā o le malamalama i le uiga o lenei valoaga? Na faapea mai Paulo: “Tou te lē o i le pōuliuli ina neʻi maua mai outou e lenā aso, e pei ona maua o tagata gaoi pe a malamalama.” (1 Tesa. 5:3, 4) E tatou te lē pei o le toʻatele o tagata, auā ua tatou malamalama lelei i le iʻuga o mea o loo tutupu. O le ā le auala o le a faataunuuina ai le valoaga e faatatau i le filemu ma le saogalemu? E tatau ona tatou faatalitali ma mataʻituina le gasologa o le faiga o mea a le lalolagi. O le mea lea, “ia tatou mataala ma faaauau ona mafaufau lelei.”​—1 Tesa. 5:6; Sefa. 3:8.

Le Amataga o le Puapuaga Tele

 5. O le ā le amataga o le “puapuaga tele”?

5 Le osofaʻia o lotu. Na tusi Paulo: “Pe a latou faapea ane, ʻUa filemu ma saogalemu!’ ona oo faafuaseʻi mai loa lea o le faaumatiaga iā i latou.” E pei ona sosoo o le emo o le uila ma le pa o se faititili, e faapena foʻi le taimi e faapea mai ai ua “Filemu ma saogalemu!,” ona “oo faafuaseʻi mai loa lea o le faaumatiaga.” O ai o le a faaumatia? Muamua, o “Papelonia le Aai Tele” le emepaea o lotu sesē uma po o le “fafine talitane.” (Faaa. 17:5, 6, 15) O le faaumatiaga o lotu ua faapea mai o Kerisiano ma lotu sesē uma, o le amataga lea o le “puapuaga tele.” (Mata. 24:21; 2 Tesa. 2:8) O lenei mea o le a faateʻia ai le toʻatele. Aiseā? Auā e oo ane i lenā taimi, o loo manatu pea le fafine talitane o ia o se “tupu fafine,” ma “e lē taitai ona faavauvau.” Peitaʻi, o le a faateʻia o ia i le iloa mulimuli ane, e lē o le tulaga moni lenā. O le a pei e faaumatia faafuaseʻi o ia i se “aso e tasi.”​—Faaa. 18:7, 8.

 6. O ai o le a osofaʻia “Papelonia le Aai Tele”?

6 O ai o le a faaumatiaina “Papelonia le Aai Tele”? O le “manu feʻai” e iai “seu e sefulu.” O loo faasino atu e le tusi o Faaaliga lenei manu feʻai i Malo Aufaatasi. O seu e sefulu, o loo faaataina ai malo faapolotiki malolosi uma i aso nei, o loo lagolagoina lenei “manufeʻai e lanu mūmū sesega.” (Faaa. 17:3, 5, 11, 12) O le ā le mataʻutia o lenei osofaʻiga? O le a aveesea e malo o loo faia aʻe ai Malo Aufaatasi le tamaoaiga o le fafine talitane, ona ʻaina lea o ia ma “susunu uma o ia.”​—Faitau le Faaaliga 17:16.*

 7. Na faapefea ona faataunuuina fetalaiga a Iesu i le Mataio 24:21, 22 i le uluaʻi senituri T.A., faapea le lumanaʻi?

7 O le a faapuupuuina ia aso. Na faailoa mai e lo tatou Tupu se isi mea o le a tupu, a o faagasolo le puapuaga tele. Na fetalai Iesu: “O le a faapuupuuina ia aso ona o ē ua filifilia.” (Faitau le Mataio 24:21, 22.) Na iai se faataunuuga itiiti o na upu i le 66 T.A., ina ua “faapuupuuina” e Ieova le osofaʻiga a le ʻautau a Roma i Ierusalema. (Mare. 13:20) O lenā gaoioiga na maua ai le avanoa e faasaoina ai Kerisiano i Ierusalema ma Iutaia. Ae o le ā o le a tupu i le lalolagi atoa pe a oo mai le puapuaga tele? O le a “faapuupuuina” e Ieova e ala mai i lo tatou Tupu le osofaʻiga a Malo Aufaatasi i lotu, ina ia lē faaumatia faatasi ai le tapuaʻiga moni ma tapuaʻiga sesē. O lea, pe a māeʻa ona faaumatia faalapotopotoga faalelotu uma, ona totoe ai lea na o le tapuaʻiga moni. (Sala. 96:5) Seʻi o tatou iloiloina nei mea o le a tutupu, pe a māeʻa lenei vaega o le puapuaga tele.





^ pala. 1 (Sala. 110:2) E auina atu e Ieova le tootoo o lou malosi mai i Siona, e faapea: “Inā alu ia ma pule i totonu o ou fili.”



^ pala. 2 (Mata. 6:10) Ia oo mai lou malo. Ia faia lou finagalo i le lalolagi, e pei ona faia i le lagi.



^ pala. 2 (Tani. 2:44) “O aso o ia tupu, o le a faatūina ai e le Atua o le lagi o le malo e lē faaumatia lava. O lea malo foʻi e lē tuuina atu i se isi nuu. O le a ia tuʻimomomoina ma faaumatia malo uma, ae e tumau lea malo e faavavau;



^ pala. 3 (1 Tesa. 5:2, 3) Auā ua outou iloa lelei, e oo mai lava le aso o Ieova e pei o se gaoi i le pō. 3 Pe a latou faapea ane: “Ua filemu ma saogalemu!” ona oo faafuaseʻi mai loa lea o le faaumatiaga iā i latou, e pei o le tigā o le fafine tō o le a fanau; ma e latou te lē sao ai lava.



^ pala. 3 (Faaa. 17:5) Ua tusia i lona muāulu le igoa, o le mea lilo: “Papelonia le Aai Tele, o le tinā o fafine talitane ma mea e inosia i le lalolagi.”



^ pala. 3 (Iere. 6:14) Ua latou taumafai e faatalapelo ona faamālōlō le manuʻa o loʻu nuu, i le faapea ane, ‘Ua filemu! Ua filemu!’ ae e leai se filemu.



^ pala. 3 (Iere. 23:16, 17) O le mea lenei ua fetalai mai ai Ieova o ʻau: “Aua tou te faalogo atu i upu a perofeta o ē o loo vavalo atu iā te outou. Ua latou taʻitaʻia outou i mea e lē aogā. Ua latou tautatala atu i faaaliga mai i o latou lava loto, ae e lē mai i le fofoga o Ieova. 17 Ua latou fai atu pea lava pea iā i latou o ē e lē faaaloalo mai iā te aʻu, ‘Ua fetalai Ieova: “E oo le filemu iā te outou.”’ Ua latou faapea atu foʻi iā i latou uma o loo savavali i le maaa o o latou loto, ‘E leai se mala e oo iā te outou.’



^ pala. 3 (Faaa. 17:1, 2) Ona sau lea o le tasi o agelu e toʻafitu ua iai ipu e fitu, ma tautala mai iā te aʻu, ua faapea mai: “Sau ia, ou te faaali atu iā te oe le faasalaina o le fafine talitane sili o loo tiʻetiʻe i luga o vai e tele, 2 ua faia e tupu o le lalolagi le faitaaga ma ia, ua onanā foʻi i latou o loo nonofo i le lalolagi i le uaina o lana faitaaga.”



^ pala. 4 (1 Tesa. 5:3, 4) Pe a latou faapea ane: “Ua filemu ma saogalemu!” ona oo faafuaseʻi mai loa lea o le faaumatiaga iā i latou, e pei o le tigā o le fafine tō o le a fanau; ma e latou te lē sao ai lava. 4 A o outou uso e, tou te lē o i le pōuliuli ina neʻi maua mai outou e lenā aso, e pei ona maua o tagata gaoi pe a malamalama,



^ pala. 4 (1 Tesa. 5:6) O le mea lea, aua neʻi o tatou momoe pea e faapei o isi, ae ia tatou mataala ma faaauau ona mafaufau lelei.



^ pala. 4 (Sefa. 3:8) “‘O lenei, ia outou faatalitali pea iā te aʻu,’ ua fetalai mai ai Ieova, ‘seʻia oo i le aso ou te tulaʻi atu ai e osofaʻi ma faoa mea, auā o le iʻuga o laʻu faamasinoga o le aoaoina lea o atunuu, ia ou faapotopoto faatasi malo, ina ia sasaa atu ai i luga o i latou loʻu ita, o loʻu ita tele uma; auā o le a faaumatia le lalolagi uma i le afi o loʻu maelega.



^ pala. 5 (Faaa. 17:5, 6) Ua tusia i lona muāulu le igoa, o le mea lilo: “Papelonia le Aai Tele, o le tinā o fafine talitane ma mea e inosia i le lalolagi.” 6 Ua ou iloa atu le fafine ua onā i le toto o le ʻaupaia ma le toto o ē na molimau iā Iesu. Ina ua ou vaai atu iā te ia, ona ou matuā teʻi ai lea.



^ pala. 5 (Faaa. 17:15) Ona ia faapea mai lea iā te aʻu: “O vai sa e iloa ua tiʻetiʻe ai le fafine talitane, e faasino atu i tagata, ma motu o tagata, ma nuu, ma gagana.



^ pala. 5 (Mata. 24:21) auā o le a tupu le puapuaga tele, e leai sona tusa talu le amataga o le lalolagi, e oo mai lava i aso nei, ma o le a lē toe tupu foʻi se mea faapea.



^ pala. 5 (2 Tesa. 2:8) Ona faaalia mai lea o lē e amioleaga, lea o le a aveesea e le Alii o Iesu i le mānava o lona fofoga, ma faaumatia ai pe a faaali mai i lona faatasi mai.



^ pala. 5 (Faaa. 18:7, 8) Auā e pei ona faamamaluina e ia o ia lava ma ola i se olaga matuā mauʻoa e lē māsiasi ai, ia faapea foʻi ona faatigāina o ia ma faavauvau ai. Auā ua ia faapea ifo i lona loto, ‘ou te nofo o se tupu fafine, e lē o aʻu o se fafine ua oti lana tane, ma e lē taitai ona ou faavauvau.’ 8 O le mea lenā e oo mai ai ona mala i le aso e tasi, o le oti, ma le faavauvau, ma le oge, ma e susunuina uma o ia i le afi, auā e mamana Ieova le Atua, o lē e faamasino iā te ia.



^ pala. 6 (Faaa. 17:3) Ua ia aveina aʻu i le toafa i le mana o le agaga. Ona ou vaaia lea o le fafine o loo tiʻetiʻe i luga o le manufeʻai e lanu mūmū sesega, e tumu i igoa faifai, ma e iai ulu e fitu ma seu e sefulu.



^ pala. 6 (Faaa. 17:5) Ua tusia i lona muāulu le igoa, o le mea lilo: “Papelonia le Aai Tele, o le tinā o fafine talitane ma mea e inosia i le lalolagi.”



^ pala. 6 (Faaa. 17:11, 12) O le manufeʻai foʻi na iai, a ua lē iai, o le tupu lona valu lea, ae peitaʻi e tupuga mai i le toʻafitu, ma e alu atu foʻi i le faaumatiaga. 12 “O seu foʻi e sefulu sa e iloa, e faasino atu i tupu e toʻasefulu e leʻi maua se malo, ae ua latou mauaina le pule o ni tupu mo le itula e tasi, faatasi ma le manufeʻai.



^ pala. 6 (Faaa. 17:16) O seu e sefulu sa e iloa ma le manufeʻai, latou te ʻinoʻino i le fafine talitane, ma faataugā ma faatelenoa iā te ia, latou te ʻaina foʻi lona tino ma susunu uma o ia i le afi.



^ (Mata. 24:21, 22) auā o le a tupu le puapuaga tele, e leai sona tusa talu le amataga o le lalolagi, e oo mai lava i aso nei, ma o le a lē toe tupu foʻi se mea faapea. 22 O le mea moni, a lē faapuupuuina ia aso, e leai se tagata e faaolaina. Ae o le a faapuupuuina ia aso ona o ē ua filifilia.



^ pala. 7 (Mata. 24:21, 22) auā o le a tupu le puapuaga tele, e leai sona tusa talu le amataga o le lalolagi, e oo mai lava i aso nei, ma o le a lē toe tupu foʻi se mea faapea. 22 O le mea moni, a lē faapuupuuina ia aso, e leai se tagata e faaolaina. Ae o le a faapuupuuina ia aso ona o ē ua filifilia.



^ pala. 7 (Mare. 13:20) O le mea moni, a lē faapuupuuina e Ieova ia aso, e leai se tagata e faaolaina. Ae e faapuupuuina na aso ona o ē ua filifilia.



^ pala. 7 (Sala. 96:5) Auā o atua uma o nuu o atua e lē aogā; A o Ieova, na ia faia le lagi.







^ pala. 6 Atonu e mafai ona faapea atu o le faaumatiaga o “Papelonia le Aai Tele,” e faasino atu i le faaumatiaina o faalapotopotoga faalelotu, peitaʻi e lē fasiotia ai tagata lotu uma. O lea, o le toʻatele o tagata sa auai i lotu a Papelonia o le a sao mai i lenā faaumatiaga. Atonu o le a latou taumafai e faamamao ese mai i na lotu, e pei ona taʻua i le Sakaria 13:4-6.






^ (Saka. 13:4-6) “O lea aso foʻi, e taʻitasi ai perofeta ma māsiasi i lana faaaliga pe a faia lana valoaga; ma e latou te lē ofuina ni ofu faapitoa ua faia i fulufulu o manu ina ia taufaasesē ai. 5 Ona ia faapea mai lea, ‘E lē o aʻu o se perofeta. O aʻu o le tagata e galueaʻiina le laueleele, auā na faatauina aʻu e se tagata e fai ma pologa talu mai loʻu tauleʻaleʻa.’ 6 Ona fai atu lea o le tasi iā te ia, ‘O ā nei manuʻa e i lou tino i le vā o ou tauʻau?’ A ua faapea mai o ia, ‘O mea na, na ou lavea ai i le fale o ē e alolofa mai iā te aʻu.’”









^ ***sjj pese 143 Galue, Mataala, ma Faatalitali***


PESE 143

Galue, Mataala, ma Faatalitali


(Roma 8:20-25)


	1. Le Atua o taimi ma tau,

O lou suafa o Ieova—

Lata le taimi e

faasilisilia ai oe.

(TALI)

Mataala ma faatalitali,

Ma tulimataʻi atu

se olaga fiafia.





	2. Ua atofaina le taimi,

E faatoilalo ai,

E le Alo ē teteʻe,

Ma manumalo ai.

(TALI)

Mataala ma faatalitali,

Ma tulimataʻi atu

se olaga fiafia.





	3. Ua ōi uma foafoaga,

Ae faatalitali lava

Ua lata le aso o Ieova,

Mo le saʻolotoga.

(TALI)

Mataala ma faatalitali,

Ma tulimataʻi atu

se olaga fiafia.









(Tagaʻi foʻi i le Mata. 25:13; Luka 12:36.)





^ (Roma 8:20-25) Ua faatoʻilaloina le foafoaga i le iʻuvale, e lē ona o lona lava loto, ae e ala iā te ia na faatoʻilaloina ai, ma saunia foʻi le faamoemoe 21 ina ia saʻoloto ai le foafoaga mai i le faapologaina i mea leaga, ma maua ai le saʻolotoga mamalu o le fanau a le Atua. 22 Auā ua tatou iloa o loo ōi faatasi pea ma tigā faatasi foafoaga uma e oo mai i aso nei. 23 O i tatou foʻi o loo iai uluaʻi fua, o le agaga lea, ua tatou feoi foʻi i totonu iā i tatou lava, a o tatou matuā faatalitali atu e avea ma ataliifai, ma le faasaʻolotoina mai i o tatou tino e ala i le togiola. 24 Ua faaolaina i tatou i lenei faamoemoe; a o le faamoemoe ua vaaia, e lē o le faamoemoe lea, auā pe e faapefea ona toe faamoemoe se tasi i le mea ua ia vaaia? 25 Ae afai tatou te faamoemoe i mea tatou te lē o vaaia, e tumau pea ona tatou faatalitali i ai.



^ (Mata. 25:13) “O le mea lea, ia faaauau ai ona outou mataala, auā tou te lē iloa le aso po o le itula.



^ (Luka 12:36) ona pei lea o outou o tagata ua faatalitali i le toe foʻi mai o lo latou matai mai i le faaipoipoga. Ua taunuu o ia ma tuʻituʻi mai, ona latou tatala atu loa lea iā te ia.















^ (Amo. 1:1-9:15) O upu a Amosa o se tasi o le ʻau fai lafu mamoe mai i Tikoa, o upu na oo atu iā te ia i faaaliga e uiga iā Isaraelu i aso o Usia le tupu o Iuta, ma aso foʻi o Ierepoamo le atalii o Ioasa le tupu o Isaraelu, i le lua tausaga a o lumanaʻi le mafuiʻe. 2 Ua ia faapea atu: “O le a leotele mai Ieova e pei o se leona mai i Siona, e tulei ifo foʻi lona siʻufofoga mai i Ierusalema; e faavauvau fanua e aai ai lafumanu a leoleo mamoe, e mago foʻi le tumutumu o Karamelu.” 3 “O le fetalaiga lenei a Ieova, ʻ“Ona o fouvalega e tolu a Tamaseko, e fā foʻi, ou te lē liliuese ai i lona faasalaga, auā na latou sauāina Kiliata i a latou uʻamea e soli ai saito. 4 Ou te auina atu se afi i le aiga o Asaeli, ma faatamaʻia ai ʻolo o Peniata. 5 Ou te gausia le pou faalava o le faitotoʻa o pā o Tamaseko, ma faaumatia lē ua nofo i Pikata-aveni, ma lē ua uuina le tootoo i Pete-etena; o le a ave faapagota foʻi i Kiri tagata o Suria,” ua fetalai mai ai Ieova.’ 6 “O le fetalaiga lenei a Ieova, ʻ“Ona o fouvalega e tolu a Kasa, e fā foʻi, ou te lē liliuese ai i lona faasalaga, auā na latou ave faapagota se aofaʻiga atoa o pagota ina ia tuuina atu iā Etoma. 7 O le a ou auina atu se afi i pā o Kasa, ma e faatamaʻia ai ona maota. 8 O le a ou faaumatia o lē e nofo mai i Asetota, ma lē e uuina le tootoo mai i Asekelona; ou te faasaga loʻu lima iā Ekerona, e fano foʻi ē o totoe i Filisitia,” ua fetalai mai ai le Alii Pule Silisili Ese o Ieova.’ 9 “O le fetalaiga lenei a Ieova, ‘Ona o fouvalega e tolu a Turo, e fā foʻi, ou te lē liliuese ai i lona faasalaga, auā na latou tuuina atu se aofaʻiga atoa o pagota iā Etoma, ma e latou te leʻi manatua foʻi le feagaiga a uso. 10 Ou te auina atu se afi i pā o Turo, ma e faatamaʻia ai ona maota.’ 11 “O le fetalaiga lenei a Ieova, ‘Ona o fouvalega e tolu a Etoma, e fā foʻi, ou te lē liliuese ai i lona faasalaga, auā na ia tuliloaina lona lava uso i le pelu, ma talu ai na ia gaoioi e aunoa ma le alofa mutimutivale, ua ia saeia pea mea i lona ita; ua ia tausisi pea foʻi i lona toʻatamaʻi. 12 O le a ou auina atu se afi i Timanu, ma e faatamaʻia ai ʻolo o Posara.’ 13 “O le fetalaiga lenei a Ieova, ʻ“Ona o fouvalega e tolu a le fanauga a Amoni, e fā foʻi, ou te lē liliuese ai i lona faasalaga, auā na latou faatiauina fafine totō o Kiliata, ina ia faalautele atu ai o latou laueleele. 14 O le a ou auina atu se afi i le pā o Rapa, ma e faatamaʻia ai ona maota, ma le alaga o le taua i le aso o le taua, ma le matagi malosi i le aso o le afā. 15 E ave faapagota lo latou tupu, o ia atoa ma ona perenise,” ua fetalai mai ai Ieova.’ 
2 “O le fetalaiga lenei a Ieova, ʻ“Ona o fouvalega e tolu a Moapi, e fā foʻi, ou te lē liliuese ai i lona faasalaga, auā ua ia susunuina ivi o le tupu o Etoma ina ia maua ai le namu. 2 Ou te auina atu se afi i Moapi, ma e faatamaʻia ai maota o Kiriota; e oti ai foʻi Moapi i le vāvāō ma le alaga o le taua, ma le ilia o le pū. 3 Ou te faaumatia le faamasino mai i Moapi, ou te fasiotia foʻi ona perenise faatasi ma ia,” ua fetalai mai ai Ieova.’ 4 “O le fetalaiga lenei a Ieova, ‘Ona o fouvalega e tolu a Iuta, e fā foʻi, ou te lē liliuese ai i lona faasalaga, ona ua latou teena le tulafono a Ieova, ma ua latou lē tausia ana poloaʻiga; a ua faasesēina i latou i pepelo na savavali ai o latou augātamā, ma na see ese ai pea i latou. 5 Ou te auina atu se afi i Iuta, ma e faatamaʻia ai maota o Ierusalema.’ 6 “O le fetalaiga lenei a Ieova, ‘Ona o fouvalega e tolu a Isaraelu, e fā foʻi, ou te lē liliuese ai i lona faasalaga, auā ua latou faatau atu se tagata amiotonu mo na o ni siliva, ua faatau atu foʻi se tagata mativa mo le na o se pea seevae tosotoso. 7 Ua latou naunau lava ina ia oo le efuefu i ulu o tagata faatauvaa; ua latou faaliliuese le ala o tagata agamalu; o le tamāloa ma lona tamā ua ō i le teine e toʻatasi, ina ia faalumaina ai loʻu igoa paia. 8 O ofu na aumaia e faamau ai se aitalafu, ua latou taooto ai i tafatafa ane o fata faitaulaga uma; o le uaina na faatauina mai i tupe a i latou na faasalaina, ua latou feinu ai i le fale o o latou atua.’ 9 “‘A o aʻu, na ou faaumatia le tagata Amorī ona o loʻu nuu, o lona umī e pei o le laau o le arasi, o lē na malosi e pei o laau maualuluga; na ou faaumatia foʻi ona fua i luga ma ona aa i lalo. 10 O aʻu foʻi, na ou aumaia outou mai i le atunuu o Aikupito, na ou taʻitaʻiina outou i le toafa i tausaga e fā sefulu, ina ia fai mo outou le laueleele o tagata Amorī. 11 Na ou faatūina aʻe nisi o o outou atalii e fai ma perofeta, ma nisi o o outou tauleleʻa e fai ma Naseri. Le fanauga a Isaraelu e, pe sa lē tatau ea ona tutupu o ia mea?’ ua fetalai mai ai Ieova. 12 “‘Ae na outou avatu pea uaina i tagata Naseri ina ia feinu ai, ma na outou tuu atu le poloaʻiga i le ʻauperofeta e faapea: “E sa ona outou faia ni valoaga.” 13 O lenei, ou te lūlūina le laueleele i lalo ifo o outou, e pei ona lūlūina o le taavale toso ua tumu i fatu mai i se faaputuga o fatu faatoʻā seleseleina. 14 E fano foʻi le mea e sola atu i ai le tagata saoasaoa, e lē faateleina e lē ua malosi lona malosi, o le toa foʻi na te lē faasaoina lona lava ola. 15 E lē tumau o lē na te uu le ʻaufana, e lē faasaoina o lē ua saoasaoa tele ona vae, e lē faasaoina foʻi e lē e tiʻetiʻe solofanua lona lava ola. 16 A o le toa ua lototele, e sola lē lavalavā o ia i lea lava aso,’ ua fetalai mai ai Ieova.” 
3 “Le fanauga a Isaraelu e, inā faalogo mai ia i upu nei a Ieova e faatatau iā te outou, e faatatau foʻi i le nuu atoa na ou aumaia mai i le atunuu o Aikupito, e faapea, 2 ‘Ua na o outou ua ou iloa mai i aiga uma o le lalolagi. O le mea lea ou te faasala ai iā te outou ona o a outou mea sesē uma. 3 “‘Pe e savavali faatasi ea se toʻalua, pe e leʻi feiloaʻi muamua ma fai sa laʻua fuafuaga? 4 Pe e tagi leotele ea le leona i le vaomatua pe a leai se manu na te puʻea? Pe e lagona ea le leo o se leona taanoa mai i le mea e nofo ai, pe afai e na te lē o puʻea se mea? 5 Pe e paʻū ea se manulele i se mailei i luga o le laueleele, pe afai e leai se mailei mo ia? Pe e alu aʻe ea se mailei mai i le laueleele, pe afai e lē puʻea se mea? 6 Pe a ilia se pū i le aai, pe e lē gatete ai ea tagata? Pe a tupu se malaia i le aai, pe e lē o Ieova ea na māfua ai? 7 Auā e lē faia lava e le Alii Pule Silisili Ese o Ieova se mea, seʻi vaganā ua ia faaali atu ana mataupu faalilolilo i ana auauna, o le ʻauperofeta. 8 Ua iai se leona o loo tagi leotele! O ai ea sē e lē fefe ai? Ua fetalai mai le Alii Pule Silisili Ese o Ieova! O ai sē e lē faia ni valoaga?’ 9 “‘Ia outou faasilasila atu i luga o maota o Asetota ma maota i le atunuu o Aikupito, ma faapea atu: “Ia faapotopoto mai faasaga i mauga o Samaria, ma vaai i le tele o mea faalētonu i ona lotolotoi, ma faiga taufaasesē o loo iai iā te ia. 10 Ae ua latou lē iloa fai le mea ua tonu,” ua fetalai mai ai Ieova, “o i latou na o ē ua faaputu faiga sauā ma mea na faoa faamalosi i o latou maota.”’ 11 “O lea, o le fetalaiga lenei a le Alii Pule Silisili Ese o Ieova, ‘O loo fealuaʻi le fili i le laueleele, o le a ia faatoʻilaloina lou malosi, o le a vetea foʻi ou maota.’ 12 “O le fetalaiga lenei a Ieova, ‘E pei ona seʻi ese e le leoleo mamoe mai i le gutu o le leona o ni vae se lua ma se fasi taliga, e faapea foʻi ona seʻi ese e le fanauga a Isaraelu i latou o loo nonofo i Samaria i se sofa manaia, ma se nofoa umi mai i Tamaseko.’ 13 “‘Ia outou faalogo ma avatu se molimau i le aiga o Iakopo,’ ua fetalai mai ai le Alii Pule Silisili Ese o Ieova le Atua o ʻau. 14 ‘Auā o le aso ou te faasalaina ai Isaraelu ona o a latou fouvalega iā te ia, ou te taui atu ai foʻi i fata faitaulaga o Peteli; e aveesea foʻi seu o le fata faitaulaga, ma paʻuʻū ai i le eleele. 15 Ou te lepetia i lalo le fale mo le tau mālūlū atoa ma le fale mo le tau māfanafana.’ “‘E faatamaʻia fale e fai i nifo elefane, e faatamaʻia foʻi fale e tele,’ ua fetalai mai ai Ieova.” 
4 “Povi fafine o Vasana e, ia outou faalogo mai i lenei upu, o ē o loo i mauga o Samaria, o ē o loo taufaasesē i tagata faatauvaa, o ē ua tuʻimomomoina i latou o ē e matitiva, o ē foʻi ua fai atu i a latou tane, ‘Ia aumai iā i matou se mea e matou te feinu ai!’ 2 Ua tautō le Alii Pule Silisili Ese o Ieova i lona paia, ʻ“Faauta! O le a oo mai iā te outou aso, o le a ia sisiina aʻe ai outou i luga i mātau a lē e fasi manu ma o outou tua i mātau iʻa. 3 O le a outou ō atu i vaega malepe o le pā, e taʻitasi ma alu saʻo i ona luma; o le a lafoina outou i fafo i Hamono,” ua fetalai mai ai Ieova.’ 4 “‘Ia outou ō mai i Peteli ma solitulafono ai. Ia faatele solitulafono i Kilikala; ia aumai a outou taulaga i le taeao; ma ia aumai a outou sefuluaʻi i le aso lona tolu. 5 Le fanauga a Isaraelu e, ia faamū se taulaga faafetai mai i mea ua faafefeteina, ia faasilasila atu ma talaʻi atu ia taulaga tauofo, auā o le mea lea ua outou fiafia tele i ai,’ ua fetalai mai ai le Alii Pule Silisili Ese o Ieova. 6 “‘O aʻu foʻi, na ou avatu iā te outou nifo mamā i o outou aai uma, ma le oge i meaʻai i mea uma tou te nonofo ai; ae e tou te leʻi foʻi mai lava iā te aʻu,’ ua fetalai mai ai Ieova. 7 “‘A o aʻu, na ou taofia le totō ifo o timuga iā te outou a o toe tolu masina oo i le seleselega; ma na ou faatotō ifo le timu i le tasi aai, ae ou te leʻi faatotō ifo le timu i le isi aai. E oo le timu i le tasi fanua ae ou te leʻi faatotō ifo le timu i le isi fanua ma mago ai. 8 Ona ō atu lea ma le vaivai o aai e lua pe tolu i le aai e tasi ina ia feinu ai, ae e leʻi malilie i latou; ae e tou te leʻi foʻi mai lava iā te aʻu,’ ua fetalai mai ai Ieova. 9 “‘Na ou taia outou i le matagi vevela ma le polopologā. Na faateleina a outou togālaau ma a outou togāvine, ae na faatamaʻia e katepila a outou laau o le mati ma a outou laau o le olive; ae e tou te leʻi foʻi mai lava iā te aʻu,’ ua fetalai mai ai Ieova. 10 “‘Na ou auina atu iā te outou se mala e pei ona iai i Aikupito. Na ou fasiotia ou tauleleʻa i le pelu, ma aveeseina a outou solofanua. Na ou faaoo aʻe i o outou isu le elo o le mea na iai o outou faleʻie; ae e tou te leʻi foʻi mai lava iā te aʻu,’ ua fetalai mai ai Ieova. 11 “‘Na ou faatafunaina outou e pei ona faatafunaina e le Atua o Sotoma ma Komoro. Na pei outou o le ogālaau ua seʻi ese mai i le afi; ae e tou te leʻi foʻi mai lava iā te aʻu,’ ua fetalai mai ai Ieova. 12 “Isaraelu e, o le mea lenei ou te faia iā te oe. Talu ai o le a ou faia lenei mea iā te oe, Isaraelu e, inā sauni ia e fetaiaʻi ma lou Atua. 13 Faauta! o Lē na faia mauga ma Lē na foafoaina le matagi, ma o Lē foʻi e na te taʻu atu i tagata ona manatu, o Lē na te liua le vaveao i le pōuliuli, o Lē foʻi e savali i mea aupito maualuluga o le lalolagi, o Ieova le Atua o ʻau, o lona igoa lea.” 
5 “Le aiga o Isaraelu e, inā faalogo mai ia i le upu ou te saunia mo outou, o se pese o auēga:  2 “Ua paʻū le taupou o Isaraelu; E lē mafai ona toe tū i luga. Ua tuulafoaʻiina o ia i lona lava laueleele; E leai se isi na te faatulaʻi iā te ia. 3 “O le fetalaiga lenei a le Alii Pule Silisili Ese o Ieova e faapea, ‘O le aai ua ō atu ma le toʻaafe i le taua, e na o le toʻaselau e totoe; a o le aai e ō atu ma le toʻaselau, e na o le toʻasefulu e totoe i le aiga o Isaraelu.’ 4 “Auā o le fetalaiga lenei a Ieova i le aiga o Isaraelu, ‘Saʻili mai ia iā te aʻu ma ola ai. 5 Aua le saʻili i Peteli, aua tou te ō atu i Kilikala, aua tou te sopoʻia tuaoi ina ia oo i Peresepa; auā o le a ave faapagota Kilikala; o Peteli foʻi o le a avea ma mea e iai le mana faataulāitu. 6 Le aiga e o Iosefa, inā saʻili ia iā Ieova ma ola ai, neʻi gaoioi o ia e pei o se afi ma faatafunaina ai, neʻi aunoa foʻi Peteli ma se isi e na te tineia ai, 7 o outou o ē ua liliu le faamasinotonu i le laau oona, o ē foʻi ua lafo i lalo le amiotonu. 8 O Lē na faia le faaputuga fetu o Kima ma le faaputuga fetu o Kisila, o Lē o loo liua le pogisa i le malamalama o le taeao, o Lē foʻi ua faapogisaina le ao e pei o le pō, o Lē o loo valaau i le vai o le sami ina ia liligi ifo e ia i luga o le eleele, o Ieova o lona suafa lea; 9 o lē na te vave faaoo le faatafunaina i luga o lē ua malosi, e oo foʻi le faatafunaga i se aai malupuipuia. 10 “‘Ua latou ʻinoʻino i lē ua aʻoaʻi atu i le faitotoʻa o le aai, ma ua latou inosia o lē e tautala i le mea saʻo. 11 O lenei foʻi, talu ai ua outou tāpā faamalosi fua o faaeleeleaga a le tagata faatauvaa e totogi ai lona faaaogāina o le laueleele, ma ua e aumai pea le lafoga o fatu mai iā te ia; ua outou faia fale i maa ua tipiina, ae e tou lē nonofo ai pea; na outou totōina togāvine mananaia ae e tou te lē inu ai pea i uaina mai i ia mea. 12 Auā ua ou iloaina le tele o au fouvalega ma le mataʻutia o a outou agasala, o outou o ē ua feita i lē ua amiotonu, o outou ua talia tupe ia natia ai se mea sesē, ma ē ua lē avatua le faamasinogatonu i tagata matitiva i le faitotoʻa o le aai. 13 O lea, o lē ua iai le tofā mamao o le a lē pisa, auā e matuā mataʻutia lava lea taimi. 14 “‘Ia saʻili i le lelei ae e lē o le leaga, ina ia outou ola ai pea; ma ina ia faatasi ai Ieova le Atua o ʻau ma outou, e pei ona outou fai mai ai. 15 Ia ʻinoʻino i le leaga ae naunau i le lelei, ma ia outou faatumau le faamasinotonu i le faitotoʻa o le aai. Atonu o le a alofa mai ai Ieova le Atua o ʻau i ē o totoe o Iosefa.’ 16 “O lea, o le fetalaiga lenei a Ieova le Atua o ʻau, o Ieova lava, ‘O le a iai le tagiauē i nofoaga faitele uma ma auala uma, o le a faapea mai tagata: “Oi auē! Oi auē!” latou te valaau i le faifaatoʻaga ia faavauvau, ma ia tagiauē o ē ua iai le poto masani e faia auēga.’ 17 ‘O le a iai le tagiauē i togāvine uma; auā ou te ui atu iā te oe,’ ua fetalai mai ai Ieova. 18 “‘Oi talofa i ē ua mananaʻo tele i le aso o Ieova! O le ā le mea tou te faatalitalia e tupu i le aso o Ieova? O le a pogisa lea aso, e leai se malamalama, 19 e pei ona sola o se tagata ona o le leona, ae e fetaui ma le pea; e pei foʻi ona alu atu o ia i le fale ma faalagolago lona lima i le puipui, ae ū e le gata. 20 Pe e lē o le aso ea o Ieova o le pōuliuli ae e lē o le malamalama; ma pe e lē o iai ea le pogisa tele, ae e lē o le pupula? 21 Ua ou ʻinoʻino, ua ou teena a outou tausamiga, ma ou te lē fiafia foʻi i le manogi o a outou fonotaga paia. 22 Afai tou te fai taulaga iā te aʻu i taulaga mū,* ou te lē fiafia lava i na meaalofa i taulaga, ma ou te lē vaai ifo foʻi i a outou taulaga faifaatasi i manu pepeti. 23 Ia aveese mai iā te aʻu le taalili o au pese; ia aua neʻi ou faalogo foʻi i le leo mālie o au meafaifaaili e iai uaua. 24 A ia tafe ifo le faamasinotonu e pei o vai, ma le amiotonu e pei o vai e tafe tetele pea lava. 25 Le aiga o Isaraelu e, pe na outou aumaia ea taulaga ma taulaga i meaalofa iā te aʻu i le toafa, mo tausaga e fā sefulu? 26 O le a outou ave Satuka lo outou tupu ma Kiuna o a outou faatusa ia, o lo outou atua le fetu, lea na outou faia mo outou lava. 27 Ou te tuua outou ia ave faapagota i tala atu o Tamaseko,’ ua fetalai mai ai lē e ona le suafa o Ieova, o le Atua o ʻau.” 
6 “Oi talofa iā i latou ua faifaimālie i Siona ma ē ua lagona le saogalemu i le mauga o Samaria! O i latou o tagata aloaʻia o atunuu, ma ua ō atu le aiga o Isaraelu iā i latou. 2 Ia outou ō atu i Kalene ma vaavaai i ai; ma ō atu i Amato o loo nonofo ai le toʻatele, ma ō ifo i Kata i Filisitia. Pe e sili atu nei malo nai lo o ou malo, pe e tetelē foʻi o latou laufanua nai lo o outou laufanua? 3 Pe e tou te faagalogalo ea le aso mataʻutia, pe e tou te faataga ea foʻi sauāga e mau i lo outou lotolotoi? 4 O outou o ē ua taooto i sofa ua faia i nifo elefane, ma taooto faaloloa i o outou nofoa uumi, o loo aai foʻi i mamoe poʻa o le lafu, ma povi poʻa taanoa pepeti; 5 ua latou fatu ni pese e ōgatusa ma meafaifaaili e iai uaua; ua latou fausia foʻi a latou lava laau pese e pei o Tavita; 6 ua inu a latou uaina i ipu tetele, ua uu o latou tino i le uu e sili ona lelei, ma ua lē mamaʻi i latou ona o le mala o Iosefa. 7 “O le mea lea o le a ave faapagota ai i latou, e muamua atu i latou i ē o le a ave faapagota, e mavae atu foʻi le taimi fiafia o ē na taooto faaloloa. 8 “‘Ua tautō le Alii Pule Silisili Ese o Ieova iā te ia lava,’ ua fetalai mai ai Ieova le Atua o ʻau, ʻ“Ua ou ʻinoʻino i le mitamitaga o Iakopo, ua ou inosia foʻi ona maota ma ou te tuuina atu le aai ma mea uma ua iai i ona fili. 9 Afai e totoe tagata e toʻasefulu i se fale, e latou te oti ai lava. 10 O le a ave taʻitasi i latou e le uso o lona tamā, ma susunuina taʻitasi i latou. O le auala lea e na te aumaia ai ponaivi mai i le fale. O le a ia fai atu i so o se isi o loo i le ogatotonu o le fale, ‘Po o iai pea nisi ma oe?’ Ona faapea mai lea o ia, ‘E leai se isi!’ Ae e faapea atu o ia, ‘Ia fifilemu! Auā e lē o le taimi lenei e taʻua ai le suafa o Ieova.’” 11 “‘Auā pe a poloaʻi mai Ieova, o le a taia e ia le fale telē ina ia solo i lalo ma lepetia ai le tamaʻi fale. 12 “‘Pe e taufetuli ea solofanua i mea papa, pe e suatia ea foʻi e se tagata le mea papa i povi? Auā ua outou liua le faamasinotonu i le laau e oti ai, ma le fua o le amiotonu i le laau oona, 13 o outou o ē ua fiafia i se mea e lē o iai; o ē ua faapea mai: “Pe e lē o lo tatou malosi ea na maua ai nifo* mo i tatou lava?” 14 Faauta foʻi! Le aiga o Isaraelu e, ou te faatulaʻi se nuu e faasagatau atu iā te outou, o le a latou sauāina outou e amata mai i le mea e ulu atu ai i Amato seʻia oo i le vanu o Arapa,’ ua fetalai mai ai Ieova le Atua o ʻau.” 
7 O le mea lenei na faailoa mai e le Alii Pule Silisili Ese o Ieova iā te aʻu, faauta! ua ia aauina atu se ʻau tele o sē akerise i le faatoʻā amata ona tutupu aʻe o fatu na lūlūina i le taimi mulimuli. Vaai foʻi! o fatu ia na totō mulimuli ina ua mavae le seleselega o le mutia a le tupu. 2 Ina ua uma ona ʻaina e sē akerise o vao itiiti o le laueleele, ona ou fai atu lea: “Faamolemole, Ieova e le Alii Pule Silisili Ese, ia faamagalo mai. O ai o le a tulaʻi mai iā Iakopo? Auā e itiiti o ia!” 3 Ua suia le faaiʻuga a Ieova i lenei mea. “E lē tupu lea mea,” ua fetalai mai ai Ieova. 4 O le mea lenei ua faailoa mai e le Alii Pule Silisili Ese o Ieova iā te aʻu, faauta! ua valaau atu le Alii Pule Silisili Ese o Ieova mo se finauga e ala i le afi; ma ua faatamaʻia ai le vai loloto ma faatamaʻia ai le fasi fanua. 5 Ona ou fai atu lea: “Faamolemole, Ieova e le Alii Pule Silisili Ese, aua le faia. O ai o le a tulaʻi mai o Iakopo? Auā e itiiti o ia!” 6 Ua suia le faaiʻuga a Ieova i lenei mea. “E lē tupu lea mea,” ua fetalai mai ai le Alii Pule Silisili Ese o Ieova. 7 O le mea lenei ua ia faailoa mai iā te aʻu, vaai! o loo tū Ieova i luga o se pā na fausia mai i se fua e tautau,* ma ua iai se fua e tautau i lona lima. 8 Ona fetalai mai lea o Ieova iā te aʻu: “Amosa, o le ā le mea ua e vaai atu i ai?” Ua ou tali atu: “O le fua e tautau.” Ua toe fetalai mai Ieova: “Ou te tuuina le fua e tautau i le lotolotoi o loʻu nuu o Isaraelu. Ou te lē toe faapalepale iā i latou. 9 O le a faatafunaina mea maualuluga o Isaako, o le a faatamaʻia malumalu o Isaraelu; ma ou te tulaʻi atu ma le pelu i le aiga o Ierepoamo.” 10 Ua aauina atu e Amasia le ositaulaga o Peteli se feʻau iā Ierepoamo le tupu o Isaraelu e faapea: “Ua faufau leaga Amosa faasaga iā te oe i le lotolotoi o le aiga o Isaraelu. Ua lē lavā e tagata o le atunuu ona onosaia ana upu uma. 11 Auā o le tala lenei a Amosa, ‘E oti Ierepoamo i le pelu; e ave faapagota foʻi Isaraelu mai i lo latou laueleele.’” 12 Ona faapea mai lea o Amasia iā Amosa: “O lē e faamatalaina faaaliga, ia e alu ma tamoʻe atu i le laueleele o Iuta, ia ʻai ai i meaʻai i inā ma fai ai au valoaga. 13 Ae aua e te toe faia ni valoaga i Peteli, ona o le malumalu lea o le tupu ma le maota o le malo.” 14 Ua tali atu Amosa iā Amasia: “E lē o aʻu o se perofeta po o se atalii o se perofeta; a o lē e tausi manu ma o lē e tausia mati o laau o le sukamoru. 15 Ae na aumaia aʻu e Ieova mai i le mulimuli atu i le lafu, na fetalai mai foʻi Ieova iā te aʻu, ‘Ia alu ma fai valoaga i loʻu nuu o Isaraelu.’ 16 O lenei, inā faalogo mai ia i le afioga a Ieova, ‘Po ua e fai mai ea: “Aua neʻi e faia ni valoaga e tetee atu ai iā Isaraelu, ma aua foʻi neʻi faia ni upu e tetee atu ai i le aiga o Isaako”? 17 O lea, o le fetalaiga lenei a Ieova: “O le a fai lau avā ma fafine talitane i le aai. O le a feoti i le pelu ou atalii ma ou afafine. Ae o le a vaevaeina lou laueleele i le maea e fua ai mea. A o oe, o le a e oti i laueleele lē mamā; o Isaraelu foʻi, o le a ave faapagota mai i lo latou lava laueleele.”’” 
8 O le mea lenei ua faailoa mai e le Alii Pule Silisili Ese o Ieova iā te aʻu, faauta! ua iai se ato o fualaau ʻaina o le tau māfanafana. 2 Ona ia fetalai mai lea: “Amosa, o le ā le mea ua e vaai i ai?” Ua ou tali atu: “O se ato o fualaau ʻaina o le tau māfanafana.” Ua toe fetalai mai Ieova iā te aʻu: “Ua oo mai le iʻuga o loʻu nuu o Isaraelu. Ou te lē toe faapalepale iā i latou. 3 ‘E fai lava ma tagiauē pesega o le malumalu i lea aso,’ ua fetalai mai ai le Alii Pule Silisili Ese o Ieova. ‘O le a iai le tele o tino o tagata oti. I mea uma lava o le a lafoaʻiina ai i fafo ia tino, ia soia le pisa!’ 4 “Ia outou faalogo mai i lenei mea, o outou o loo taumafai e faaumatia o lē e mativa, ina ia lē toe iai ni tagata agamalu i le laueleele, 5 o loo faapea ane, ‘O afea o le a mavae atu ai le masina faatoʻā vaaia ma tatou faatau atu ai meaʻai?* O afea foʻi e uma ai le sapati ina ia tatou faatau atu ai meaʻai; ia faaitiitia ai le fua o le efa ma faatele ai le sekeli, ma ia faasesē ai le fua faatautau ina ia pepelo ai; 6 ia faatau mai ai tagata faatauvaa i siliva, ma se tagata mativa i le tau o se pea seevae tosotoso, ma ia tatou faatau atu ai meaʻai leaga?’ 7 “Ua tautō Ieova iā te ia lava, o le Mamalu lea o Iakopo, ‘Ou te lē faagaloina a latou galuega uma. 8 Pe e lē o le mea ea lea o le a gatete ai le laueleele, ma faavauvau ai o ē uma e nonofo ai; o le a alu aʻe lava le laueleele atoa e pei o le Vaitafe o le Naila, e fesouaʻiina ma toe magoto ifo e pei o le Vaitafe o le Naila o Aikupito?’ 9 “‘O lea aso, ou te faagotoina ai le lā i le aoauli, ma ou te faapouliuligia le laueleele i le ao malamalama,’ ua fetalai mai ai le Alii Pule Silisili Ese o Ieova. 10 O le a ou liua i le faavauvau a outou tausamiga ma a outou pesega i se pese o auēga, ou te tuu ʻie talatala i sulugātiti uma ma o le a sele mamā ulu uma; ou te faia lea mea e pei o le faavauvau mo se atalii e toʻatasi, ma o le iʻuga o le aso vale lea.’ 11 “‘Faauta foʻi! O le a oo mai aso,’ ua fetalai mai ai le Alii Pule Silisili Ese o Ieova, ‘ou te auina atu ai le oge i le laueleele, o le oge e lē i meaʻai, ma le galala e lē i le vai, a o le fia faalogologo i afioga a Ieova. 12 O le a latou tautevateva mai i le tasi sami i le isi sami, mai i le itu i mātū e oo i le mea e oso aʻe ai le lā. O le a latou feofeoaʻi solo a o latou saʻiliʻili atu mo le afioga a Ieova, ae e latou te lē mauaina. 13 O lea aso, o le a matapogia ai teine muli aulelei, e faapea foʻi i tane talavou ona o le fia feinu; 14 o i latou ua tautō i atua sesē* o Samaria, ma lē e fai mai: “Tanu e! O loo ola lou atua,” ma “O loo ola foʻi le ala o Peresepa!” O le a latou paʻuʻū ma o le a latou lē toe tutulaʻi mai.’” 
9 Ua ou iloa Ieova ua afio i luga aʻe o le fata faitaulaga, ma ua ia fetalai mai: “Ia tā le pito i luga o le poutū, ina ia lūlū ai faavae. Ia tā ese pito i luga o poutū uma. A o ē o totoe o le nuu, ou te fasiotia i le pelu. E lē taulau se tasi o i latou e sola, e lē sao foʻi se isi e sola. 2 Afai latou te eli i le Tuugamau* ina ia lalafi ai, e aumaia i latou mai i lea mea e loʻu lima; afai latou te ō aʻe i le lagi, ou te ave ifo i latou mai i lea mea. 3 Afai latou te lalafi i le tumutumu o Karamelu, ou te matuā suʻesuʻe i lea mea ma maua ai i latou. Afai foʻi latou te lalafi mai i oʻu luma i le ilititai o le sami, ou te faatonuina le gata i lea mea ona ūina ai lea o i latou e ia. 4 Afai e ave faapagota i latou i luma o o latou fili, o le a ou faatonuina le pelu i lea mea ma fasioti ai i latou; ou te faasaga atu iā i latou ina ia malaia ai, ae e lē ina ia manuia ai. 5 O le Alii Pule Silisili Ese o Ieova o ʻau, o Lē ua paʻi i le laueleele ma liusuavai ai; o le a faavauvau o ē uma e nonofo ai; o le a alu aʻe le laueleele atoa e pei o le Vaitafe o le Naila ma e magoto ifo e pei o le Vaitafe o le Naila o Aikupito. 6 “‘O Lē ua fausia ana faasitepu e agaʻi i le lagi, ma ana fausaga i luga o le lalolagi na ia faavaeina; o lē foʻi o loo valaau i vai o le sami, ina ia liligi ifo e ia i le fogāeleele, o Ieova o lona suafa lea.’ 7 “‘Le fanauga a Isaraelu e, po ua lē pei ea outou o atalii o Kuso iā te aʻu?’ ua fetalai mai ai Ieova. ‘Pe na ou lē aumaia ea Isaraelu mai i le atunuu o Aikupito, o tagata Filisitia mai i Kereta, ma Suria mai i Kiri?’ 8 “‘Faauta foʻi! Ua silasila le Alii Pule Silisili Ese o Ieova i le malo agasala, ma e na te faaumatia lava mai i le fogāeleele. Peitaʻi, ou te lē matuā faaumatia le aiga o Iakopo,’ ua fetalai mai ai Ieova. 9 ‘Auā faauta! Ou te poloaʻi atu, o le a ou lūlūina le aiga o Isaraelu i atunuu uma, e pei ona lūlūina e se tasi i le faamamā ina ia lē paʻū ai se maamaa i le laueleele. 10 E feoti i latou i le pelu, o tagata agasala uma o loʻu nuu, o ē o loo faapea ane: “E lē taitai latalata mai le mala iā i tatou pe e oo mai iā i tatou.”’ 11 “‘O lea aso, o le a ou faatūina ai le faleʻie o Tavita ua paʻū, ma ou toe faaleleia o mea ua lepetia. Ou te toe atiaʻe ana mea ua faatafunaina, ma ou toe fausiaina e pei o aso ua mavae, 12 ina ia fai mo i latou mea o totoe o Etoma, ma nuu uma ua faaigoaina i loʻu igoa,’ ua fetalai mai ai Ieova, o lē ua faia lenei mea. 13 “‘Faauta! O le a oo mai aso,’ ua fetalai mai ai Ieova, ‘e aulia atu ai e lē e suatiaina le fanua o lē e seleseleina fuata, e aulia atu foʻi e lē e soli vine o lē e lūlū fatu; ma e sisina ifo le uaina suamalie i mauga, e liusuavai foʻi aʻega. 14 O le a ou toe aumaia o ē na ave faapagota o loʻu nuu o Isaraelu, o le a latou toe fausia aai na faatafunaina ma nonofo ai, e totō foʻi togāvine ma feinu i le uaina mai i ia mea, e fai foʻi togālaau ʻaina ma aai ai i o latou fua.’ 15 “‘O le a ou totōina i latou i lo latou laueleele, ma o le a lē toe liaʻiina i latou mai i lo latou laueleele na ou avatu iā i latou,’ ua fetalai mai ai Ieova lou Atua.”

O lenei taulaga na faaumatia atoa i le afi.
E masani ona faaaogā e le Tusi Paia le nifo po o le seu o le manu e fai ma faailoga o le malosi po o le pule.
O lenei meafaigaluega o se fua e tautau i se maea ma e faaaogā e iloa le saʻo o se mea e tu saʻo. O le upu Peretania o le plummet.
Atonu o saito po o karite.
I le gagana Eperu, “o i latou ua tautō i le nofosala.”
Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.











^ (Ope. 1-21) O le faaaliga a Opetaia: O le fetalaiga lenei a le Alii Pule Silisili Ese o Ieova e faatatau iā Etoma: “Ua tatou faalogo i se tala mai iā Ieova, ma ua auina atu foʻi se avefeʻau i atunuu, ‘Tulaʻi ia outou, seʻi o tatou sii atu i ai le taua.’” 2 “Faauta! Ua ou faia oe ia faatauvaa i atunuu. Ua matuā inosia lava oe. 3 O le faamaualuga o lou loto ua faasesēina ai oe, o oe o lē e nofo i mea malupuipuia  o le papa, e maualuga le mea e nofo ai o ia, ma ua faapea ifo i lona loto, ‘O ai sē e na te ave ifo aʻu i lalo i le eleele?’ 4 Afai e te faia lou nofoaga ia maualuga e pei o le aeto, pe faia foʻi lou faamoega i fetu, ou te ave ifo oe i lalo mai i lenā mea,” ua fetalai mai ai Ieova. 5 “Ana ō atu iā te oe ni tagata gaoi, pe ana ō atu foʻi ni ʻaufaomea i le pō, pe e matuā faatamaʻia ai oe? Pe e latou te lē gaoia ea e na o mea latou te manaʻomia? Ana ō atu iā te oe o ē e tau vine, pe e latou te lē faatotoeina ai ea ni nai vine ina ia aoina? 6 Ua matuā suʻesuʻeina lava le fanau a Esau! Ua matuā saʻilia foʻi ana oloa ua natia! 7 Ua latou tuli lava oe e oo i le tuaoi. Ua faasesēina oe e tagata uma o ē sa osi feagaiga ma oe. Ua manumalo iā te oe tagata na nonofo filemu ma oe. E tuu e i latou e aai faatasi ma oe se upega e fai ma mailei iā te oe, e pei o oe o sē e leai se faautaga loloto. 8 Pe e lē o le mea ea lea o le a tupu i lenā aso?” ua fetalai mai ai Ieova. “Ou te faaumatia o ē e atamamai i Etoma, ma le faautaga loloto i vaega maugā o Esau. 9 Timanu e, e atuatuvale ou tagata totoa, talu ai o le a faaumatia i latou i vaega maugā o Esau, auā o le a fasiotia i latou taʻitoʻatasi. 10 Talu ai faiga sauā i lou uso o Iakopo, o le a ufitia oe i le mā ma o le a faaumatia foʻi oe e faavavau. 11 O le aso sa e tūtū ai ma vaavaai ane, o le aso sa ave faapagota ai e tagata ese ana ʻautau, ma ulu atu ai tagata mai i isi atunuu i faitotoʻa o ona pā, ma latou faia le vili mo Ierusalema, na pei ai foʻi oe o se tasi o i latou. 12 “Ae ua lē tatau ona e vaavaai atu ma le lotofiafia i le aso leaga o lou uso, o le aso o lona puapuaga; ua lē tatau foʻi ona e olioli ona o atalii o Iuta i le aso o lo latou faaumatiaga; ua lē tatau ona e tautala faamaualuga i le aso o lo latou puapuaga. 13 Ua lē tatau ona e ulu atu i le faitotoʻa o le pā o loʻu nuu i le aso o lo latou malaia. O oe foʻi, ua lē tatau ona e autilo atu i lona puapuaga i le aso o lona malaia; ua lē tatau foʻi ona tuu atu lou lima i ana oloa i le aso o lona malaia. 14 Ua lē tatau ona e tū i magāala ina ia faaumatia ona tagata ua sosola; ma ua lē tatau foʻi ona e avatua ona tagata ua faasaoina i ona fili i le aso o le puapuaga. 15 Auā ua latalata mai le aso o Ieova faasaga i atunuu uma. E faia iā te oe, e pei ona e faia iā te ia. E toe iʻu atu lava i luga o lou ulu mea na e faia. 16 E pei ona outou feinu i loʻu mauga paia, e faapea foʻi ona feinu pea atunuu uma. O le a latou feinu ma folo faatopetope le ipu o le toʻasā o le Atua, ma avea i latou e peiseaʻī e leʻi feola mai. 17 “O le a iai i le Mauga o Siona o ē e sosola, ma e avea o se mea paia; o le aiga foʻi o Iakopo e fai mo i latou lava, o a latou lava mea. 18 E fai le aiga o Iakopo ma afi, e fai le aiga o Iosefa ma afi mumū, e fai foʻi le aiga o Esau ma tagutugutu o saito; e ao ona latou faamū ma faatamaʻia i latou. E leai foʻi se tasi e faasaoina i le aiga o Esau; auā ua fetalai mai ai Ieova. 19 E fai mo i latou Nekepi, e oo foʻi i le vaega maugā o Esau, o Sefila, ma Filisitia. E fai mo i latou fanua o Efaraima ma fanua o Samaria, ae e fai Kiliata mo Peniamina. 20 A o ē e ave faapagota mai i tua o lenei mea maupuʻepuʻe, o le fanauga a Isaraelu ia, o le a fai mo i latou mea ua i tagata Kanana e oo i Sarefata. O ē e ave faapagota o Ierusalema, o i latou ia o iai i Sefarata e fai mo i latou aai o Nekepi. 21 “O le a tulaʻi mai i le Mauga o Siona o ē e faaola, ina ia faamasino i vaega maugā o Esau; ma e fai foʻi Ieova ma tupu.”



^ (Iona 1:1-4:11) Ua oo mai le afioga a Ieova iā Iona le atalii o Amitai, e faapea: 2 “Inā tulaʻi ia ma alu i Nineva le aai tele, ma folafola atu i ai ua oo mai i oʻu luma a latou amioleaga.” 3 Ua tulaʻi Iona e sola i Tasesa mai i luma o Ieova; ua alu ifo o ia i Iopa ma maua ai se vaa e alu i Tasesa. Ona ia totogi lea o lona pasese ma alu ifo ai i le vaa, ina ia ō faatasi ma le ʻaumalaga i Tasesa mai i luma o Ieova. 4 Ua faaoo e Ieova le matagi tele i le sami ma ua matuā sousou ai le sami; ma ua toetoe lava ina a malepe ai le vaa. 5 Ua fefefe le ʻauvaa, ma ua taʻitoʻatasi ma alaga atu mo se fesoasoani i lona lava atua. Ua latou lafoaʻi pea i le sami o mea ua i le vaa ina ia faamāmā ai le vaa. Ae peitaʻi, ua alu ifo Iona i le vaega pito i totonu o le vaa ua taoto ai ma moegase o ia. 6 Mulimuli ane, ona alu atu lea o le kapeteni o le vaa iā te ia ma faapea atu: “Aiseā ua e moegase ai? Inā nofo ia i luga ma valaau atu i lou atua! Atonu e manatu alofa mai le Atua moni iā i tatou ma tatou lē feoti ai.” 7 Ua faapea ane le tasi i le isi: “Ō mai ia seʻi o tatou faia le vili, ina ia tatou iloa ai po o ai ua māfua ai lenei mala.” Ua latou faia pea lenei mea, mulimuli ane ona faasaga lea o le vili iā Iona. 8 Ua latou faapea atu iā te ia: “Faamolemole, seʻi e taʻu mai iā i matou po o ai ua māfua ai lenei mala? O le ā lau galuega, o fea foʻi e te sau ai? O fea lou atunuu, ma o ai tagata e te tupuga mai ai?” 9 Ua ia faapea mai iā i latou: “O aʻu o le tagata Eperu ma ou te mataʻu iā Ieova le Atua o le lagi, o Lē na faia le sami ma le laueleele mātūtū.” 10 Ua matuā fefefe tamāloloa ma ua latou faapea atu iā te ia: “O le ā lenei mea ua e faia?” Auā ua iloa e tamāloloa ua sola ese o ia mai i luma o Ieova, ona na ia taʻu atu iā i latou. 11 Ona latou fai atu lea iā te ia: “O le ā se mea e matou te faia iā te oe ina ia toe malū ai le sami mo i tatou?” Auā ua atili ai ona sousou le sami. 12 Ua ia faapea mai iā i latou: “Ia sii aʻu ma lafo ifo i le sami, ona malū ai lea o le sami mo outou; auā ua ou iloa o aʻu ua māfua ai ona agi mai lenei matagi malosi iā te outou.” 13 A ua taumafai tamāloloa e alo ina ia oo le vaa i le laueleele mātūtū; ae ua lē mafai, auā ua faateteleina pea le sousou o le sami ma taofia ai i latou. 14 Ona latou alalaga lea iā Ieova ma faapea atu: “O lenei Ieova e, faamolemole aua neʻi o matou feoti ona o le ola o lenei tagata! Aua foʻi e te tuu i luga o i matou le toto o lē ua lē sala, auā o oe Ieova e, ua e faia le mea e te finagalo i ai!” 15 Ua latou sii Iona ma lafo ifo o ia i le sami; ona uma ai lea o le sousou o le sami. 16 Ona matuā matataʻu ai lea o tamāloloa iā Ieova, ma ua latou avatu se taulaga iā Ieova ma faia ni tautoga. 17 Ua saunia e Ieova se iʻa telē e foloina Iona, ona iai lea o Iona i le manava o le iʻa i ao e tolu ma pō e tolu. 
2 Ona tatalo lea o Iona iā Ieova lona Atua mai i le manava o le iʻa 2 ua faapea atu: “Na ou valaau atu iā Ieova ona o loʻu puapuaga ma na tali mai o ia iā te aʻu. Na ou valaau atu mo se fesoasoani mai i le mea maulalo o le Tuugamau.* Na e faafofoga mai i loʻu leo.  3 Ina ua e lafo ifo aʻu i mea loloto, i le moana sausau o le sami, Ona siʻomia ai lea o aʻu e āu o le sami. Na lofia aʻu i ou galu fafati ma ou peau.  4 A o aʻu na ou faapea ane, ‘Ua tuliesea aʻu mai i luma o ou fofoga! E faapefea ona ou toe vaai i lou malumalu paia?’  5 Na siʻomia aʻu i vai ma na toetoe lava a ou malemo ai; na lofia pea aʻu i vai loloto. Na taataʻai loʻu ulu i vaovao.  6 Na ou alu ifo i auvae mauga. A o le lalolagi na fusifusia ai aʻu i ona laau faalava mo se taimi umi. Ae ua e aveina aʻe loʻu ola mai i le lua, Ieova e loʻu Atua.  7 O Ieova o Lē na ou manatua, ina ua ou vaivai lava. Ona oo atu lea o laʻu tatalo iā te oe i lou malumalu paia.  8 A o ē ua tapuaʻi i tupua pepelo, ua latou tuua lo latou alofa faamaoni.  9 A o aʻu ou te fai taulaga iā te oe i le leo o le faafetai. O le mea ua ou tautō ai, ou te avatua lava. O Ieova e ona le faaolataga.” 10 Mulimuli ane, na poloaʻi atu Ieova i le iʻa ona ia luai lea o Iona i le laueleele mātūtū. 
3 Ona oo mai lea o le afioga a Ieova iā Iona, o le faalua lea, e faapea: 2 “Inā tulaʻi ia ma alu atu i Nineva le aai telē, ma folafola atu i ai le folafolaga ua ou fai atu ai iā te oe.”     3 Ona tulaʻi lea o Iona ma alu atu i Nineva e tusa ma le fetalaiga a Ieova. E matuā telē le aai o Nineva i le silafaga a le Atua, o le mamao pe a savali e tolu aso. 4 Mulimuli ane, ona ulu atu ai lea o Iona i le aai, o le savaliga o le aso e tasi, ma ua ia folafola atu pea e faapea: “E toe fā sefulu aso ona faaumatia lea o Nineva.” 5 Ona faatuatua lea o tagata o Nineva i le Atua, ma ua latou talaʻi atu le anapogi ma oofu i ʻie talatala, o i latou uma, o ē e mauʻoa ma matitiva, ma ē e matutua ma lāiti. 6 Ina ua oo atu le tala i le tupu o Nineva, ona ia tulaʻi lea mai i lona nofoālii ma aveese ona ofu tautupu, ae ofu i le ʻie talatala ma nofo i le lefulefu. 7 E lē gata i lea, ua ia faatonuina ia talaʻi atu i Nineva e tusa ai ma le poloaʻiga a le tupu ma ona alii sili e faapea: “Aua lava neʻi ʻaina se mea e se tagata po o se manu lata, po o lafu povi po o lafu mamoe. Aua lava neʻi ʻai i se meaʻai. Aua foʻi neʻi o latou inuina se vai. 8 Ia latou ufiufi iā i latou i le ʻie talatala, o tagata atoa ma manu lalata; ia latou alalaga faatauanau atu i le Atua, ia taʻitoʻatasi ma liliuese mai i lona ala leaga, atoa ma faiga sauā na faia e o latou lima. 9 O ai sē e na te iloa pe e toe liliu mai le Atua moni ma sui lana filifiliga, ma toe liliu mai i lona toʻasā tele ina ia lē faaumatia ai i tatou?” 10 Ua silafia e le Atua moni a latou galuega ina ua liliuese i latou mai i o latou ala leaga; ona suia lea o le filifiliga a le Atua moni e tusa ma le malaia na ia fetalai ai e faaoo iā i latou; ma e leʻi faaooina i ai le malaia. 
4 Ae ua matuā leaga lava lenei mea iā Iona, ma ua matuā ita tele ai o ia. 2 Ona ia tatalo ai lea iā Ieova ua faapea atu: “Auē, Ieova e, pe e lē o le mea ea lenei na ou popole ai a o oʻu iai i loʻu lava atunuu? O le māfuaaga lea na ou muaʻi sola atu ai i Tasesa; auā ua ou iloa o oe o le Atua alofa fua ma alofa mutimutivale, e telegese lou toʻasā ae e tele lou alofa faamaoni ma e ono faanoanoa lou finagalo e tusa ai ma le mala. 3 A o lenei, Ieova e, faamolemole ia e aveese loʻu ola mai iā te aʻu, auā e sili pe a ou oti nai lo o loʻu ola pea.” 4 Ona fetalai mai ai lea o Ieova: “Pe e iai ea se māfuaaga talafeagai o lou ita?” 5 Ona alu ese lea o Iona mai i le aai ma nofo i le itu i sasaʻe o le aai; ua faasolosolo foʻi ona ia faia se fale lauvao mo ia i inā, ina ia nofo ai i lona paolo seʻia iloa e ia po o le ā se mea e oo i le aai. 6 Ua saunia e Ieova le Atua se laau o le kikaiona* ina ia sosolo i luga aʻe o Iona, ma faapaolo ai lona ulu, ma laveaʻiina ai o ia mai i ona tigā. Ona matuā fiafia ai lea o Iona ona o le laau o le kikaiona. 7 Ae ua saunia e le Atua moni se anufe ina ua tafa mai ata o le aso na sosoo ai, ua ʻaina e le anufe le laau o le kikaiona; ma ua faasolo ina mago ai. 8 Ae ina ua susulu mai le la, ona saunia lea e Ieova o se matagi vevela mai i sasaʻe ma ua velasia ai le ulu o Iona, ua toetoe a matapogia o ia; ma ua ia talosaga atu pea ina ia oti o ia, ma fai atu pea: “E sili pe a ou oti nai lo o loʻu ola pea.” 9 Ua fetalai mai le Atua iā Iona: “Pe e iai ea se māfuaaga talafeagai ua e ita tele ai ona o le laau o le kikaiona?” A ua tali atu o ia: “E iai le māfuaaga talafeagai ua ou ita tele ai, o lea sa ou manaʻo ai ou te oti.” 10 A ua fetalai mai Ieova: “Ua e manatu mamafa i le laau o le kikaiona, o se mea e te leʻi galue ai pe faatupuina, na tupu i le pō e tasi ma ua mago foʻi i le pō e tasi. 11 A o aʻu, pe e lē tatau ea ona ou manatu mamafa iā Nineva le aai telē, o loo iai tagata e sili atu i le toʻaselau lua sefulu afe, o ē e lē iloa le eseesega o o latou lima taumatau ma o latou lima tauagavale, atoa ma le tele o manu lalata?”

Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.
Po o “le laau e maua mai ai le vaisuāuu.”





^ ***sjj pese 102 ‘Fesoasoani i Ē ua Vaivai’***


PESE 102

‘Fesoasoani i Ē ua Vaivai’


(Galuega 20:35)


	1. Tatou uma e vaivai,

Leai sē sao ai.

Ae o Ieova le Atua

E alofa fua.

O ia e matuā

Tele le alofa.

Ia tatou alolofa

I ē mafatia.



	2. Mafatia ma lagona

Ua tau vaivai.

Tatou faalaeiau

Ina ia tumau

E faamalosia

E Ieova ē vaivai.

Tau ia tatou lagona

Ō latou tigā.



	3. Aua le faileaga

O ē ua vaivai;

Upu faalaeiau

E mālōlō ai.

Ia tatou filigā

E lagolagosua;

Ona latou maua lea

O manuia.







(Tagaʻi foʻi i le Isa. 35:3, 4; 2 Kori. 11:29;  Kala. 6:2.)





^ (Galu. 20:35) Ua ou faaali atu iā te outou i mea uma lava, o galuega faapenei e tatau ona outou fesoasoani atu ai iā i latou ua vaivai, ma ia manatua foʻi upu a le Alii o Iesu, ina ua ia fetalai mai, ‘E sili le fiafia e maua i le foaʻi atu i lo o le talia mai.’”



^ (Isaia 35:3, 4) Ia outou faamalolosi i lima ua vaivai, ia faamausalī i tuli ua teteva. 4 Ia fai atu iā i latou ua popole o latou loto: “Ia faamalolosi. Aua le fefefe. Faauta! o le a afio mai lo outou Atua ma le tauimasui, o le taui lava mai i le Atua. O le a afio mai o ia ma faaola iā te outou.”



^ (2 Kori. 11:29) Po o ai ea o vaivai, ma po ou te lē vaivai ai foʻi? Po o ai ea ua tausuai, ma po ou te lē matuā ita ai foʻi?



^ (Kala. 6:2) Ia fesoasoani le tasi i avega mamafa a le isi, ma faapea ona faataunuu ai le tulafono a le Keriso.









^ ***ia itu. 114 Lesona na Ia A‘oa‘o Mai i Ana Mea Sesē***


22, 23. (a) Na faapefea ona vave tofotofoina le lotofaafetai o Iona? (e) O le ā e tatou te aʻoaʻoina mai iā Iona pe a tatou faia se mea sesē?

22 Ae faapefea Iona? Po ua aʻoaʻoina o ia e faaalia le lotofaafetai iā Ieova e ala i le usitaʻi? O le mea lenā na ia faia. Ina ua mavae le tolu o aso ma le tolu o pō, ona aumaia lea e le iʻa Iona i le matafaga ma “luai . . . i le laueleele mātūtū.” (Iona 2:10) Seʻi manatu i le mea na tupu, ina ua mavae nei mea uma, e leʻi tau manaʻomia ona aau Iona i le matafaga! Ae moni, e tatau ona iloa e Iona le matafaga lea ua luai iai o ia. E leʻi umi ae tofotofoina loa le malosi o lona lotofaafetai. O loo taʻua i le Iona 3:1, 2: “Ona oo mai lea o le afioga a Ieova iā Iona, o le faalua lea, e faapea: ʻInā tulaʻi ia ma alu atu i Nineva le aai telē, ma folafola atu i ai le folafolaga ua ou fai atu ai iā te oe.’” O le ā sa faia e Iona?

23 E leʻi toe faatalatū Iona. Fai mai le tala: “Ona tulaʻi lea o Iona ma alu atu i Nineva e tusa ma le fetalaiga a Ieova.” (Iona 3:3) Ioe, sa usiusitaʻi o ia. Na ia aʻoaʻoina se lesona mai i ana mea sesē. E manaʻomia foʻi ona tatou faaaʻoaʻo i le faatuatua o Iona. E tatou te agasala uma lava ma faia mea sesē. (Roma 3:23) Ae po o le a tatou faavaivai ai, pe e tatou te aʻoaʻo mai a tatou mea sesē ma liliu ese mai ai, ae auauna iā Ieova ma le loto usiusitaʻi?





^ pala. 22 (Iona 2:10) Mulimuli ane, na poloaʻi atu Ieova i le iʻa ona ia luai lea o Iona i le laueleele mātūtū.



^ pala. 22 (Iona 3:1, 2) Ona oo mai lea o le afioga a Ieova iā Iona, o le faalua lea, e faapea: 2 “Inā tulaʻi ia ma alu atu i Nineva le aai telē, ma folafola atu i ai le folafolaga ua ou fai atu ai iā te oe.”    



^ pala. 23 (Iona 3:3) Ona tulaʻi lea o Iona ma alu atu i Nineva e tusa ma le fetalaiga a Ieova. E matuā telē le aai o Nineva i le silafaga a le Atua, o le mamao pe a savali e tolu aso.



^ pala. 23 (Roma 3:23) Talu ai ua agasala tagata uma lava, ma ua lē ausia le mamalu o le Atua,









^ ***w07 11/1 itu. 13 Manatu Tāua Mai i Tusi o Opetaia, Iona, ma Mika***

10—Na faapefea ona ‘⁠faaumatia e faavavau’ Etoma? E pei ona valoia mai, o le nuu o Etoma lea sa iai sona faigāmalo ma ona tagatānuu, na oo ina mou atu ua lē toe iai. Na faatoʻilalo e le tupu Papelonia o Naponita le nuu o Etoma, pe tusa o le ogatotonu o le senituri lona ono T.L.M. E oo ane i le senituri lona fā T.L.M., ua nofoia laufanua o Etoma e tagata na tupuga mai iā Nepaiota, ae ua nonofo tagata Etoma i le vaega i saute o Iutaia, le ogāeleele o Nekepi lea na mulimuli ane taʻua o Itumaia. Ina ua faaumatia e ʻautau a Roma le aai o Ierusalema i le 70 T.A., na mou ese atu ai foʻi ma tagata Etoma.






^ ***mwbr17 Novema itu. 3 1101_MWBR17_010_R-11***

Feagai ma Isi i le Auala e Fiafia ai le Atua

4 E iai se lesona e tatou te aʻoaʻoina mai i le taʻusalaina e le Atua o Etoma, o se nuu e lata i Isaraelu: “Ae ua lē tatau ona e vaavaai atu ma le lotofiafia i le aso leaga o lou uso, o le aso o lona puapuaga; ua lē tatau foʻi ona e olioli ona o atalii o Iuta i le aso o lo latou faaumatiaga.” (Opetaia 12) Sa pei tagata Turo o ni “uso” o tagata Isaraelu ona o a latou faiga tau fefaatauaʻiga. Peitaʻi, o tagata Etoma o ni “uso” moni lava o tagata Isaraelu, auā na tupuga mai Etoma iā Esau le uso masaga o Iakopo. E oo lava iā Ieova na ia taʻua tagata Etoma o “uso” o tagata Isaraelu. (Teuteronome 2:1-4) O lea, o se gaoioiga lē lelei na faia e tagata Etoma ina ua latou olioli i le faapuapuagatia e Papelonia o tagata Iuta.—Esekielu 25:12-14.

5 E manino mai, e leʻi fiafia le Atua i le auala na feutagaʻi ai tagata Etoma ma o latou uso Iutaia. O lea, ia fesili ifo, ʻO le ā le silasila a le Atua i le auala o loo oʻu feagai ai ma oʻu uso?’ O se tasi o vala e ao ona manatu mamafa ai, o le auala tatou te manatu ma feagai ai ma se uso pe a lē sologa lelei le tulaga o mea i lo tatou va. O se faataʻitaʻiga, seʻi faapea ua faatigā se Kerisiano iā te oe po o se tasi o ou tauaiga. Pe afai ua ʻfaia e se tasi se mea e te tigā ai,’ po o le a e teuloto lou ita, lē taumafai e faaleleia le lua va, ma lē faagalo le mea na tupu? (Kolose 3:13; Iosua 22:9-30; Mataio 5:23, 24) O le faia faapea, e ono aafia ai au gaoioiga e faia i lenā uso; atonu e te gaoioi i se auala e lē faaleuō, ʻalofia o ia, pe faia ni tala lē lelei e uiga iā te ia. Ae faapefea pe afai ua mulimuli ane faia e lenā uso se mea sesē, ma ua manaʻomia ona aʻoaʻia o ia e toeaina o le faapotopotoga? (Kalatia 6:1) Po o le a e faaalia uiga e pei o tagata Etoma ma olioli i faigatā o loo feagai ma lou uso? O le ā le auala e finagalo le Atua e te gaoioi ai?



^ pala. 4 (Ope. 12) “Ae ua lē tatau ona e vaavaai atu ma le lotofiafia i le aso leaga o lou uso, o le aso o lona puapuaga; ua lē tatau foʻi ona e olioli ona o atalii o Iuta i le aso o lo latou faaumatiaga; ua lē tatau ona e tautala faamaualuga i le aso o lo latou puapuaga.



^ pala. 4 (Teu. 2:1-4) “Ona tatou liliu lea ma malaga atu i le toafa, i le ala e tau atu i le Sami Ulaula, e pei ona fetalai mai ai o Ieova iā te aʻu; ma na tele aso na tatou savalia ai le mea o loo iai le mauga o Seira. 2 Ona fetalai mai lea o Ieova iā te aʻu e faapea, 3 ‘Ua lava aso ua outou savavali ai i le mea ua iai lenei mauga. Ia sui i mātū le mea tou te agaʻi atu i ai. 4 Ia faatonuina le nuu e faapea: “E tou te ui ane i le tuaoi o o outou uso, o atalii ia o Esau o loo nonofo i Seira; o le a fefefe i latou iā te outou, ma e ao ona outou faaeteete.



^ pala. 4 (Eseki. 25:12-14) “O le fetalaiga lenei a le Alii Pule Silisili Ese o Ieova, ‘Talu ai ua tauimasui Etoma i le aiga o Iuta, ua latou faia pea mea sesē ma ua latou taui atu iā i latou, 13 o lea, o le fetalaiga lenei a le Alii Pule Silisili Ese o Ieova: “O le a ou faaloaloa loʻu lima e faasagatau iā Etoma, ma faaumatia ai tagata ma manu lalata o iai, o le a ou faatafunaina lea nofoaga e amata mai i Timanu e oo atu i Titana. O le a fasiotia i latou i le pelu. 14 ‘Ou te faaoo atu laʻu tauimasui iā Etoma e ala i le lima o loʻu nuu o Isaraelu; ma latou faia iā Etoma e tusa ma loʻu ita ma loʻu ita tele; ma o le a latou iloa ai laʻu tauimasui,’ ua fetalai mai ai le Alii Pule Silisili Ese o Ieova.”’



^ pala. 5 (Kolo. 3:13) Ia faaauau ona onosaʻi le tasi i le isi, ma ia fefaamagaloaʻi ma le lotoatoa pe afai ua faia e se tasi se mea e tigā ai le isi. E pei ona finagalo malie Ieova e faamagalo iā te outou, ia faapea foʻi ona outou faia.



^ pala. 5 (Iosua 22:9-30) Ua mavae lenā, ona toe foʻi lea ma ō ese atu le fanauga a Reupena, o le fanauga a Kato, ma le ʻafa o le ituaiga o Manase, mai i le isi fanauga a Isaraelu mai i Sailo i le nuu o Kanana, e ō atu i le laueleele o Kiliata, i le nuu o lo latou tofi lea na latou nonofo ai e tusa ai o le faatonuga a Ieova e ala mai iā Mose. 10 Ina ua latou oo i vaipanoa o Ioritana o loo i le nuu o Kanana, ona fausia lea i inā e le fanauga a Reupena, ma le fanauga a Kato, ma le ʻafa o le ituaiga o Manase, o se fata faitaulaga e latalata i Ioritana, o se fata faitaulaga telē e iloagofie. 11 Mulimuli ane, ua faalogo isi o le fanauga a Isaraelu i le tala e faapea: “Faauta! Ua fausia e le fanauga a Reupena, ma le fanauga a Kato, ma le ʻafa o le ituaiga o Manase o se fata faitaulaga i luma o le nuu o Kanana i le itu o Ioritana i le itu a le fanauga a Isaraelu.” 12 Ina ua faalogo le fanauga a Isaraelu, ona faapotopoto ai lea o le faapotopotoga atoa o le fanauga a Isaraelu i Sailo, e ō atu e siitaua iā i latou. 13 Ona auina atu lea e le fanauga a Isaraelu o Fineaso le atalii o Eleasaro le ositaulaga i le fanauga a Reupena, ma le fanauga a Kato, ma le ʻafa o le ituaiga o Manase, 14 ma taʻitaʻi e toʻasefulu faatasi ma ia, e taʻitoʻatasi le taʻitaʻi mai i aiga taʻitasi o o latou tamā o ituaiga uma o Isaraelu, ma o i latou o ulu o aiga o o latou tamā mai i le faitau afe o Isaraelu. 15 Ua oo atu i latou i le fanauga a Reupena, ma le fanauga a Kato, ma le ʻafa o le ituaiga o Manase i le nuu o Kiliata ma faapea atu iā i latou: 16 “O le mea lenei ua fai mai ai le faapotopotoga uma a Ieova, ‘Aiseā ua outou lē faamaoni ai i le Atua o Isaraelu, ina ua outou liliuese i le aso nei mai i le mulimuli atu iā Ieova, ma outou fausia mo outou se fata faitaulaga e tou te fouvale ai iā Ieova i le aso nei? 17 Po ua faatauvaa ea iā i tatou le mea sesē na faia i Peoro, lea e leʻi faamamāina ai i tatou e oo mai i lenei aso, e ui ina oo le mala i le faapotopotoga a Ieova? 18 Po ua outou mananaʻo ea e liliuese mai i le mulimuli atu iā Ieova? Afai tou te fouvale iā Ieova i le asō, e oo mai lava taeao le toʻasā o Ieova i le faapotopotoga atoa o Isaraelu. 19 O lenei, afai e lē o mamā le laueleele o lo outou tofi, ia outou sopoʻia atu le laueleele o le tofi o Ieova lea o loo iai le faleʻie paia o Ieova, ma nonofo ai faatasi ma i matou; ae aua neʻi outou fouvale iā Ieova, aua foʻi neʻi tou faia se mea matou te fouvale ai, i lo outou fausia o se fata faitaulaga mo outou, e faaopoopo atu i le fata faitaulaga a Ieova lo tatou Atua. 20 Pe e lē o Akana ea le atalii o Sera lea na lē faamaoni i mea e tatau ona faaumatia, ma pe e leʻi oo mai ai ea le toʻasā i le faapotopotoga uma o Isaraelu? E lē na o ia na fano ai i le mea sesē na ia faia.’” 21 Ona tali mai lea o le fanauga a Reupena, ma le fanauga a Kato, ma le ʻafa o le ituaiga o Manase, ma faapea mai i ulu o le taʻitoʻaafe o Isaraelu: 22 “O Lē e malosi, o le Atua, o Ieova, o Lē e malosi, o le Atua, o Ieova, o loo silafia lava e ia, e iloa foʻi e Isaraelu. Afai ua matou fouvale ma ua matou lē faamaoni iā Ieova, aua neʻi faaolaina i matou i le asō. 23 Afai na matou fausia mo i matou se fata faitaulaga e liliuese ai mai i le mulimuli atu iā Ieova, afai foʻi na matou ofoina atu ai taulaga mū ma taulaga i meaʻai, ma afai foʻi na matou faia ai taulaga faifaatasi, e tauia lava e Ieova; 24 ae na matou faia lenei mea auā na matou popole neʻi iai se aso e faapea mai ai a outou fanau i a matou fanau: ʻ“Pe e iai ea sa outou faiā ma Ieova le Atua o Isaraelu? 25 O loo iai se tuaoi na tuuina e Ieova i le va o i matou ma outou le fanauga a Reupena, ma le fanauga a Kato, o Ioritana lea. E leai sa outou aiā iā Ieova.” E taofia ai foʻi e a outou fanau a matou fanau mai i le matataʻu iā Ieova.’ 26 “Ona matou faapea ane lea, ‘Ia tatou fausia le fata faitaulaga mo i tatou, e lē faia ai ni taulaga mū po o se isi taulaga, 27 ae e avea o se molimau i le va o i matou ma outou, ma o tatou tupulaga e mulimuli mai, e tatou te faia ai le auaunaga i luma o Ieova ma a tatou taulaga mū, o isi taulaga, ma taulaga faifaatasi, ina neʻi iai se aso e faapea mai ai a outou fanau i a matou fanau: “E tou te lē maua se tofi mai iā Ieova.”’ 28 Ona matou fai atu lea, ‘Ina neʻi latou fai mai iā i tatou ma o tatou tupulaga e mulimuli mai, ona tatou fai atu lea: “Tagaʻi i le faatusa lenei o le fata faitaulaga a Ieova na faia e o matou tamā, e lē ina ia faia ai taulaga mū po o se isi taulaga, ae ina ia avea ma molimau i le va o i matou ma outou.”’ 29 Ia mamao iā i matou ona fouvale ma le loto i ai iā Ieova, ma liliuese i le aso nei mai i le mulimuli atu iā Ieova, e ala i le faia o se fata faitaulaga mo taulaga mū, o taulaga i meaʻai, ma isi taulaga, e ese mai i le fata faitaulaga a Ieova lo tatou Atua lea o loo i luma o lona faleʻie paia!” 30 O lea ina ua faalogo Fineaso le ositaulaga, o taʻitaʻi o le faapotopotoga, ma ulu o le faitau afe o Isaraelu o ē na faatasi ma ia, i upu na fai atu ai le fanauga a Reupena, o le fanauga a Kato, ma le fanauga a Manase, ua lelei ia iā i latou.



^ pala. 5 (Mata. 5:23, 24) “Pe afai foʻi e te avatu lau taulaga i le fata faitaulaga, ona e manatua ai lea o loo iai se mea e lē malie ai lou uso iā te oe, 24 inā tuu ia o lau taulaga i luma o le fata faitaulaga, ae ia e alu e muaʻi faalelei ma lou uso, ona e sau ai lea ma avatu lau taulaga.



^ pala. 5 (Kala. 6:1) Le ʻauuso e, e ui lava ina uia e se tagata se laasaga sesē ae e na te leʻi iloaina, o outou o ē ua agavaa faaleagaga, ia taumafai e faasagatonu lenā tagata i le agaga o le agamalu, ma ia taʻitasi ma faaeteete ina neʻi faaosoosoina oe.









^ ***ld itu. 12-13 Vaega 5***

Vaega 5

Na faia e le toʻatele o tagata i aso o Noa mea leaga. Kenese 6:5

Na faalogo Noa i le Atua ma fau le vaa. Kenese 6:13, 14, 18, 19, 22



^ (Kene. 6:5) O lea, ua silafia e Ieova ua matuā leaga amioga a tagata i le lalolagi, o manatu ma faanaunauga uma o o latou loto, e leaga i taimi uma lava.



^ (Kene. 6:13, 14) Ua fetalai mai le Atua iā Noa: “Ua ou iloa ua oo mai le taimi e tatau ai ona faaumatia tagata uma lava, ona ua tumu le lalolagi i faiga sauā ona o i latou; ma ou te faaumatia i latou atoa ma le lalolagi. 14 Ia e faia se vaa* mo oe i le laau o le kofa. Ia e faia ni potu i totonu o le vaa, ma ia e puluti totonu ma fafo i le tā.

O se mea e foliga mai e pei o se pusa.


^ (Kene. 6:18, 19) Ou te faavaeina laʻu feagaiga ma oe; e ao ona e ulu atu i totonu o le vaa, o oe ma ou atalii ma lau avā, ma avā a ou atalii. 19 Ia e ave i totonu o le vaa o ituaiga o meaola uma, e taʻilua mai i ituaiga taʻitasi, o le manu poʻa ma le manu fafine, ina ia faasaoina ai faatasi ma oe.



^ (Kene. 6:22) Ua faia e Noa mea uma lava e pei ona poloaʻi mai ai le Atua iā te ia. Ua faapea lava ona ia faia.









^ ***sjj pese 98 Le Tusi Paia—E Mai i le Agaga o le Atua***


PESE 98

Le Tusi Paia—E Mai i le Agaga o le Atua


(2 Timoteo 3:16,17)


	1. E taʻitaʻia tatou,

E le Tusi Paia.

E faasaʻoloto ai,

Pe a tatou utagia.



	2. O Afioga a Ieova

Iloa ai mea e faia.

E na te uʻunaʻia

Ma faasaʻo ai mea.



	3. O upu mai iā Ieova,

Iloa ai e alofa.

Faitau i aso uma,

Ma tausia ai tatou ala.







(Tagaʻi foʻi i le Sala. 119:105; Faata. 4:13.)





^ (2 Timo. 3:16, 17) O Tusitusiga Paia uma e mai i le agaga o le Atua,* ma e aogā e aʻoaʻo ai, e aʻoaʻi ai, e faasaʻo ai mea, e faatonu ai i le amiotonu, 17 ina ia matuā agavaa ai le tagata o le Atua, e lava saunia mo galuega lelei uma.

I le gagana Eleni, ua “mānava le Atua.”


^ (Sala. 119:105) O lau afioga o le sulu lea i oʻu vae, Ma le malamalama i loʻu ala.



^ (Faata. 4:13) Ia taofimau i upu ua e aʻoaʻoina; aua neʻi faamaamuluina. Ia leoleo i ai, auā o lou ola lea.









^ ***kr itu. 226-227 Aveesea e le Malo o le Atua Ona Fili***


O Mea e Tutupu a o Leʻi Oo iā Amaketo

8, 9. O le ā atonu e faasino i ai mea mataʻutia o le a tutupu i le lagi lea na taʻua e Iesu, ma o le a faapefea ona tali atu tagata i mea o le a latou vaaia?

8 O le valoaga a Iesu e faatatau i aso e gata ai, ua faailoa mai ai nisi mea tāua o le a tutupu a o leʻi oo atu iā Amaketo. O vala muamua e lua o le a tatou iloiloina, o loo faamauina i tusi a Mataio, Mareko ma Luka.​—Faitau le Mataio 24:29-31; Mare. 13:23-27; Luka 21:25-28.

9 Mea mataʻina o le a tutupu i le lagi. Na valoia e Iesu: “Ona pogisa lea o le lā, o le a lē toe susulu le masina, o le a paʻuʻū foʻi fetu mai i le lagi.” O le mea moni, o le a lē toe saʻili atu tagata i taʻitaʻi lotu mo se taʻitaʻiga. Pe na faasino atu fetalaiga a Iesu i se mea uigaese o le a tupu i le lagi? Atonu o le tulaga lenā. (Isa. 13:9-11; Ioe. 2:1, 30, 31) O le a faapefea ona tali atu tagata i mea o le a latou vaaia? O le a latou “atuatuvale” ona o le “fememeaʻi.” (Luka 21:25; Sefa. 1:17) O lea, o fili uma o le Atua e mai i ʻtupu e oo i pologa,’ o le a latou ʻmatapogia foʻi ona o le fefefe ma faatalitali i mea e oo mai,’ a o latou saʻili mo se lafitaga. Peitaʻi, o le a latou lē maua se nofoaga malupuipuia e sosola ese ai, mai i le toʻasā o lo tatou Tupu.​—Luka 21:26; 23:30; Faaa. 6:15-17.

10. O le ā le faamasinoga o le a faalauiloa mai e Iesu, ma o le a faapefea ona tali atu ai i latou e tetee, ma ē e lagolagoina le Malo?

10 Faalauiloaga o le faamasinoga. O le a faamalosia fili o le Atua e molimauina se mea o le a atili ai ona latou fefefe. Na fetalai Iesu: “Ona latou vaaia lea o le Atalii o le tagata o loo sau i ao, ma le mana tele, ma le mamalu.” (Mare. 13:26) O lenei faaaliga o le mana o le Atua, ua faailoa mai ai le afio mai o Iesu e faalauiloa le faamasinoga. I le isi vaega o lenei valoaga a Iesu e faatatau i aso e gata ai, na ia aumaia ai isi faamatalaga e faatatau i lenei faamasinoga. E tatou te maua na faamatalaga i le talafaatusa e faatatau i mamoe ma ʻoti. (Faitau le Mataio 25:31-33, 46.) O tagata faamaoni e lagolagoina le Malo o le a faamasinoina o ni “mamoe,” ma e “ea i luga o [latou] ulu,” auā ua latou iloa ʻua latalata ona laveaʻiina i latou.’ (Luka 21:28) Peitaʻi, o i latou e tetee i le Malo o le a faamasinoina o ni “ʻoti,” ma o le a latou “taufaitagituʻi,” auā ua lata mai lo latou “faaumatiaga e faavavau.”​—Mata. 24:30; Faaa. 1:7.

11. O le ā e tatau ona tatou manatua a o iloiloina mea o le a tutupu?

11 Pe a māeʻa ona faalauiloa e Iesu le faamasinoga o “atunuu uma,” e iai isi mea mataʻina o le a tutupu a o leʻi gāpā Amaketo. (Mata. 25:32) O isi nei o mea e lua o le a tatou iloiloina: O le osofaʻiga a Koku ma le aoaoina o le ʻaufaauuina. A o tatou iloiloina nei mea o le a tutupu, e tatau ona tatou manatua e lē o faailoaina mai i le Tusi Paia le taimi tonu e tutupu ai nei mea uma. E foliga mai, e iai nisi o nei mea mataʻina o le a tutupu a o faagasolo ona tutupu isi mea mataʻina.

12. O le ā le osofaʻiga mulimuli o le a faia e Satani faasaga i le Malo o le Atua?

12 Osofaʻiga a Satani. O le a osofaʻia e Koku o Makoku le vaega totoe o le ʻaufaauuina ma a latou aumea o isi mamoe. (Faitau le Esekielu 38:2, 11.) O lenei osofaʻiga i le Malo o le Atua, o le siitaua mulimuli lea a Satani i le vaega totoe o le ʻaufaauuina, talu ona tuliesea o ia mai i le lagi. (Faaa. 12:7-9, 17) Na taumafai Satani e faaleaga le tulaga faaleagaga o le ʻaufaauuina, talu mai le taimi na amata ai ona aoaoina i latou i le faapotopotoga Kerisiano ua māeʻa ona faamamāina. Peitaʻi, e leʻi taulau ana taumafaiga. (Mata. 13:30) Ae i le taimi e faaumatia ai lotu sesē uma, o le a foliga mai o le a nonofo tagata o le Atua “e aunoa ma ni pā puipui, ma e leai foʻi ni o latou laau faalava ma faitotoʻa.” O le a manatu Satani o le taimi lelei lenā e osofaʻia ai tagata o le Atua, ma o le a ia uunaʻia tagata amioleaga e osofaʻia i latou e lagolagoina le Malo.

13. O le a faapefea ona faasalavei mai Ieova e faasaoina ona tagata?

13 Na faamatala e Esekielu le mea o le a tupu. Ua faapea mai le valoaga e faatatau iā Koku: “O le a e sau mai i lou nofoaga, mai i vaega mamao o le itu i mātū, o oe ma le toʻatele o tagata faatasi ma oe, o loo tiʻetiʻe i latou uma i solofanua, o se faapotopotoga e toʻatele, o se ʻautau e toʻatele lava. O le mea moni, e te alu atu e faasagatau i loʻu nuu o Isaraelu e pei o ao e ufitia ai le laueleele.” (Eseki. 38:15, 16) O le ā le tali atu a Ieova i lenā osofaʻiga? Na ia fetalai: “O le a iloa ai loʻu ita tele i oʻu foliga. Ou te valaau atu i le pelu.” (Eseki. 38:18, 21; faitau le Sakaria 2:8.) O le a faasalavei mai Ieova e puipuia ona tagata, ma o le amataga lenā o le taua iā Amaketo.

14, 15. O le ā le isi mea o le a tupu pe a mavae le amataga o le osofaʻiga a Satani?

14 A o leʻi talanoaina le auala e puipuia ai e Ieova ona tagata i le taua iā Amaketo, seʻi o tatou iloiloina se isi mea o le a tupu. O lenei mea mataʻina, o le a tupu i le va o le amataga o le osofaʻiga mulimuli a Satani, ma le faasalavei mai o Ieova iā Amaketo. E pei ona taʻua i le palakalafa e 11, o lenei mea mataʻina o le aoaoina o le vaega totoe o le ʻaufaauuina.





^ pala. 8 (Mata. 24:29-31) “A mavae loa le puapuaga o ia aso, ona pogisa lea o le lā, o le a lē toe susulu le masina, o le a paʻuʻū foʻi fetu mai i le lagi, ma o le a lūlūina ai mea malolosi i le lagi. 30 Ona iloa ai lea i le lagi o le faailoga o le Atalii o le tagata, ona taufaitagituʻi ai lea o ituaiga uma o le lalolagi, o le a latou vaaia foʻi le Atalii o le tagata ua sau i ao o le lagi ma le mana ma le mamalu tele. 31 O le a aauina atu e ia o ana agelu faatasi ma le leotele o le pū, ma o le a latou aoaoina ē ua filifilia mai i matāmatagi e fā, e amata mai i le tasi tuluʻiga o le lagi e oo atu i le isi tuluʻiga.



^ pala. 8 (Mare. 13:23-27) O lea, ia outou mataala ai, auā ua uma ona ou taʻu atu nei mea uma iā te outou. 24 “I ia aso, pe a mavae lea puapuaga, o le a pogisa le lā, e lē toe susulu foʻi le masina, 25 o le a paʻuʻū fetu mai le lagi, ma o le a lūlūina mea malolosi i le lagi. 26 Ona latou vaaia lea o le Atalii o le tagata o loo sau i ao, ma le mana tele, ma le mamalu. 27 Ona ia aauina atu lea o agelu e latou te aoaoina mai o ē ua filifilia mai i matāmatagi e fā, e mai i le tuluʻiga o le lalolagi e oo atu i le tuluʻiga o le lagi.



^ pala. 8 (Luka 21:25-28) “E iai foʻi faailoga i le lā, le masina, ma fetu, e atuatuvale foʻi atunuu o le lalolagi ma fememeaʻi i latou ona o le ū o le sami ma le sousou. 26 E matapogia foʻi tagata ona o le fefefe ma faatalitali i mea e oo mai i le lalolagi uma, auā e lūlūina mea malolosi i le lagi. 27 Ona latou vaaia lea o le Atalii o le tagata o loo sau i le ao ma le mana ma le mamalu tele. 28 Pe a amata ona tutupu o nei mea uma, ia tutū i luga ma ia ea i luga o outou ulu, auā ua latalata ona laveaʻiina outou.”



^ pala. 9 (Isaia 13:9-11) “Faauta! O loo sau le aso o Ieova, e ogaoga i le maʻemaʻeā ma le toʻasā tele, ina ia avea le laueleele ma mea e ofo ai, ma ia faaumatia tagata agasala o loo iai. 10 Auā o le a lē pupula mai le malamalama o fetu ma faaputuga fetu o Kisila; e pogisa le lā pe a oso aʻe, ma e lē susulu foʻi le malamalama o le masina. 11 O le a ou taui atu le leaga i le laueleele ua fua tele mai, ma tagata amioleaga ona o a latou mea sesē. O le a ou faamutaina le mimita o ē e faamaualuluga, ma ou lafotuina le faasausili o ē e pule sauā.



^ pala. 9 (Ioe. 2:1) “Inā ili ia le pū i Siona, ma ia outou alalaga i le alaga o le taua i loʻu mauga paia. Ia atuatuvale tagata uma o ē e nonofo i le laueleele; auā o loo sau le aso o Ieova ma ua lata tele mai!



^ pala. 9 (Ioe. 2:30, 31) “Ou te faia mea ofoofogia i le lagi ma le lalolagi, o le toto ma le afi, ma le asu e alu aʻe i luga. 31 O le a liua le lā i le pōuliuli, e liua foʻi le masina i le toto, a o leʻi oo mai le aso tele ma le mataʻutia o Ieova.



^ pala. 9 (Luka 21:25) “E iai foʻi faailoga i le lā, le masina, ma fetu, e atuatuvale foʻi atunuu o le lalolagi ma fememeaʻi i latou ona o le ū o le sami ma le sousou.



^ pala. 9 (Sefa. 1:17) Ou te faaoo le puapuaga i tagata, ona latou savavali ai lea e pei o tagata tauaso; auā ua latou agasala atu iā Ieova. O le a sasaa o latou toto e pei o le efuefu ma o latou taufale e pei o otaota.



^ pala. 9 (Luka 21:26) E matapogia foʻi tagata ona o le fefefe ma faatalitali i mea e oo mai i le lalolagi uma, auā e lūlūina mea malolosi i le lagi.



^ pala. 9 (Luka 23:30) Ona latou alalaga atu lea i mauga, ‘Mafuli mai ia iā i matou!’ ma aʻega, ‘Ia tanumia i matou!’



^ pala. 9 (Faaa. 6:15-17) O tupu foʻi o le lalolagi, ma tagata aloaʻia, ma taʻitaʻiʻau, ma ē e mauʻoa, ma ē e malolosi, ma pologa uma, ma tagata saʻoloto uma, ua latou lalafi i totonu o ana ma papa o mauga. 16 Ua latou alalaga atu pea i mauga ma papa o mauga: “Mafuli mai ia iā i matou, ina ia lilo ai i matou mai i fofoga o Lē o loo afio i le nofoālii, ma le toʻasā o le Tamaʻi Mamoe, 17 auā ua oo mai le aso tele o lo la toʻasā, ma o ai ea sē e mafai ona tū atu i ai?”



^ pala. 10 (Mare. 13:26) Ona latou vaaia lea o le Atalii o le tagata o loo sau i ao, ma le mana tele, ma le mamalu.



^ pala. 10 (Mata. 25:31-33) “Pe a taunuu le Atalii o le tagata i lona mamalu, ma agelu uma faatasi ma ia, ona tiʻetiʻe ai lea o ia i lona nofoālii mamalu. 32 E faapotopotoina foʻi atunuu uma i ona luma, ona tuueseeseina lea e ia o tagata, e pei ona tuueseeseina e se leoleo mamoe o mamoe ma ʻoti. 33 Ona ia tuuina lea o mamoe i lona itu taumatau, a o ʻoti i lona itu tauagavale.



^ pala. 10 (Mata. 25:46) Ona ō atu ai lea o i latou nei i le faaumatiaga e faavavau, a o ē e amiotonu e ō atu i le ola e faavavau.”



^ pala. 10 (Luka 21:28) Pe a amata ona tutupu o nei mea uma, ia tutū i luga ma ia ea i luga o outou ulu, auā ua latalata ona laveaʻiina outou.”



^ pala. 10 (Mata. 24:30) Ona iloa ai lea i le lagi o le faailoga o le Atalii o le tagata, ona taufaitagituʻi ai lea o ituaiga uma o le lalolagi, o le a latou vaaia foʻi le Atalii o le tagata ua sau i ao o le lagi ma le mana ma le mamalu tele.



^ pala. 10 (Faaa. 1:7) Faauta! O loo afio mai o ia i ao, e iloa atu o ia e mata o tagata uma, ma i latou na tutuʻia o ia; ona taufaitagituʻi ai lea o ituaiga uma o le lalolagi ona o ia. E moni lava, Amene.



^ pala. 11 (Mata. 25:32) E faapotopotoina foʻi atunuu uma i ona luma, ona tuueseeseina lea e ia o tagata, e pei ona tuueseeseina e se leoleo mamoe o mamoe ma ʻoti.



^ pala. 12 (Eseki. 38:2) “Le atalii e o le tagata, ia faasaga atu ou mata iā Koku mai i Makoku, o le taʻitaʻi sili o Meseko ma Tupalu, ma fai valoaga e faasagatau atu iā te ia.



^ pala. 12 (Eseki. 38:11) o le a e fai ane: “O le a ou alu atu e faasagatau i le laueleele ua iai nuu e lē o puipuia. Ou te alu aʻe iā i latou o loo toʻafilemu, ma nonofo ma le saogalemu, o i latou uma ua nonofo e aunoa ma ni pā puipui, ma e leai foʻi ni o latou laau faalava ma faitotoʻa.”



^ pala. 12 (Faaa. 12:7-9) Ona tau ai lea o le taua i le lagi: O Mikaele ma ana agelu ua tau ma le tarako, ua tau foʻi le tarako ma ana agelu ma i latou, 8 ae ua toʻilalo, ua lē toe maua foʻi se mea e nonofo ai i le lagi. 9 Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia.



^ pala. 12 (Faaa. 12:17) Ua ita foʻi le tarako i le fafine, ona alu atu lea e tau le taua ma ē o totoe o lana fanau, o ē o loo tausi i poloaʻiga a le Atua, ma faia le galuega o le molimau atu e uiga iā Iesu.



^ pala. 12 (Mata. 13:30) Tuu ai pea e tutupu faatasi seʻia oo i le seleselega; pe a oo i le tau e selesele ai, ona ou fai atu lea i ē selesele, Ia vele ese muamua le vao leaga e fusifusi ma susunu i le afi, ona ao mai ai lea o le saito ma tuu i loʻu fale saito.’”



^ pala. 13 (Eseki. 38:15, 16) O le a e sau mai i lou nofoaga, mai i vaega mamao o le itu i mātū, o oe ma le toʻatele o tagata faatasi ma oe, o loo tiʻetiʻe i latou uma i solofanua, o se faapotopotoga e toʻatele, o se ʻautau e toʻatele lava. 16 O le mea moni, e te alu atu e faasagatau i loʻu nuu o Isaraelu e pei o ao e ufitia ai le laueleele. O le a tupu i le faaiʻuga o aso, loʻu aumaia o oe e faasagatau atu i loʻu laueleele, ina ia iloa ai aʻu e nuu pe a ou faapaiaina aʻu lava e ala iā te oe Koku e, i o latou luma.”’



^ pala. 13 (Eseki. 38:18) “‘O le mea lenā e tupu i lea aso, i le aso o le a sau ai Koku i le eleele o Isaraelu,’ ua fetalai mai ai le Alii Pule Silisili Ese o Ieova, ‘o le a iloa ai loʻu ita tele i oʻu foliga.*

I le gagana Eperu, “o le a alu aʻe loʻu ita i loʻu isu.”


^ pala. 13 (Eseki. 38:21) “‘Ou te valaau atu i le pelu i oʻu vaega maugā uma e faasagatau atu iā te ia,’ ua fetalai mai ai le Alii Pule Silisili Ese o Ieova. ‘E taʻitoʻatasi ma faasagatau lana pelu i lona lava uso.



^ pala. 13 (Saka. 2:8) Auā o le fetalaiga lenei a Ieova o ʻau,‘E mulimuli ane i le taimi o lona mamalu, e na te auina mai aʻu i atunuu na vetea a outou mea. O lē e paʻi atu iā te outou, ua paʻi o ia i le ʻiʻoimata o loʻu lava mata.









^ ***sjj pese 150 Sa‘ili le Atua mo Lou Faaolataga***


PESE 150

Sa‘ili le Atua mo Lou Faaolataga


(Sefanaia 2:3)


	1. Ua autasi nuu,

E tetee iā Iesu.

O pulega a tagata,

Faamuta e Ieova

Tumau le pulega;

A Ieova le Atua.

Ōlopala e Iesu fili;

Ma e lē faatuai.

(TALI)

Ia saʻili le Atua,

Faatuatua iā te ia.

Faamaoni,

Lagolago pea

Le pulega a Ieova;

E faaolaina ai

I lona mana.





	2. Ia talaʻi pea,

I so o se tagata.

E pule pea lava latou

Pe faalogo pe teea.

E ui i faigatā,

Aua e te palaʻai.

Tausi Ieova ē faamaoni;

E faafofoga mai.

(TALI)

Ia saʻili le Atua,

Faatuatua iā te ia.

Faamaoni,

Lagolago pea

Le pulega a Ieova;

E faaolaina ai

I lona mana.









(Tagaʻi foʻi i le 1 Samu. 2:9; Sala. 2:2, 3, 9; Faata. 2:8; Mata. 6:33.)





^ (Sefa. 2:3) ia saʻili iā Ieova o outou uma o ē ua agamalu i le lalolagi, o ē ua tausia iʻuga o Ana faamasinoga. Ia saʻili le amiotonu, ia saʻili le agamalu. Atonu e lilo ai outou i le aso o le toʻasā o Ieova.



^ (1 Samu. 2:9) E leoleo e ia vae o ona tagata faamaoni; A o ē e amioleaga e faalologo i le pōuliuli, Auā e lē mālō se tagata i lona malosi.



^ (Sala. 2:2, 3) Ua tutū faatasi tupu o le lalolagi, Ma ua taupulepule faatasi alii sili, E faasagatau iā Ieova ma lē na ia faauuina,  3 Ua faapea ane: “Seʻi o tatou motusi ese ia a laʻua noataga Ma lafoaʻi ese a laʻua maea mai iā i tatou!”



^ (Sala. 2:9) E te taia i latou i le tootoo uʻamea, E te nutililiia foʻi i latou e pei o le ipu a le fai ipu omea.”



^ (Faata. 2:8) e ala i le tausia o lana faamasinoga, ma e na te leoleoina foʻi le ala o ona tagata faamaoni.



^ (Mata. 6:33) “O lea, ia faaauau pea ona outou saʻili muamua le malo ma le amiotonu a le Atua, ona faaopoopoina ai lea o nei mea uma iā te outou.















^ (Ope. 1-21) O le faaaliga a Opetaia: O le fetalaiga lenei a le Alii Pule Silisili Ese o Ieova e faatatau iā Etoma: “Ua tatou faalogo i se tala mai iā Ieova, ma ua auina atu foʻi se avefeʻau i atunuu, ‘Tulaʻi ia outou, seʻi o tatou sii atu i ai le taua.’” 2 “Faauta! Ua ou faia oe ia faatauvaa i atunuu. Ua matuā inosia lava oe. 3 O le faamaualuga o lou loto ua faasesēina ai oe, o oe o lē e nofo i mea malupuipuia  o le papa, e maualuga le mea e nofo ai o ia, ma ua faapea ifo i lona loto, ‘O ai sē e na te ave ifo aʻu i lalo i le eleele?’ 4 Afai e te faia lou nofoaga ia maualuga e pei o le aeto, pe faia foʻi lou faamoega i fetu, ou te ave ifo oe i lalo mai i lenā mea,” ua fetalai mai ai Ieova. 5 “Ana ō atu iā te oe ni tagata gaoi, pe ana ō atu foʻi ni ʻaufaomea i le pō, pe e matuā faatamaʻia ai oe? Pe e latou te lē gaoia ea e na o mea latou te manaʻomia? Ana ō atu iā te oe o ē e tau vine, pe e latou te lē faatotoeina ai ea ni nai vine ina ia aoina? 6 Ua matuā suʻesuʻeina lava le fanau a Esau! Ua matuā saʻilia foʻi ana oloa ua natia! 7 Ua latou tuli lava oe e oo i le tuaoi. Ua faasesēina oe e tagata uma o ē sa osi feagaiga ma oe. Ua manumalo iā te oe tagata na nonofo filemu ma oe. E tuu e i latou e aai faatasi ma oe se upega e fai ma mailei iā te oe, e pei o oe o sē e leai se faautaga loloto. 8 Pe e lē o le mea ea lea o le a tupu i lenā aso?” ua fetalai mai ai Ieova. “Ou te faaumatia o ē e atamamai i Etoma, ma le faautaga loloto i vaega maugā o Esau. 9 Timanu e, e atuatuvale ou tagata totoa, talu ai o le a faaumatia i latou i vaega maugā o Esau, auā o le a fasiotia i latou taʻitoʻatasi. 10 Talu ai faiga sauā i lou uso o Iakopo, o le a ufitia oe i le mā ma o le a faaumatia foʻi oe e faavavau. 11 O le aso sa e tūtū ai ma vaavaai ane, o le aso sa ave faapagota ai e tagata ese ana ʻautau, ma ulu atu ai tagata mai i isi atunuu i faitotoʻa o ona pā, ma latou faia le vili mo Ierusalema, na pei ai foʻi oe o se tasi o i latou. 12 “Ae ua lē tatau ona e vaavaai atu ma le lotofiafia i le aso leaga o lou uso, o le aso o lona puapuaga; ua lē tatau foʻi ona e olioli ona o atalii o Iuta i le aso o lo latou faaumatiaga; ua lē tatau ona e tautala faamaualuga i le aso o lo latou puapuaga. 13 Ua lē tatau ona e ulu atu i le faitotoʻa o le pā o loʻu nuu i le aso o lo latou malaia. O oe foʻi, ua lē tatau ona e autilo atu i lona puapuaga i le aso o lona malaia; ua lē tatau foʻi ona tuu atu lou lima i ana oloa i le aso o lona malaia. 14 Ua lē tatau ona e tū i magāala ina ia faaumatia ona tagata ua sosola; ma ua lē tatau foʻi ona e avatua ona tagata ua faasaoina i ona fili i le aso o le puapuaga. 15 Auā ua latalata mai le aso o Ieova faasaga i atunuu uma. E faia iā te oe, e pei ona e faia iā te ia. E toe iʻu atu lava i luga o lou ulu mea na e faia. 16 E pei ona outou feinu i loʻu mauga paia, e faapea foʻi ona feinu pea atunuu uma. O le a latou feinu ma folo faatopetope le ipu o le toʻasā o le Atua, ma avea i latou e peiseaʻī e leʻi feola mai. 17 “O le a iai i le Mauga o Siona o ē e sosola, ma e avea o se mea paia; o le aiga foʻi o Iakopo e fai mo i latou lava, o a latou lava mea. 18 E fai le aiga o Iakopo ma afi, e fai le aiga o Iosefa ma afi mumū, e fai foʻi le aiga o Esau ma tagutugutu o saito; e ao ona latou faamū ma faatamaʻia i latou. E leai foʻi se tasi e faasaoina i le aiga o Esau; auā ua fetalai mai ai Ieova. 19 E fai mo i latou Nekepi, e oo foʻi i le vaega maugā o Esau, o Sefila, ma Filisitia. E fai mo i latou fanua o Efaraima ma fanua o Samaria, ae e fai Kiliata mo Peniamina. 20 A o ē e ave faapagota mai i tua o lenei mea maupuʻepuʻe, o le fanauga a Isaraelu ia, o le a fai mo i latou mea ua i tagata Kanana e oo i Sarefata. O ē e ave faapagota o Ierusalema, o i latou ia o iai i Sefarata e fai mo i latou aai o Nekepi. 21 “O le a tulaʻi mai i le Mauga o Siona o ē e faaola, ina ia faamasino i vaega maugā o Esau; ma e fai foʻi Ieova ma tupu.”



^ (Iona 1:1-4:11) Ua oo mai le afioga a Ieova iā Iona le atalii o Amitai, e faapea: 2 “Inā tulaʻi ia ma alu i Nineva le aai tele, ma folafola atu i ai ua oo mai i oʻu luma a latou amioleaga.” 3 Ua tulaʻi Iona e sola i Tasesa mai i luma o Ieova; ua alu ifo o ia i Iopa ma maua ai se vaa e alu i Tasesa. Ona ia totogi lea o lona pasese ma alu ifo ai i le vaa, ina ia ō faatasi ma le ʻaumalaga i Tasesa mai i luma o Ieova. 4 Ua faaoo e Ieova le matagi tele i le sami ma ua matuā sousou ai le sami; ma ua toetoe lava ina a malepe ai le vaa. 5 Ua fefefe le ʻauvaa, ma ua taʻitoʻatasi ma alaga atu mo se fesoasoani i lona lava atua. Ua latou lafoaʻi pea i le sami o mea ua i le vaa ina ia faamāmā ai le vaa. Ae peitaʻi, ua alu ifo Iona i le vaega pito i totonu o le vaa ua taoto ai ma moegase o ia. 6 Mulimuli ane, ona alu atu lea o le kapeteni o le vaa iā te ia ma faapea atu: “Aiseā ua e moegase ai? Inā nofo ia i luga ma valaau atu i lou atua! Atonu e manatu alofa mai le Atua moni iā i tatou ma tatou lē feoti ai.” 7 Ua faapea ane le tasi i le isi: “Ō mai ia seʻi o tatou faia le vili, ina ia tatou iloa ai po o ai ua māfua ai lenei mala.” Ua latou faia pea lenei mea, mulimuli ane ona faasaga lea o le vili iā Iona. 8 Ua latou faapea atu iā te ia: “Faamolemole, seʻi e taʻu mai iā i matou po o ai ua māfua ai lenei mala? O le ā lau galuega, o fea foʻi e te sau ai? O fea lou atunuu, ma o ai tagata e te tupuga mai ai?” 9 Ua ia faapea mai iā i latou: “O aʻu o le tagata Eperu ma ou te mataʻu iā Ieova le Atua o le lagi, o Lē na faia le sami ma le laueleele mātūtū.” 10 Ua matuā fefefe tamāloloa ma ua latou faapea atu iā te ia: “O le ā lenei mea ua e faia?” Auā ua iloa e tamāloloa ua sola ese o ia mai i luma o Ieova, ona na ia taʻu atu iā i latou. 11 Ona latou fai atu lea iā te ia: “O le ā se mea e matou te faia iā te oe ina ia toe malū ai le sami mo i tatou?” Auā ua atili ai ona sousou le sami. 12 Ua ia faapea mai iā i latou: “Ia sii aʻu ma lafo ifo i le sami, ona malū ai lea o le sami mo outou; auā ua ou iloa o aʻu ua māfua ai ona agi mai lenei matagi malosi iā te outou.” 13 A ua taumafai tamāloloa e alo ina ia oo le vaa i le laueleele mātūtū; ae ua lē mafai, auā ua faateteleina pea le sousou o le sami ma taofia ai i latou. 14 Ona latou alalaga lea iā Ieova ma faapea atu: “O lenei Ieova e, faamolemole aua neʻi o matou feoti ona o le ola o lenei tagata! Aua foʻi e te tuu i luga o i matou le toto o lē ua lē sala, auā o oe Ieova e, ua e faia le mea e te finagalo i ai!” 15 Ua latou sii Iona ma lafo ifo o ia i le sami; ona uma ai lea o le sousou o le sami. 16 Ona matuā matataʻu ai lea o tamāloloa iā Ieova, ma ua latou avatu se taulaga iā Ieova ma faia ni tautoga. 17 Ua saunia e Ieova se iʻa telē e foloina Iona, ona iai lea o Iona i le manava o le iʻa i ao e tolu ma pō e tolu. 
2 Ona tatalo lea o Iona iā Ieova lona Atua mai i le manava o le iʻa 2 ua faapea atu: “Na ou valaau atu iā Ieova ona o loʻu puapuaga ma na tali mai o ia iā te aʻu. Na ou valaau atu mo se fesoasoani mai i le mea maulalo o le Tuugamau.* Na e faafofoga mai i loʻu leo.  3 Ina ua e lafo ifo aʻu i mea loloto, i le moana sausau o le sami, Ona siʻomia ai lea o aʻu e āu o le sami. Na lofia aʻu i ou galu fafati ma ou peau.  4 A o aʻu na ou faapea ane, ‘Ua tuliesea aʻu mai i luma o ou fofoga! E faapefea ona ou toe vaai i lou malumalu paia?’  5 Na siʻomia aʻu i vai ma na toetoe lava a ou malemo ai; na lofia pea aʻu i vai loloto. Na taataʻai loʻu ulu i vaovao.  6 Na ou alu ifo i auvae mauga. A o le lalolagi na fusifusia ai aʻu i ona laau faalava mo se taimi umi. Ae ua e aveina aʻe loʻu ola mai i le lua, Ieova e loʻu Atua.  7 O Ieova o Lē na ou manatua, ina ua ou vaivai lava. Ona oo atu lea o laʻu tatalo iā te oe i lou malumalu paia.  8 A o ē ua tapuaʻi i tupua pepelo, ua latou tuua lo latou alofa faamaoni.  9 A o aʻu ou te fai taulaga iā te oe i le leo o le faafetai. O le mea ua ou tautō ai, ou te avatua lava. O Ieova e ona le faaolataga.” 10 Mulimuli ane, na poloaʻi atu Ieova i le iʻa ona ia luai lea o Iona i le laueleele mātūtū. 
3 Ona oo mai lea o le afioga a Ieova iā Iona, o le faalua lea, e faapea: 2 “Inā tulaʻi ia ma alu atu i Nineva le aai telē, ma folafola atu i ai le folafolaga ua ou fai atu ai iā te oe.”     3 Ona tulaʻi lea o Iona ma alu atu i Nineva e tusa ma le fetalaiga a Ieova. E matuā telē le aai o Nineva i le silafaga a le Atua, o le mamao pe a savali e tolu aso. 4 Mulimuli ane, ona ulu atu ai lea o Iona i le aai, o le savaliga o le aso e tasi, ma ua ia folafola atu pea e faapea: “E toe fā sefulu aso ona faaumatia lea o Nineva.” 5 Ona faatuatua lea o tagata o Nineva i le Atua, ma ua latou talaʻi atu le anapogi ma oofu i ʻie talatala, o i latou uma, o ē e mauʻoa ma matitiva, ma ē e matutua ma lāiti. 6 Ina ua oo atu le tala i le tupu o Nineva, ona ia tulaʻi lea mai i lona nofoālii ma aveese ona ofu tautupu, ae ofu i le ʻie talatala ma nofo i le lefulefu. 7 E lē gata i lea, ua ia faatonuina ia talaʻi atu i Nineva e tusa ai ma le poloaʻiga a le tupu ma ona alii sili e faapea: “Aua lava neʻi ʻaina se mea e se tagata po o se manu lata, po o lafu povi po o lafu mamoe. Aua lava neʻi ʻai i se meaʻai. Aua foʻi neʻi o latou inuina se vai. 8 Ia latou ufiufi iā i latou i le ʻie talatala, o tagata atoa ma manu lalata; ia latou alalaga faatauanau atu i le Atua, ia taʻitoʻatasi ma liliuese mai i lona ala leaga, atoa ma faiga sauā na faia e o latou lima. 9 O ai sē e na te iloa pe e toe liliu mai le Atua moni ma sui lana filifiliga, ma toe liliu mai i lona toʻasā tele ina ia lē faaumatia ai i tatou?” 10 Ua silafia e le Atua moni a latou galuega ina ua liliuese i latou mai i o latou ala leaga; ona suia lea o le filifiliga a le Atua moni e tusa ma le malaia na ia fetalai ai e faaoo iā i latou; ma e leʻi faaooina i ai le malaia. 
4 Ae ua matuā leaga lava lenei mea iā Iona, ma ua matuā ita tele ai o ia. 2 Ona ia tatalo ai lea iā Ieova ua faapea atu: “Auē, Ieova e, pe e lē o le mea ea lenei na ou popole ai a o oʻu iai i loʻu lava atunuu? O le māfuaaga lea na ou muaʻi sola atu ai i Tasesa; auā ua ou iloa o oe o le Atua alofa fua ma alofa mutimutivale, e telegese lou toʻasā ae e tele lou alofa faamaoni ma e ono faanoanoa lou finagalo e tusa ai ma le mala. 3 A o lenei, Ieova e, faamolemole ia e aveese loʻu ola mai iā te aʻu, auā e sili pe a ou oti nai lo o loʻu ola pea.” 4 Ona fetalai mai ai lea o Ieova: “Pe e iai ea se māfuaaga talafeagai o lou ita?” 5 Ona alu ese lea o Iona mai i le aai ma nofo i le itu i sasaʻe o le aai; ua faasolosolo foʻi ona ia faia se fale lauvao mo ia i inā, ina ia nofo ai i lona paolo seʻia iloa e ia po o le ā se mea e oo i le aai. 6 Ua saunia e Ieova le Atua se laau o le kikaiona* ina ia sosolo i luga aʻe o Iona, ma faapaolo ai lona ulu, ma laveaʻiina ai o ia mai i ona tigā. Ona matuā fiafia ai lea o Iona ona o le laau o le kikaiona. 7 Ae ua saunia e le Atua moni se anufe ina ua tafa mai ata o le aso na sosoo ai, ua ʻaina e le anufe le laau o le kikaiona; ma ua faasolo ina mago ai. 8 Ae ina ua susulu mai le la, ona saunia lea e Ieova o se matagi vevela mai i sasaʻe ma ua velasia ai le ulu o Iona, ua toetoe a matapogia o ia; ma ua ia talosaga atu pea ina ia oti o ia, ma fai atu pea: “E sili pe a ou oti nai lo o loʻu ola pea.” 9 Ua fetalai mai le Atua iā Iona: “Pe e iai ea se māfuaaga talafeagai ua e ita tele ai ona o le laau o le kikaiona?” A ua tali atu o ia: “E iai le māfuaaga talafeagai ua ou ita tele ai, o lea sa ou manaʻo ai ou te oti.” 10 A ua fetalai mai Ieova: “Ua e manatu mamafa i le laau o le kikaiona, o se mea e te leʻi galue ai pe faatupuina, na tupu i le pō e tasi ma ua mago foʻi i le pō e tasi. 11 A o aʻu, pe e lē tatau ea ona ou manatu mamafa iā Nineva le aai telē, o loo iai tagata e sili atu i le toʻaselau lua sefulu afe, o ē e lē iloa le eseesega o o latou lima taumatau ma o latou lima tauagavale, atoa ma le tele o manu lalata?”

Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.
Po o “le laau e maua mai ai le vaisuāuu.”











^ (Mika 1:1-7:20) O le afioga a Ieova na oo mai iā Mika le Morese, i aso o Iotama, o Aasa, ma Esekia, o tupu ia o Iuta, na ia iloa ai i se faaaliga e uiga iā Samaria ma Ierusalema: 2 “Nuu uma e, ia outou faalogo mai; Le lalolagi e, atoa ma mea ua tumu ai, ia uaʻi mai, seʻi fai le Alii Pule Silisili Ese o Ieova ma molimau faasaga iā te outou, o Ieova lava mai i lona malumalu paia. 3 Auā faauta! o loo afio mai Ieova mai i lona afioaga, e afio ifo o ia ma soli mea maualuluga o le lalolagi. 4 E liusuavai mauga i lalo iā te ia, e māvaevae fanua laugatasi e pei o le gaʻo* ona o le afi, e pei foʻi o vai ua tafe ifo i le tofē. 5 “Ua tutupu ia mea uma ona o le fouvalega a Iakopo, ona o agasala foʻi a le aiga o Isaraelu. O le ā le fouvalega a Iakopo? Pe e lē o Samaria ea? O ā mea maualuluga a Iuta? Pe e lē o Ierusalema ea? 6 O le mea lea ou te faia ai Samaria ma faaputuga o mea ua faatafunaina o le fanua, ma mea e totō ai togāvine; ou te lafo ifo i le vanu ona maa, ou te faataatia fua ona faavae. 7 E nutililiia uma ona faatusa ua tā, e susunuina i le afi meaalofa uma na avatu iā te ia o se totogi; ma ou te faaumatia ana tupua uma. Auā o ia mea uma na maua e Samaria mai i tupe o ana faiga faatalitane, o le a aveese nei ina ia totogi ai fafine talitane i se isi mea.” 8 O le mea lea ou te tagiauē ai ma uiō; ou te savali e leai ni oʻu seevae ma lē lavalavā.* Ou te tagiauē e pei o taʻifau o le vao, ma faavauvau e pei o iaena fafine.* 9 Auā e lē toe pē lona manuʻa; ona ua oo atu i Iuta, ua pāʻia lava le faitotoʻa o loʻu nuu i le mala, e oo atu i Ierusalema. 10 “Aua neʻi o outou taʻu atu i Kata; aua foʻi neʻi o latou vāai mai o outou fetagisi. “Ia taafili i le lefulefu i le ‘fale o Afira.’ 11 Le tama fafine e, o lē e mau i Safiri, inā ui ane ia i le lē lavalavā ma le mā. E leʻi alu atu foʻi le tama fafine o loo mau i Saanana. O le tagiauē a Peteseli o le a aveesea ai le nofoaga o sulufaʻiga mai iā te outou. 12 Ua faatalitali le tama fafine o loo mau i Marota mo le mea lelei, ae peitaʻi, ua alu ifo le leaga mai iā Ieova i le faitotoʻa o le pā o Ierusalema. 13 Le tama fafine e, o lē o loo mau i Lakisa, inā nonoa ia solofanua i le kariota. Na avea oe ma amataga o le agasala i le tama fafine a Siona. Auā ua maua iā te oe le tama fafine a Siona, fouvalega a Isaraelu. 14 O le mea lea e te avatu ai meaalofa faamavae iā Morese-kato. E fai foʻi fale o Akasepa ma mea pepelo i tupu o Isaraelu. 15 Le tama fafine e, o lē e mau i Maresa, o le a ou avatu iā te oe o lē e aveesea meatotino a tagata. E oo atu lava i Atulame le mamalu o Isaraelu. 16 Ia tafi lou lauulu ma sele mamā lou ulu ona o ou atalii ua e fiafia i ai. Ia tula lou ulu e pei o le aeto, auā ua latou ō ese mai iā te oe, ua ave faapagota i le isi atunuu.” 
2 “Oi talofa i ē e faufau i mea leaga, ma i latou o ē e manatunatu i le faia o mea leaga a o taooto i o latou moega! Pe a malama aʻe le taeao, ona latou faia lea o ia mea, auā ua i o latou lima le malosi e faia ai. 2 Ua latou mananaʻo i fanua ma latou faoa ai; ua latou ave foʻi fale; ma ua latou faasesē i le tagata ma lona aiga ma le tagata ma lona tofi. 3 “O lea, o le fetalaiga lenei a Ieova, ‘O loo oʻu mafaufau i se malaia faasaga i lenei aiga, lea e lē mafai ona ʻaloese ai o outou ua, ina ia outou lē savavali ai ma le faamaualuluga; auā o le aso lea o le malaia. 4 O lenā aso, e saunia ai e se tasi se faaupuga masani e faatatau iā te outou, ma o le a ia faia se auēga, o se auēga lava. O le a fai mai se tasi: “Ua matuā faatafunaina i tatou! Ua ia suia le laufanua o loʻu nuu. Auē ua ia aveesea mai iā i tatou! Ua ia vaevae o tatou lava fanua i ē e lē faamaoni.” 5 O le mea lea, o le a leai se isi iā te oe i le faapotopotoga a Ieova na te fuaina le fanua i le manoa ia ua vaevaeina e ala i le vili. 6 Aua tou te faia valoaga. E faia e i latou o valoaga, ae e lē faia e i latou e tusa ma ia mea. E lē mavae atu le māsiasi. 7 “‘Le aiga e, o Iakopo, ua outou faalogo o faapea mai tagata: “Po ua lē malie ea le agaga o Ieova, ma po o ana gaoioiga ea ia?” Pe e lē o aʻu upu ea e lelei ai lē e savali ma le amiotonu? 8 “‘E leʻi leva atu na tulaʻi ai loʻu nuu ma avea ma fili. Ua outou sasaeese le teuteu matagofie mai i luma o le ofu, mai i ē ua ui ane ma le mautinoa, e pei o i latou ua toe foʻi mai i le taua. 9 Ua outou tuliesea fafine o loʻu nuu mai i le fale e fiafia i ai le fafine. Ua outou aveesea mai i lana fanau oʻu faamanuiaga matagofie mo aso uma lava. 10 Inā tulaʻi ia ma alu, auā ua lē toe avea lenei laueleele ma ou atunuu. Talu ai ua lē mamā o ia, o le a faaumatia ai; ma o le faaumatiaga o se mea e tigā ai. 11 Afai e mulimuli se tagata i le matagi ma le pepelo, ma ua tautala pepelo: “Ou te fai atu se valoaga iā te oe e faatatau i le uaina ma le ʻava malosi,” o le a avea foʻi o ia ma perofeta mo lea nuu. 12 “‘Ou te faapotopotoina lava Iakopo, o outou uma lava; ou te faapotopotoina faatasi foʻi o ē e totoe o Isaraelu. Ou te autasia i latou e pei o se lafu i le lotoā, e pei foʻi o se lafu i totonu o le laufanua e aai ai manu; o le a iai le pisapisaō o tagata i inā.’ 13 “E alu aʻe i o latou luma o lē na te lepetia: ma e latou te sopoʻia ai. E latou te ui ane i le faitotoʻa o le pā ma ō atu ai. E muamua lo latou tupu i o latou luma, ae e taʻimua Ieova iā i latou uma.” 
3 Ona ou fai atu lea: “Faamolemole, ia faalogo mai outou o ulu o le aiga o Iakopo ma outou o taʻitaʻiʻau o le aiga o Isaraelu. Pe e lē o la outou tiute tauave ea le iloa o le faamasinotonu? 2 O outou o ē e ʻinoʻino i mea lelei ma o ē e fiafia i mea leaga, ua outou saeese o latou paʻu ma o latou aano mai i o latou ponaivi; 3 ua outou aai foʻi aano o loʻu nuu, ua outou saeese o latou paʻu mai iā i latou ma nutililii o latou ponaivi, ma vaevaeina i latou e pei ona vaevaeina o se manu mate ina ia tuu i le ulo e telē le gutu, e pei foʻi o le aano ua tuu i totonu o se ulo. 4 I lenā taimi, latou te alalaga atu ai iā Ieova mo se fesoasoani, ae e lē tali mai o ia iā i latou. E ʻaloese foʻi ona fofoga mai iā i latou i lenā taimi, auā ua leaga a latou mea e fai. 5 “O le fetalaiga lenei a Ieova e faatatau i perofeta o ē ua faasesē i loʻu nuu, ua ū o latou nifo ma valaau atu, ‘Ua filemu!’ ae pe a lē tuu atu e se isi se mea i o latou gutu, ona latou sauni* lea e tau ma ia, 6 ‘O lea, e lē oo iā te outou le pō ina ia leai ai se faaaliga; ae o le a oo iā te outou le pogisa, ina ia lē faia ai valovaloga faataulāitu. E goto foʻi le lā i luga o ia perofeta, ma pogisa ai le ao iā i latou. 7 E māsiasi o ē e vāai i faaaliga, e lē fiafia foʻi o ē e faia valovaloga faataulāitu. E ufiufi foʻi e i latou a latou ʻavaaluga, o i latou uma, auā e leai se tali mai i le Atua.’” 8 A o aʻu, ua tumu aʻu i le mana ona o le agaga o Ieova, o le faamasinotonu foʻi ma le lototele, ina ia taʻu atu iā Iakopo o lana fouvalega, ma Isaraelu o lana agasala. 9 Faamolemole, ia faalogo mai i lenei mea, o outou o ulu o le aiga o Iakopo, o taʻitaʻiʻau o le aiga o Isaraelu, o ē e ʻinoʻino i le faamasinotonu ma o ē e faapiʻopiʻo i mea saʻo uma; 10 o ē ua atiaʻe ma le faamasaatoto Siona ma atiaʻe ma le amiolētonu Ierusalema. 11 Ua faia e ona taʻitaʻi le faamasinoga i faiga faaalatua, ua aʻoaʻo atu foʻi ona ositaulaga mo se totogi, ua faia valovaloga faataulāitu e ona perofeta ona o le mananaʻo i tupe; ae ua latou faalagolago pea iā Ieova ma faapea ane: “Pe e lē o faatasi ea Ieova ma i tatou? E lē oo mai iā i tatou se mala.” 12 O lea, o le a suatia Siona e pei o se fanua ona o outou, e avea foʻi Ierusalema ma faaputuga o mea ua faatafuna, ma e avea le mauga o le fale e pei o mea maualuluga o se togāvao. 
4 O aso e gata ai, e oo ina faatumauina ai le mauga o le fale o Ieova i luga o tumutumu o atumauga, e faamaualugaina foʻi e sili i aʻega; ma e gasolo ane i ai tagata. 2 E ō mai lava nuu e tele ma faapea ane: “Ō mai ia outou, ma tatou ō aʻe i le mauga o Ieova, i le fale o le Atua o Iakopo; e na te aʻoaʻo mai iā i tatou i ona ala, ma tatou savavali ai i ona ala.” Auā e alu atu le tulafono mai i Siona, ma le afioga a Ieova mai i Ierusalema. 3 E faamasino foʻi o ia i nuu e tele, ma faasaʻo mataupu lē tonu e faatatau i nuu malolosi e mamao. E latou te tuʻi a latou pelu e fai ma suōtosina, ma a latou tao e fai ma pelu e teu ai laau. E latou te lē toe sii le pelu, o le tasi atunuu i le isi atunuu, pe e latou te toe aʻoaʻo foʻi i taua. 4 Ae e taʻitoʻatasi ma nofo i lalo o lona vine ma lalo o lona mati, e leai foʻi se tasi e faamataʻu iā i latou; auā ua faapea ona tulei mai ai le fofoga o Ieova o ʻau. 5 Auā e taʻitasi nuu uma ma savavali i le igoa o lona atua; a o i tatou, e tatou te savavali i le suafa o Ieova lo tatou Atua i aso uma lava, e oo i le faavavau. 6 “I lenā aso,” ua fetalai mai ai Ieova, “ou te faapotopoto ai le nuu ua setusetu; ma ou te faapotopotoina foʻi le nuu ua faataapeapeina, e oo lava i le nuu na ou faamanuʻalia. 7 Ou te faatotoe nisi mai i le nuu sa setusetu, ma faia le nuu ua ave i se mea mamao o se nuu malosi; o le a pule Ieova o se tupu iā i latou i le Mauga o Siona, e amata atu nei seʻia oo i le faavavau. 8 “A o oe, le ʻolo e o le lafu, le mea maupuʻepuʻe o le tama fafine a Siona, e oo mai lava iā te oe, ioe, e toe oo mai lava iā te oe le uluaʻi pulega, o le malo o le tama fafine a Ierusalema. 9 “O lenei, aiseā ua e alaga leotele ai pea? Pe e lē o iā te oe ea se tupu, po ua faaumatia ea foʻi lau faufautua? Po o le mea ea lea ua tigā ai oe e pei o se fafine o le a fanau? 10 Le tama fafine e, a Siona, inā tigā ia ma faatigā e pei o se fafine o le a fanau, auā o le a e alu atu nei mai i le taulaga ma e nofo i le fanua. O le a e alu atu lava i Papelonia. O i inā o le a laveaʻiina ai oe. O i inā foʻi o le a toe faatau mai ai oe e Ieova mai i lima o ou fili. 11 “O le a faapotopoto nuu e tele e faasagatau atu iā te oe, o i latou ua faapea ane, ‘Ia faaleagaina o ia, ma ia vāai atu o tatou mata i Siona.’ 12 A o i latou, ua latou lē iloa le finagalo o Ieova, ua latou lē malamalama foʻi i ana fautuaga; auā o le a ia aoaoina faatasi i latou e pei o se faaputuga o fatu faatoʻā seleseleina i le mea e soli ai saito. 13 “Le tama fafine e, a Siona, inā tulaʻi ia ma solisoli; auā ou te suia lou seu i le uʻamea, ma ou atigivae i le ʻapamemea, e te faaumatia nuu e tele; ma e te tuu faapitoa* mo Ieova a latou polofiti na maua ona o faiga lē saʻo e ala i se faasasaaga, ma a latou alagāʻoa mo le Alii moni o le lalolagi uma.” 
5 “O lenei taimi ua e selei ai iā te oe lava, le tama fafine e, o le aai ua osofaʻia; ua siʻomia i tatou e le fili. E latou te tā i le tootoo le alafau o le faamasino o Isaraelu. 2 “O oe, Peteleema Efarata e, o lē e sili ona itiiti ma e lē aofia i le faitau afe o Iuta, e tupu mai iā te oe mo aʻu o lē o le a avea ma pule i Isaraelu, o lē e mai anamuā lona tupuaga, e mai i aso lava ua leva. 3 “O lea, o le a tuua i latou e le Atua seʻia oo i le taimi e fanau mai ai e ia o lē o le a fanau mai. O le a toe foʻi isi o ona uso uma i le fanauga a Isaraelu. 4 “O le a tulaʻi o ia ma leoleo le lafu i le malosi o Ieova, i le mamalu silisili o le suafa o Ieova lona Atua. E latou te nonofo pea, auā o ia aso o le a sili ai o ia e oo atu i tuluʻiga o le lalolagi. 5 E aumaia e ia le filemu. A o le Asuria, pe a sau o ia i lo tatou laueleele ma pe a solia e ia o tatou maota, o le a tatou faatulaʻi aʻe foʻi ni leoleo mamoe se toʻafitu e faasagatau atu iā te ia, ioe, o ni alo alii se toʻavalu mai i tagata. 6 E latou te faaoo le faasalaga i le atunuu o Asuria i le pelu, ma le atunuu o Nimarota i ona faitotoʻa. E na te laveaʻi iā i tatou mai i le Asuria, pe a sau o ia i lo tatou atunuu ma ia solia ai o tatou laueleele. 7 “O i latou e totoe o Iakopo, e pei i latou o le sau mai iā Ieova i totonu o nuu e tele, e pei foʻi o timuga tetele i luga o vao, o le mea e lē faamoemoe i tagata pe e faatalitali i atalii o tagata. 8 O le a iai foʻi o ē e totoe o Iakopo i nuu, i totonu o nuu e tele, e pei o se leona i manu o le togāvao, e pei foʻi o se leona taanoa i lafu mamoe, pe a alu ane, e na te solia i lalo ma saeia; ae e leai sē e laveaʻiina. 9 E maualuga lou lima i luga o ē e tetee iā te oe, ma o le a fasiotia ou fili uma.” 10 “O lenā aso,” ua fetalai mai ai Ieova, “ou te fasimatea au solofanua ma ou faaleagaina au kariota. 11 Ou te faaumatia foʻi aai o lou atunuu, ma lepeti i lalo au mea malupuipuia uma. 12 Ou te faaumatia togafiti faataulāitu mai i lou lima, e lē toe iai foʻi iā te oe o ni ē e faia faiga faaagaga. 13 Ou te faatamaʻia au faatusa ua tā ma ou poutū paia, ma o le a e lē toe ifo ai i galuega a ou lima. 14 Ou te liaʻiina ou pou paia o iā te oe ma faatamaʻia ou aai. 15 I loʻu ita ma loʻu ita tele, ou te faaoo atu ai le tauimasui i atunuu ua lē usiusitaʻi mai.” 
6 Faamolemole, ia outou faalogo mai i le mea ua fetalai mai ai Ieova. Inā tulaʻi ia ma tuuina atu se mataupu faaletulafono i luma o mauga, ma ia faalogo foʻi aʻega i lou leo. 2 Mauga e, ia faalogo mai i le mataupu faaletulafono a Ieova, o outou foʻi papa anagatā, ma outou faavae o le lalolagi; auā ua iai se mataupu faaletulafono a Ieova ma lona nuu, o le a fefinauaʻi ai o ia ma Isaraelu: 3 “Loʻu nuu e, o le ā ea laʻu mea ua fai iā te outou? O le ā le auala ua ou faatigā ai iā te oe? Ia e faailoa mai lau molimau faasaga iā te aʻu. 4 Auā na ou aumaia oe mai i le atunuu o Aikupito, na ou laveaʻi foʻi iā te oe mai i le mea na e nofo pologa ai; ma na ou auina atu i ou luma Mose, Arona ma Miriama. 5 Loʻu nuu e, faamolemole ia manatua le faatonuga a Palako le tupu o Moapi, ma le tali na fai atu ai Palaamo le atalii o Peoro iā te ia. Ia manatua mea na tutupu e amata mai i Setima e oo atu i Kilikala, ina ia iloa ai galuega amiotonu a Ieova.” 6 O le ā se mea ou te alu atu ma aʻu i luma o Ieova? O le ā se mea ou te ifo ma aʻu i le Atua i lugā? Po ou te alu atu ea iā te ia ma ni taulaga mū,* o povi poʻa e taʻitasi tausaga? 7 Pe e fiafia ea Ieova i mamoe poʻa e faitau afe, ma le faitau sefulu afe o tafega o suāuu? Po ou te avatu ea loʻu atalii ulumatua mo laʻu fouvalega, o le fanau a loʻu manava mo laʻu agasala? 8 Le tagata e, ua ia fetalai mai iā te oe le mea lelei. O le ā foʻi se mea ua finagalo ai Ieova mai iā te oe, pe e lē o le faia o le mea ua tonu, ia fiafia i le agalelei, ma ia savavali ma lou Atua ma le faamaulalo? 9 O loo alaga le siʻufofoga o Ieova i le aai, ma o le tagata ua iai le atamai aogā e mataʻu i lou suafa. Ia outou faalogo i le sasa ma lē na faatonuina le faasalaga. 10 Po ua iai pea i le fale o lē e amioleaga oloa o le amioleaga, ma le fua o le efa faaaimamago ua taʻusalaina? 11 Po ou te amio mamā ea a o loo iai fuafaatautau faapiʻopiʻo ma le ato o loo iai maa taufaasesē mo le fuafaatautau? 12 Auā ua tumu i le sauā ona tagata mauoloa, ma ua tautatala ona tagata i le pepelo, o o latou laulaufaiva foʻi i o latou gutu ua taufaasee ia. 13 “Ou te taia oe seʻia oo ina e maʻi; o le a faatafunaina oe ona o au agasala. 14 A o oe, e te ʻai ae e te lē maʻona, ma e iā te oe pea lou mole manava. E te aveesea au mea ina ia puipuia ai ae e lē faasaoina ai; ma o au mea uma foʻi e mafai ona faasaoina, ou te tuuina atu i le pelu. 15 A o oe, e te lūlū fatu ae e te lē seleseleina. O oe foʻi, e te soli olive ae e te lē uu ai i le suāuu; e te soli foʻi vine ae e te lē inu ai i le uaina suamalie. 16 Ua tausia tulafono a Omeri ma amioga uma a le aiga o Aapo, ma ua outou savavali i a laʻua fautuaga; o le mea lea, ou te faia ai oe ma mea e ofo ai ma mea e tuufaaili i ai ē ua mau i le aai; ma e tauave foʻi e outou le faalumaina mai i isi nuu.” 
7 Auē aʻu e, auā ua avea aʻu e pei o le taimi ina ua uma ona aoaoina fualaau ʻaina o le tau māfanafana, e pei o toe fuifui vine ina ua uma ona aoaoina! Ua leai se fuifui vine e ʻai ai, ua leai foʻi se mati manaia ou te manaʻo i ai. 2 Ua fano lē e faamaoni mai i le laueleele, ua leai sē e amio saʻo o totoe i tagata. Ua lamalama i latou uma e sasaa le toto. Ua taʻitasi ma tuli i lona uso i le upega. 3 Ua sauni o latou lima e faia le mea leaga, ma e popoto e faia faapea; ua manaʻo le perenise ia maua sana mea, ua faia e lē o faamasino le faamasinoga mo se taui, ua tautala atu foʻi o lē e sili i mea e manaʻo ai lava o ia; ma ua latou taupulepule faatasi. 4 O lo latou tagata aupito lelei ua pei o se laau talatala, o lē e sili ona amio saʻo o i latou ua sili atu lona leaga i le pā laau tuitui. O le a oo mai lava le aso na tautatala i ai ou tagata vāai, o le aso foʻi e uaʻi mai ai iā te oe. Ona fenuminumiaʻi ai lea o i latou. 5 Aua tou te faatuatua i se uō. Aua tou te faatuatuaina se uō mamae. Ia e leoleo i lou gutu mai i le fafine o loo faalagolago i lou fatafata. 6 Auā o loo ʻinoʻino le atalii i le tamā; o loo tū atu le tama teine e tetee i lona tinā; o loo tetee atu le avā a le tama tama i le tinā o lana tane; ma o fili o le tagata, o tagata ia o lona lava aiga. 7 A o aʻu, ou te vaai atu pea iā Ieova. Ou te faatalitali ma le onosaʻi i le Atua o loʻu faaolataga. E faafofoga mai loʻu Atua iā te aʻu. 8 O oe le fafine e, o loʻu fili, aua e te olioli ona o aʻu. E ui lava ua ou paʻū, ou te toe tū lava i luga; e ui lava foʻi ua ou nofo i le pōuliuli, ae e fai Ieova ma malamalama iā te aʻu. 9 Ou te lavātia le toʻasā o Ieova auā ua ou agasala iā te ia, seʻia faia e ia laʻu mataupu faaletulafono ma faia le faamasinogatonu mo aʻu. E na te avatu aʻu i le malamalama; ou te iloa atu foʻi lana amiotonu. 10 E iloa foʻi e loʻu fili ma ufitia ai lea fafine i le mā, o lē na faapea mai iā te aʻu: “O fea o iai o ia, o Ieova lou Atua?” E vaavaai atu oʻu mata iā te ia. Ona avea lea o ia ma aai ua solia, e pei o le palapala i auala. 11 O le aso e fausia ai ou pā maa, o le aso foʻi lea e aveesea ai le poloaʻiga ua tetee mai ia te oe.* 12 I lenā aso e latou te ō mai ai mai i Asuria ma aai o Aikupito, mai i Aikupito e oo lava i le Vaitafe; mai i le tasi sami e oo i le isi sami, ma e mai i le tasi mauga e oo i le isi mauga. 13 E faatafunaina foʻi le laueleele ona o ē o loo nonofo ai, ona o fua o a latou amio. 14 Ia e leoleo i lou nuu i lou tootoo, o le lafu o lou tofi o lē sa nofo toʻatasi i le vaomatua, i le ogatotonu o le togālaau. Ia latou aai i Vasana ma Kiliata e pei o aso anamuā lava. 15 “Ou te faaali atu iā te outou mea ofoofogia e pei o aso na outou ō mai ai mai i le atunuu o Aikupito. 16 E vāai i ai atunuu ma māsiasi ai i lo latou malosi uma. E latou te tuu o latou lima i o latou gutu; o le a tutuli o latou lava taliga. 17 E latou te etoeto i le pefu e pei o gata; e pei o mea fetolofi o le laueleele latou te ō mai ai ma le atuatuvale mai i mea malupuipuia. E latou te matataʻu iā Ieova lo tatou Atua, ma e latou te fefefe foʻi iā te oe.” 18 O ai se Atua e tusa ma oe, e faamagalo i sesē ma lē manatua solitulafono a ē ua totoe o lona tofi? E lē faavavau ona toʻasā o ia, auā e fiafia o ia i le alofa faamaoni. 19 E na te toe faaalia iā i tatou le alofa mutimutivale; e na te faatoʻilaloina a tatou mea sesē. E te lafo foʻi i le sami loloto a latou agasala uma. 20 E te faaalia le faamaoni lea na faaalia iā Iakopo, o le alofa faamaoni foʻi lea na faaalia iā Aperaamo, ina ua e tautō i o matou augātamā i aso anamuā lava.

O le gaʻo lea e maua mai i lagomeli.
Po o “faasausau lona tino.”
O se manu e umī lona ua, e iai ona apaʻau ae e lē lele. O le upu Peretania o le ostrich.
Po o le “faapaia.”
O lona uiga, e paia e ala i le faasāina.
O lenei taulaga na faaumatia atoa i le afi.
I le gagana Eperu “o le aso lea e avea mamao ai le poloaʻiga.”





^ ***sjj pese 31 Ia Savavali ma le Atua!***


PESE 31

Ia Savavali ma le Atua!


(Mika 6:8)


	1. Ia savavali ma Ieova;

Ma le lotomaulalo.

Faalagolago iā te ia,

Na te tausia oe.

Ia tausi ana upu moni,

E te tumau ai.

Na te taʻitaʻia oe pe a

Faalogo ma faia.



	2. Ia savavali ma Ieova;

Ma le amio mamā;

O tofotofoga e oo mai,

O ia e te sao ai.

O ā mea e taʻuleleia,

Ma mea e tonu,

Ia mafaufau pea iai,

E iā oe le Alii.



	3. Ia savavali ma Ieova;

Ma le loto fiafia.

Faafetai mo meaalofa

Ma faamanuiaga.

Ia savavali ma Ieova

Ma pese fiafia.

E iloa oe e tagata,

O oe e mo Ieova.







(Tagaʻi foʻi i le Kene. 5:24; 6:9; Fili. 4:8; 1 Timo. 6:6-8.)





^ (Mika 6:8) Le tagata e, ua ia fetalai mai iā te oe le mea lelei. O le ā foʻi se mea ua finagalo ai Ieova mai iā te oe, pe e lē o le faia o le mea ua tonu, ia fiafia i le agalelei, ma ia savavali ma lou Atua ma le faamaulalo?



^ (Kene. 5:24) Na faaauau pea ona savavali o Enoka ma le Atua moni. Ona lē toe iloa lea o ia e se isi, auā na aveesea o ia e le Atua.



^ (Kene. 6:9) O le talaaga lenei o Noa. O Noa o se tane amiotonu. E lē ponā o ia i ē na latou ola faatasi. Na savavali Noa ma le Atua moni.



^ (Fili. 4:8) O le mea lea le ʻauuso e, o mea uma ua moni, o mea uma ua matuā tāua, o mea uma ua tonu, o mea uma ua mamā, o mea uma e faatupu ai le lotofiafia, o mea uma ua taʻuleleia, o amioga lelei uma lava ma mea e viia ai se tasi, ia faaauau ona manatunatu i nei mea.



^ (1 Timo. 6:6-8) E moni, e tele mea e maua mai le faamaoni i le Atua ma le lotomalie. 7 Auā tatou te leʻi aumaia lava se mea i le lalolagi, ma e lē mafai foʻi ona tatou aveese ai o se mea. 8 O lea, afai ua iai ni a tatou meaʻai, o mea e oofu ai, ma mea e nonofo ai, ia tatou lotomalilie i nei mea.









^ ***w08 5/15 itu. 6-7 E Faapefea Ona Tatou Feutaga‘i ma Isi?***

20 I le silafaga a le Atua, o la tatou faiā ma o tatou uso o se vaega tāua o le tapuaʻiga moni. E matuā leai se tāua iā Ieova o taulaga sa faia i manu, pe afai sa lē lelei ona feutagaʻi i latou na osia nei taulaga ma o latou uso a tagata. (Mika 6:6-8) O lea, na uunaʻia e Iesu ona soo “ia vave ona . . . faalelei.” (Mata. 5:25) E tai faapea foʻi le manatu na tusi mai ai Paulo: “Pe a outou ita, aua le agasala ai, aua neʻi goto le lā o tumau pea lo outou ita. Aua foʻi neʻi tuua e outou se mea e mautū ai le Tiapolo.” (Efe. 4:26, 27) Afai e tatou te ita ona o se māfuaaga saʻo, e ao ona vave ona tatou gaoioi e foʻia se mataupu, ina ia aua ai neʻi tumau lo tatou ita ma maua mai ai le avanoa o le Tiapolo iā i tatou.—Luka 17:3, 4.



^ (Mika 6:6-8) O le ā se mea ou te alu atu ma aʻu i luma o Ieova? O le ā se mea ou te ifo ma aʻu i le Atua i lugā? Po ou te alu atu ea iā te ia ma ni taulaga mū,* o povi poʻa e taʻitasi tausaga? 7 Pe e fiafia ea Ieova i mamoe poʻa e faitau afe, ma le faitau sefulu afe o tafega o suāuu? Po ou te avatu ea loʻu atalii ulumatua mo laʻu fouvalega, o le fanau a loʻu manava mo laʻu agasala? 8 Le tagata e, ua ia fetalai mai iā te oe le mea lelei. O le ā foʻi se mea ua finagalo ai Ieova mai iā te oe, pe e lē o le faia o le mea ua tonu, ia fiafia i le agalelei, ma ia savavali ma lou Atua ma le faamaulalo?

O lenei taulaga na faaumatia atoa i le afi.


^ (Mata. 5:25) “Ia vave ona oulua faalelei ma lē ua molia oe i le tulafono, manū o i le ala oulua, ina neʻi tuuina atu oe e lē ua molia oe i le faamasino, ona tuuina atu lea o oe e le faamasino i le leoleo, ma lafo ai oe i le falepuipui.



^ (Efe. 4:26, 27) Pe a outou ita, aua neʻi agasala ai, aua neʻi goto le lā o tumau pea lo outou ita, 27 aua foʻi neʻi tuua e outou se mea e mautū ai le Tiapolo.



^ (Luka 17:3, 4) Ia outou uaʻi iā te outou lava. Afai ua faia e sou uso se agasala, ia e aʻoaʻi iā te ia, afai e salamō o ia, ia faamagalo i ai. 4 E tusa lava pe e agasala faafitu o ia iā te oe i le aso, ma ua foʻi mai faafitu iā te oe ma faapea mai, ‘Ua ou salamō,’ ia e faamagalo iā te ia.”









^ ***w12 11/1 itu. 22 ‘O le ā se Mea ua Finagalo ai Ieova Mai iā te Oe?’***

“Faia o le mea ua tonu.” E tusa ai ma se tasi o lomifefiloi, o le upu “tonu” i le faa-Eperu, e uiga atu i le “saʻo ma le faamaoni o le auala e feagai ai ma isi.” E finagalo le Atua ia feutagaʻi ma isi i se auala saʻo ma faamaoni e tusa ai ma ana faatulagaga. E faaalia le tonu e ala i le lē faailoga tagata, ma le faamaoni i isi. (Levitiko 19:15; Isaia 1:17; Eperu 13:18) Pe a tatou faia mea tonu i isi, atonu o le a latou faaalia mai foʻi na uiga iā i tatou.—Mataio 7:12.

“Fiafia i le agalelei.” E lē finagalo le Atua e tau ina faaalia atu le agalelei, ae e tatau ona fiafia i ai. O le upu Eperu mo le “agalelei” (cheʹsedh), e uiga atu foʻi i le “alofa faamaoni.” Na taʻua e se faitofā o le Tusi Paia, o le upu cheʹsedh e taaofaʻi uma ai uiga ia o le alofa, alofa mutimutivale, ma le agalelei, ae e lē na o se tasi o na uiga. E manaʻomia ona faaalia ma le lotomalie le alofa faamaoni, ma e tatou te maua faamanuiaga i le fesoasoani atu i isi. O le iʻuga, e tatou te maua le fiafia ona o le foaʻi atu.—Galuega 20:35.

“Savavali ma lou Atua ma le faamaulalo.” I le Tusi Paia, o le fuaitau “ia savavali,” e uiga atu i le “mulimulituʻi i ni gaoioiga patino.” E tatou te savavali ma le Atua e ala i le mulimulituʻi i tapulaa ua ia aumaia i le Tusi Paia. E manaʻomia le “faamaulalo” ina ia ausia ai lenā tulaga. E faapefea? O le faamaulalo i luma o le Atua, o le a tatou amanaʻia ai o tatou tulaga agasala ma le mea e gata ai lo tatou mafai. O lea la, o le ʻsavavali ma le faamaulalo,’ e uiga atu i le iloa lelei o mea e manaʻomia e Ieova mai iā i tatou, ma mea e mafai ona tatou ofoina atu.

O le mea e fiafia ai, ona e lē faatalitalia mai e Ieova ni mea e tatou te lē mafaia. E faafiafiaina o ia i mea sili ua tatou faia e auauna atu ai iā te ia. (Kolose 3:23) E na te silafia lelei le mea e gata ai lo tatou malosi. (Salamo 103:14) O le a tatou savavali ma ia ma le fiafia, pe a tatou lotomaulalo e iloa le mea e gata mai ai lo tatou malosi. Aiseā e le aʻoaʻo ai pe faapefea ona e savali faatasi ma le Atua? O le faia faapea, e te maua ai faamanuiaga mai iā te ia.—Faataoto 10:22.



^ (Levi. 19:15) “‘Aua tou te faia faamasinoga lē tonu. Aua e te faaʻauʻau atu i lē ua faatauvaa, ma aua e te faasili le tagata mauʻoa. E ao ona e faamasino ma le tonu lou tuaoi.



^ (Isaia 1:17) Ia outou faamasani e fai mea lelei; ia saʻili i le mea ua tonu; ia faasaʻo lē ua sauā; ia faia ni faaiʻuga tonu mo le tamaitiiti ua leai sona tamā; ma ia outou finau mo le fafine ua oti lana tane.”



^ (Epe. 13:18) Ia tatalo e lē aunoa mo i matou, auā ua matou talitonu ua iā i matou se lotofuatiaifo lelei, ona matou te mananaʻo ina ia faia mea uma ma le faamaoni.



^ (Mata. 7:12) “O lenei, o mea uma tou te mananaʻo e faia mai e tagata iā te outou, ia faapea lava ona outou faia iā i latou. Auā o le uiga lenei o le Tulafono ma le ʻau Perofeta.



^ (Galu. 20:35) Ua ou faaali atu iā te outou i mea uma lava, o galuega faapenei e tatau ona outou fesoasoani atu ai iā i latou ua vaivai, ma ia manatua foʻi upu a le Alii o Iesu, ina ua ia fetalai mai, ‘E sili le fiafia e maua i le foaʻi atu i lo o le talia mai.’”



^ (Kolo. 3:23) O so o se mea e tou te faia, ia galue i ai ma le lotoatoa, e pei o loo faia iā Ieova ae e lē o tagata,



^ (Sala. 103:14) Auā ua silafia lelei e ia le mea na faia ai i tatou, Ua ia manatua o le efuefu lava i tatou.



^ (Faata. 10:22) O le faamanuiaga a Ieova, e faatamaoaiga ai ma e na te lē faaopoopo i ai se tigā.









^ ***w07 11/1 itu. 15 Manatu Tāua Mai i Tusi o Opetaia, Iona, ma Mika***

2:12—O anafea na faataunuu ai le valoaga e faatatau i le ‘⁠aofaʻiina o ē totoe o Isaraelu’? O lona uluaʻi faataunuuga na tupu i le 537 T.L.M. ina ua toe foʻi se vaega totoe o tagata Iutaia i lo latou nuu mai le faaaunuua i Papelonia. I aso nei, ua faataunuuina ai le valoaga i “le Isaraelu o le Atua.” (Kalatia 6:16) Talu mai le 1919, ua aoaoina ai Kerisiano faauuina e “pei o le lafu mamoe i Posara.” O le faatasi atu i ai o le “motu o tagata e toʻatele” o “isi mamoe,” aemaise lava talu mai le 1935, ua oo ai ina latou “soona ualōlō ona o le vao o tagata.” (Faaaliga 7:9; Ioane 10:16) Ua latou aufaatasi ai ina ia maelega i le tapuaʻiga moni.



^ (Kala. 6:16) O i latou uma foʻi e savavali e tusa ma lenei tulafono tau amio, ia iā i latou le filemu ma le alofa mutimutivale, ia iai foʻi i le Isaraelu a le Atua.



^ (Faaa. 7:9) Ua mavae nei mea, ona ou iloa lea, faauta foʻi! o se motu o tagata e toʻatele e lē mafai e se tasi ona faitaulia mai i atunuu uma, ma ituaiga, ma nuu, ma gagana, o loo tutū i luma o le nofoālii ma i luma o le Tamaʻi Mamoe, o loo oofu i ofu talaloa papaʻe; o loo iai foʻi laupama i o latou lima.



^ (Ioa. 10:16) “Ua iā te aʻu isi mamoe, o ē e lē o i lenei lotoā; e tatau foʻi ona ou aumaia i latou, ma latou te faalogo i loʻu leo, ona avea ai lea o i latou ma lafu e tasi, ma le leoleo mamoe e toʻatasi.









^ ***w03 8/15 itu. 24 O le ā se Mea e Finagalo ai Ieova Mai iā i Tatou?***

20 O le mauaina o faamanuiaga a le Atua e uunaʻia ai i tatou e faataʻitaʻi i le agaga sa faaalia e Mika. Ua ia faapea mai: “Ou te faamoemoe i le Atua o loʻu olataga.” (Mika 7:7) E faapefea ona fesootaʻi nei upu i lo tatou savavali ma le lotomaulalo ma le Atua? O le faatalitali i le faamoemoe po o le onosai pea, e fesoasoani lea iā i tatou ina ia ʻalofia ai lagona lē fiafia ona e leʻi oo mai le aso o Ieova. (Faataoto 13:12) O le mea moni, o loo tatou moomoo uma lava ia oo mai ia le iʻuga o lenei lalolagi amioleaga. Peitaʻi, i vaiaso taʻitasi uma e faitau afe tagata ua faatoʻā amata ona latou savavali faatasi ma le Atua. O le iloaina o lenā mea e aumaia ai se māfuaaga e sili ona lelei ina ia tatou faatalitali ai i le faamoemoe. Na taʻua e se tamāloa ua leva ona avea ma Molimau e fesootaʻi atu i lenei mea e faapea: “I le toe tepa i tua i le sili atu ma le 55 tausaga o auai i le galuega talaʻi, ua ou talitonu ai ou te leʻi oge i se mea ona o le faatalitali iā Ieova. I le tuufaafeagai, ua ou lē oo ai i le tele o mafatiaga tigā.” Pe sa tupu se mea faapena iā te oe?



^ (Mika 7:7) A o aʻu, ou te vaai atu pea iā Ieova. Ou te faatalitali ma le onosaʻi i le Atua o loʻu faaolataga. E faafofoga mai loʻu Atua iā te aʻu.



^ (Faata. 13:12) O le faamoemoe ua tuai ona taunuu e maʻi ai le loto, a o le manaʻo ua taunuu, o le laau o le ola lea.









^ ***bh itu. 123-124 Ia Faafiafia le Atua i o Tatou Olaga***


20. O ā uiga e fiafia i ai le Atua e ao ona e faaalia, ma aiseā e tāua ai?

20 E tele mea e aofia ai i le faafiafiaina o Ieova, na i lo o le faamamao mai mea e inosia e le Atua. E tatau ona e fiafia i mea e fiafia i ai le Atua. (Roma 12:9) Pe e te fia uō i tagata e tutusa o outou manatu, mea e fiafia i ai ma mea e tāua iā te outou? Ioe, e faapena foʻi Ieova. O lea la, ia e fiafia i mea e fiafia i ai Ieova. O nisi o na mea, o loo taʻua i le Salamo 15, lea e maua ai faamatalaga i tagata e faauō i ai le Atua. (Faitau le Salamo 15:1-5.) E faaalia e uō a Ieova uiga o loo taʻua i le Tusi Paia o “le fua o le agaga.” E aofia ai le “alofa, o le olioli, o le filemu, o le faapalepale, o le agalelei, o le mataalofa, o le faatuatua, o le agamalu, ma le amio pulea.”—Kalatia 5:22, 23.

21. O ā mea e fesoasoani iā te oe e faaalia ai uiga e fiafia i ai le Atua?

21 O le toʻaga e faitau ma suʻesuʻe i le Tusi Paia, e fesoasoani iā te oe e faaalia ai uiga e fiafia i ai le Atua. O le iloa o mea ua faafinagaloina e le Atua, e fesoasoani ia faaōgatusa ou manatu ma le finagalo o le Atua. (Isaia 30:20, 21) O le malosi o lou alofa mo Ieova, o le a atili ai ona e manaʻo e faafiafia le Atua i lou olaga.





^ pala. 20 (Roma 12:9) Aua tou te faatagā alofa. Ia ʻinoʻino i le leaga, ae pipii i le lelei.



^ pala. 20 (Sala. 15:0-5) O le pese a Tavita. 15 Ieova e, o ai e fai ma mālō i lou faleʻie? O ai foʻi e nofo i lou mauga paia?  2 O le tagata e savali ma le lē taʻuleagaina, ma fai le amiotonu E tautala foʻi o ia ma le faamaoni i lona loto.  3 E leʻi tautala lona laulaufaiva i upu taufaaleaga. E na te leʻi faia se mea leaga i lana uō, E leʻi faia foʻi e ia se mea e faalumaina ai lana uō mamae.  4 E teena e ia i latou ua inosia, Ae e na te faamamaluina i latou o ē e matataʻu iā Ieova. Afai e tautō o ia i se mea e tigā ai, e lē toe suia e ia.  5 E leʻi avatua ana tupe e maua ai ni tupe faasili, E na te leʻi talia foʻi faiga faatogafalea ina ia tuuaʻia ai le tagata ua lē sala. O lē e na te faia nei mea uma, e lē tautevateva lava o ia.



^ pala. 20 (Sala. 15:1-5) Ieova e, o ai e fai ma mālō i lou faleʻie? O ai foʻi e nofo i lou mauga paia?  2 O le tagata e savali ma le lē taʻuleagaina, ma fai le amiotonu E tautala foʻi o ia ma le faamaoni i lona loto.  3 E leʻi tautala lona laulaufaiva i upu taufaaleaga. E na te leʻi faia se mea leaga i lana uō, E leʻi faia foʻi e ia se mea e faalumaina ai lana uō mamae.  4 E teena e ia i latou ua inosia, Ae e na te faamamaluina i latou o ē e matataʻu iā Ieova. Afai e tautō o ia i se mea e tigā ai, e lē toe suia e ia.  5 E leʻi avatua ana tupe e maua ai ni tupe faasili, E na te leʻi talia foʻi faiga faatogafalea ina ia tuuaʻia ai le tagata ua lē sala. O lē e na te faia nei mea uma, e lē tautevateva lava o ia.



^ pala. 20 (Kala. 5:22, 23) A o le fua o le agaga, o le alofa, o le olioli, o le filemu, o le faapalepale, o le agalelei, o le mataalofa,* o le faatuatua, 23 o le agamalu, ma le amio pulea. E lē faatulafonoina mea faapena.

O le upu Eleni, e mafai ona faasino atu i le “lelei,” e pei o le amiolelei.


^ pala. 21 (Isaia 30:20, 21) O le a avatu iā te outou e Ieova le meaʻai o le puapuaga ma le vai o le sauā; o le a lē toe lafi lo outou Aʻoaʻo Sili, ma e avea ou mata ma mata e vaai atu i lo outou Aʻoaʻo Sili. 21 Pe afai tou te ō ese mai i le ala saʻo ma afe ane i le itu taumatau pe afe ane i le itu tauagavale, o le a faalogo o outou taliga i le upu mai i o outou tua o loo faapea mai: “O le ala lenei. Ia outou savavali ai.”









^ ***sjj pese 28 Mauaina o le Faauōga ma Ieova***


PESE 28

Mauaina o le Faauōga ma Ieova


(Salamo 15)


	1. O ai lau uō Ieova?

E i lou maota?

O ai ua iloa oe ma e te

Faatuatuaina?

Latou e talia

Lau Afioga

O latou e faamaoni,

Ola i ou ala.



	2. O ai lau uō Ieova?

O ai e i ou luma?

O ai e te fiafia i ai

Ma e te silafia?

Latou e viia oe,

Fai lau Afioga,

O latou e faamaoni,

Ia latou tala.



	3. Lafo iā te oe

Matou manaʻoga,

Ua autasi i le alofa,

Iloa lau tausiga,

O oe la matou uō

E tumau pea lava.

O oe o le Uō silisili,

Ua matou iloa.







(Tagaʻi foʻi i le Sala. 139:1; 1 Pete. 5:6, 7.)





^ (Sala. 15:0-5) O le pese a Tavita. 15 Ieova e, o ai e fai ma mālō i lou faleʻie? O ai foʻi e nofo i lou mauga paia?  2 O le tagata e savali ma le lē taʻuleagaina, ma fai le amiotonu E tautala foʻi o ia ma le faamaoni i lona loto.  3 E leʻi tautala lona laulaufaiva i upu taufaaleaga. E na te leʻi faia se mea leaga i lana uō, E leʻi faia foʻi e ia se mea e faalumaina ai lana uō mamae.  4 E teena e ia i latou ua inosia, Ae e na te faamamaluina i latou o ē e matataʻu iā Ieova. Afai e tautō o ia i se mea e tigā ai, e lē toe suia e ia.  5 E leʻi avatua ana tupe e maua ai ni tupe faasili, E na te leʻi talia foʻi faiga faatogafalea ina ia tuuaʻia ai le tagata ua lē sala. O lē e na te faia nei mea uma, e lē tautevateva lava o ia.



^ (Sala. 139:1) Ieova e, ua e suʻesuʻe mai aʻu, ma ua e silafia lava aʻu.



^ (1 Pete. 5:6, 7) O le mea lea, ia faamaulalo ai outou i lalo o le aao malosi o le Atua, ina ia faaeaina e ia outou i le taimi e tatau ai; 7 ma ia taʻu atu o outou popolega uma iā te ia, auā o loo manatu mamafa mai o ia iā te outou.









^ ***kr itu. 227-230 Aveesea e le Malo o le Atua Ona Fili***


15 Le aoaoina o le ʻaufaauuina. Na faamauina e Mataio ma Mareko fetalaiga a Iesu e faatatau i “ē ua filifilia” po o Kerisiano faauuina, o se vaega o mea mataʻina o le a tutupu a o leʻi gāpā Amaketo. (Tagaʻi i le palakalafa e 7.) Na valoia mai e Iesu se gaoioiga o le a ia faia i le avea ai o ia ma Tupu: “Ona ia aauina atu lea o agelu e latou te aoaoina mai o ē ua filifilia mai i matāmatagi e fā, e mai i le tuluʻiga o le lalolagi e oo atu i le tuluʻiga o le lagi.” (Mare. 13:27; Mata. 24:31) O le ā lenei aoaoina na fetalai ai Iesu? E leʻi fetalai o ia e faatatau i le faamaufaailoga faaiʻu o le ʻaufaauuina, lea e tupu a o toeitiiti amata le puapuaga tele. (Faaa. 7:1-3) Nai lo o lea, sa ia fetalai e faatatau i se mea o le a tupu a o faagasolo le puapuaga tele. E foliga mai pe a mavae le amataga o le osofaʻiga a Satani i tagata o le Atua, ona aoaoina loa lea i le lagi o le ʻaufaauuina o loo totoe i le lalolagi.

16. O le ā le sao o le ʻaufaauuina ua toe faatutūina i le taua o Amaketo?

16 O le ā le fesootaʻiga o le aoaoina o le ʻaufaauuina, ma le taua iā Amaketo lea e sosoo ai? O lenei mea e faailoa mai ai o le a iai le ʻaufaauuina uma i le lagi, a o leʻi amataina le taua a le Atua o Amaketo. I le lagi, o le a maua e le 144,000 o le a pule faatasi ma Keriso, le pule e latou te faaaogāina ai ma Iesu le “tootoo uʻamea,” o le faaumatiaga o fili uma o le Malo o le Atua. (Faaa. 2:26, 27) O le a mulimuli atu le ʻaufaauuina ua toetutū i le lagi ma agelu i le Tupu Toa o Keriso, a o ia faasagatau atu i le “ʻautau e toʻatele” o fili o le Atua, a o latou lalata atu e osofaʻia tagata o le Atua. (Eseki. 38:15) Pe a tupu lenā mea, ona amata loa lea o le taua o Amaketo.​—Faaa. 16:16.

Le Vaega Faaiʻu o le Puapuaga Tele

17. O le ā o le a tupu i “ʻoti” a o faagasolo Amaketo?

17 Faaooina mai o le faasalaga. O le taua o Amaketo o le vaega faaiʻu lea o le puapuaga tele. I lenā taimi, o le a iai se isi matafaioi faaopoopo a Iesu. E ese mai i le avea o ia ma Faamasino o “atunuu uma,” ae o le a avea foʻi o ia ma Faaoosala o atunuu, po o tagata ua faamasinoina o ni “ʻoti.” (Mata. 25:32, 33) O le a faaaogā e lo tatou Tupu le “pelu maʻai umī” e ʻtaia ai atunuu.’ O i latou uma e pei o ni ʻoti, e amata mai i “tupu” e oo i “pologa,” o le a ʻō atu i le faaumatiaga e faavavau.’​—Faaa. 19:15, 18; Mata. 25:46.

18. (a) O le ā le suiga o le a iai mo “mamoe”? (e) O le a faapefea ona faamāeʻa e Iesu lana manumalo aʻiaʻi?

18 Maʻeu se suiga o le a iai mo i latou o le a faamasinoina o ni “mamoe”! O le a lē faaumatiaina i latou e le ʻautau tele o “ʻoti” a Satani. Nai lo o lea, o le “motu o tagata e toʻatele” e foliga mai o ni “mamoe” ua leai se puipuiga, o le a faasaoina mai i lenei osofaʻiga a le fili, faapea “le puapuaga tele.” (Faaa. 7:9, 14) Pe a māeʻa ona faatoʻilaloina e Iesu fili faaletagata o le Malo o le Atua, ona ia lafoina lea o Satani ma ana temoni i le tō. O i inā o le a saisaitia ai i latou e pei ua feoti, ma lē mafai ai ona toe gaoioi mo le afe tausaga.​—Faitau le Faaaliga 6:2; 20:1-3.

Le Auala e Sauniunia ai i Tatou

19, 20. E faapefea ona tatou faatatauina le lesona mai i le Isaia 26:20 ma le Isaia 30:21?

19 E faapefea ona sauniunia i tatou mo nei mea mataʻina o le a tutupu? I nai tausaga ua mavae na taʻua ai i le Watchtower le manatu lenei: “O le a faalagolago le faasaoina i le usiusitaʻi.” Aiseā e tāua ai lenā vala? E maua le tali i le lapataʻiga na avatu e Ieova i tagata Iutaia na faaaunuua i Papelonia. Na faailoa mai e Ieova o le a ia faaumatiaina Papelonia. Ae o le ā na tatau ona faia e tagata o le Atua e sauniunia ai i latou mo lenā mea o le a tupu? Na fetalai Ieova: “Loʻu nuu e, ia outou ō ma ulu atu i o outou potu i totonu ma tapuni o outou faitotoʻa. Ia outou lalafi mo se taimi puupuu seʻia mavae atu le toʻasā.” (Isa. 26:20) Seʻi mātau gaoioiga sa tatau ona latou faia o loo taʻua i le mau: “ō,” “ulu atu,” “tapuni,” “lalafi,” ma sa avatu e Ieova o se faatonuga. O tagata Iutaia sa usitaʻia le lapataʻiga na nonofo i o latou fale, ma taumamao ese mai fitafita sa faatoʻilaloina le aai. O lea, sa faalagolago le faasaoina o i latou i le usitaʻia o faatonuga a Ieova.*

20 O le ā le lesona e tatou te aʻoaʻoina mai ai? E pei o auauna a Ieova i aso anamua, e faalagolago foʻi le faasaoina o i tatou mai i mea o le a tutupu, i lo tatou usitaʻia o faatonuga a Ieova. (Isa. 30:21) O na faatonuga ua auala mai i faatulagaga i le faapotopotoga. O lea, e manaʻomia ai ona tatou usitaʻia taʻiala ua tatou mauaina. (1 Ioa. 5:3) Pe a tatou faia faapea i aso nei, o le a sili atu la ona tatou lotomalilie e usiusitaʻi i le lumanaʻi, ma maua ai le puipuiga mai i lo tatou Tamā o Ieova, ma lo tatou Tupu o Iesu. (Sefa. 2:3) O lenā puipuiga mai i le Atua, o le a mafai ai ona tatou vaaitino i le auala e aveesea atoatoa ai e le Malo o le Atua ona fili. Maʻeu se vaaiga e lē mafai ona faagaloina!





^ pala. 15 (Mare. 13:27) Ona ia aauina atu lea o agelu e latou te aoaoina mai o ē ua filifilia mai i matāmatagi e fā, e mai i le tuluʻiga o le lalolagi e oo atu i le tuluʻiga o le lagi.



^ pala. 15 (Mata. 24:31) O le a aauina atu e ia o ana agelu faatasi ma le leotele o le pū, ma o le a latou aoaoina ē ua filifilia mai i matāmatagi e fā, e amata mai i le tasi tuluʻiga o le lagi e oo atu i le isi tuluʻiga.



^ pala. 15 (Faaa. 7:1-3) Ua mavae lenei mea, ona ou iloa atu ai lea o agelu e toʻafā o loo tutū i tulimanu e fā o le lalolagi, o loo taofimau i matagi e fā o le lalolagi, ina ia lē agi atu i le laueleele, po o le sami, po o se laau e tasi. 2 Ua ou iloa foʻi le isi agelu ua alu aʻe mai i le mea e oso aʻe ai le lā, ua iā te ia le faamaufaailoga a le Atua soifua; ma ua ia alaga atu ma le leotele i agelu e toʻafā, o ē ua maua le faatagaga e faaleagaina ai le laueleele ma le sami, 3 e faapea: “Aua le faaleagaina le laueleele, po o le sami, po o laau seʻia māeʻa ona matou faamaufaailogaina pologa a lo tatou Atua i o latou muāulu.”



^ pala. 16 (Faaa. 2:26, 27) O lē foʻi e manumalo ma mulimuli i aʻu galuega seʻia oo i le iʻuga, ou te tuuina atu iā te ia le pule i atunuu, 27 ma e pule* foʻi o ia i tagata i le tootoo uʻamea, ina ia faaumatia i latou e pei ona nutililiiina o ipu ʻele, e pei ona ou maua mai i loʻu Tamā,

I le gagana Eleni, “e leoleoina.”


^ pala. 16 (Eseki. 38:15) O le a e sau mai i lou nofoaga, mai i vaega mamao o le itu i mātū, o oe ma le toʻatele o tagata faatasi ma oe, o loo tiʻetiʻe i latou uma i solofanua, o se faapotopotoga e toʻatele, o se ʻautau e toʻatele lava.



^ pala. 16 (Faaa. 16:16) Ua latou faapotopoto foʻi iā i latou i le mea ua igoa i le upu Eperu o Amaketo.



^ pala. 17 (Mata. 25:32, 33) E faapotopotoina foʻi atunuu uma i ona luma, ona tuueseeseina lea e ia o tagata, e pei ona tuueseeseina e se leoleo mamoe o mamoe ma ʻoti. 33 Ona ia tuuina lea o mamoe i lona itu taumatau, a o ʻoti i lona itu tauagavale.



^ pala. 17 (Faaa. 19:15) Ua ia taia foʻi atunuu i le pelu maʻai umī ua sau mai i lona fofoga, ma e pule* foʻi o ia iā i latou i le tootoo uʻamea. E na te solia foʻi le soligavine o le toʻasā matuā mamafa o le Atua, o Lē e ona le malosi uma lava.

I le gagana Eleni, “e leoleoina.”


^ pala. 17 (Faaa. 19:18) ina ia outou aai ai i tino o tupu, ma tino o taʻitaʻiʻau, ma tino o tagata malolosi, ma tino o solofanua ma i latou o tiʻetiʻe ai, ma isi tino uma, ma tino o tagata saʻoloto, faapea foʻi ma pologa, ma ē e faatauvaa, ma ē e sili.”



^ pala. 17 (Mata. 25:46) Ona ō atu ai lea o i latou nei i le faaumatiaga e faavavau, a o ē e amiotonu e ō atu i le ola e faavavau.”



^ pala. 18 (Faaa. 7:9) Ua mavae nei mea, ona ou iloa lea, faauta foʻi! o se motu o tagata e toʻatele e lē mafai e se tasi ona faitaulia mai i atunuu uma, ma ituaiga, ma nuu, ma gagana, o loo tutū i luma o le nofoālii ma i luma o le Tamaʻi Mamoe, o loo oofu i ofu talaloa papaʻe; o loo iai foʻi laupama i o latou lima.



^ pala. 18 (Faaa. 7:14) Ona ou tali atu loa lea iā te ia: “Loʻu alii e, ua e silafia lenei mea.” Ua faapea mai o ia iā te aʻu: “O i latou nei o ē ua sao mai i le puapuaga tele, ma ua tatā o latou ofu talaloa, ma faapaʻepaʻeina i le toto o le Tamaʻi Mamoe.



^ pala. 18 (Faaa. 6:2) Ona ou vaai ai lea, faauta foʻi! o le solofanua paʻepaʻe ma lē o loo tiʻetiʻe ai ua iai lana ʻaufana; ma ua tuuina atu iā te ia le pale, ua alu atu o ia ina ia manumalo, ma e oo ina manumalo aʻiaʻi.



^ pala. 18 (Faaa. 20:1-3) Ona ou iloa lea o se agelu ua sau mai i le lagi ma le ki o le tō, ua i lona lima foʻi se filifili uʻamea tele. 2 Ua ia puʻeina le tarako, o le uluaʻi gata lea, o le Tiapolo ma Satani, ma saisai o ia mo le afe tausaga. 3 Ua ia lafo o ia i le tō ma tapunia, ma faamauina, ina neʻi faasesēina e ia o atunuu seʻia uma tausaga e afe. Pe a māeʻa nei mea, ona toe tatalaina lea o ia mo sina taimi.



^ (Isaia 26:20) “Loʻu nuu e, ia outou ō ma ulu atu i o outou potu i totonu ma tapuni o outou faitotoʻa. Ia outou lalafi mo se taimi puupuu seʻia mavae atu le toʻasā.



^ (Isaia 30:21) Pe afai tou te ō ese mai i le ala saʻo ma afe ane i le itu taumatau pe afe ane i le itu tauagavale, o le a faalogo o outou taliga i le upu mai i o outou tua o loo faapea mai: “O le ala lenei. Ia outou savavali ai.”



^ pala. 19 (Isaia 26:20) “Loʻu nuu e, ia outou ō ma ulu atu i o outou potu i totonu ma tapuni o outou faitotoʻa. Ia outou lalafi mo se taimi puupuu seʻia mavae atu le toʻasā.



^ pala. 20 (Isaia 30:21) Pe afai tou te ō ese mai i le ala saʻo ma afe ane i le itu taumatau pe afe ane i le itu tauagavale, o le a faalogo o outou taliga i le upu mai i o outou tua o loo faapea mai: “O le ala lenei. Ia outou savavali ai.”



^ pala. 20 (1 Ioa. 5:3) Auā o le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga,



^ pala. 20 (Sefa. 2:3) ia saʻili iā Ieova o outou uma o ē ua agamalu i le lalolagi, o ē ua tausia iʻuga o Ana faamasinoga. Ia saʻili le amiotonu, ia saʻili le agamalu. Atonu e lilo ai outou i le aso o le toʻasā o Ieova.







^ pala. 19 Mo nisi faamatalaga, tagaʻi i Le Olomatamata o Me 15, 2009, itulau e 8, ma le tusi Isaiah’s Prophecy​—Light for All Mankind I, itulau e 282-283.









^ ***kr itu. 224-225 Aveesea e le Malo o le Atua Ona Fili***

O MEA UA LATA ONA FAATAUNUUINA LEA


E tele isi mea mataʻina o le a tutupu, a o leʻi faaumatia e le Malo ona fili. Ua faailoa mai e le Tusi Paia mea ua toeitiiti ona faataunuuina lea

(Tagaʻi i le palakalafa e 2)

	AMATAGA O SE VAITAIMI E LĒ MAUTINOA LE UMI



	A o Leʻi Tupu le Puapuaga Tele

	Faalauiloaga o le filemu ma le saogalemu

(1 Tesa. 5:2, 3)

(Tagaʻi i le palakalafa e 3, 4)



	Faamaufaailogaina faaiʻu o le vaega totoe o le ʻaufaauuina Kerisiano

(Faaa. 7:1-3)

(Tagaʻi i le palakalafa e 15)







	Amata le Puapuaga Tele

	Osofaʻia lotu sesē

(Faaa. 17:16)

(Tagaʻi i le palakalafa e 5, 6)



	Faapuupuuina le osofaʻiga

(Mata. 24:21, 22)

(Tagaʻi i le palakalafa e 7)







	Mea Mataʻina e Tutupu a o Leʻi Gāpā Amaketo

	Mea mataʻina e tutupu i le lagi

(Mata. 24:29)

(Tagaʻi i le palakalafa e 9)



	Faamasinoina o mamoe ma ʻoti

(Mata. 25:31-33)

(Tagaʻi i le palakalafa e 10)



	Osofaʻiga a Koku o Makoku

(Eseki. 38:2, 11, 15)

(Tagaʻi i le palakalafa e 12-14)





	Aoaoina i le lagi le vaega totoe o le ʻaufaauuina

(Mata. 24:31)

(Tagaʻi i le palakalafa e 15)







	Le Vaega Faaiʻu o le Puapuaga Tele

	E auina mai e Ieova lana Tupu e puipuia ona tagata faamaoni

(Eseki. 38:18)

(Tagaʻi i le palakalafa e 13, 16-18)



	AMAKETO

(Mata. 25:46; Faaa. 16:16)

(Tagaʻi i le palakalafa e 16, 17)















^ (1 Tesa. 5:2, 3) Auā ua outou iloa lelei, e oo mai lava le aso o Ieova e pei o se gaoi i le pō. 3 Pe a latou faapea ane: “Ua filemu ma saogalemu!” ona oo faafuaseʻi mai loa lea o le faaumatiaga iā i latou, e pei o le tigā o le fafine tō o le a fanau; ma e latou te lē sao ai lava.



^ (Faaa. 7:1-3) Ua mavae lenei mea, ona ou iloa atu ai lea o agelu e toʻafā o loo tutū i tulimanu e fā o le lalolagi, o loo taofimau i matagi e fā o le lalolagi, ina ia lē agi atu i le laueleele, po o le sami, po o se laau e tasi. 2 Ua ou iloa foʻi le isi agelu ua alu aʻe mai i le mea e oso aʻe ai le lā, ua iā te ia le faamaufaailoga a le Atua soifua; ma ua ia alaga atu ma le leotele i agelu e toʻafā, o ē ua maua le faatagaga e faaleagaina ai le laueleele ma le sami, 3 e faapea: “Aua le faaleagaina le laueleele, po o le sami, po o laau seʻia māeʻa ona matou faamaufaailogaina pologa a lo tatou Atua i o latou muāulu.”



^ (Faaa. 17:16) O seu e sefulu sa e iloa ma le manufeʻai, latou te ʻinoʻino i le fafine talitane, ma faataugā ma faatelenoa iā te ia, latou te ʻaina foʻi lona tino ma susunu uma o ia i le afi.



^ (Mata. 24:21, 22) auā o le a tupu le puapuaga tele, e leai sona tusa talu le amataga o le lalolagi, e oo mai lava i aso nei, ma o le a lē toe tupu foʻi se mea faapea. 22 O le mea moni, a lē faapuupuuina ia aso, e leai se tagata e faaolaina. Ae o le a faapuupuuina ia aso ona o ē ua filifilia.



^ (Mata. 24:29) “A mavae loa le puapuaga o ia aso, ona pogisa lea o le lā, o le a lē toe susulu le masina, o le a paʻuʻū foʻi fetu mai i le lagi, ma o le a lūlūina ai mea malolosi i le lagi.



^ (Mata. 25:31-33) “Pe a taunuu le Atalii o le tagata i lona mamalu, ma agelu uma faatasi ma ia, ona tiʻetiʻe ai lea o ia i lona nofoālii mamalu. 32 E faapotopotoina foʻi atunuu uma i ona luma, ona tuueseeseina lea e ia o tagata, e pei ona tuueseeseina e se leoleo mamoe o mamoe ma ʻoti. 33 Ona ia tuuina lea o mamoe i lona itu taumatau, a o ʻoti i lona itu tauagavale.



^ (Eseki. 38:2) “Le atalii e o le tagata, ia faasaga atu ou mata iā Koku mai i Makoku, o le taʻitaʻi sili o Meseko ma Tupalu, ma fai valoaga e faasagatau atu iā te ia.



^ (Eseki. 38:11) o le a e fai ane: “O le a ou alu atu e faasagatau i le laueleele ua iai nuu e lē o puipuia. Ou te alu aʻe iā i latou o loo toʻafilemu, ma nonofo ma le saogalemu, o i latou uma ua nonofo e aunoa ma ni pā puipui, ma e leai foʻi ni o latou laau faalava ma faitotoʻa.”



^ (Eseki. 38:15) O le a e sau mai i lou nofoaga, mai i vaega mamao o le itu i mātū, o oe ma le toʻatele o tagata faatasi ma oe, o loo tiʻetiʻe i latou uma i solofanua, o se faapotopotoga e toʻatele, o se ʻautau e toʻatele lava.



^ (Mata. 24:31) O le a aauina atu e ia o ana agelu faatasi ma le leotele o le pū, ma o le a latou aoaoina ē ua filifilia mai i matāmatagi e fā, e amata mai i le tasi tuluʻiga o le lagi e oo atu i le isi tuluʻiga.



^ (Eseki. 38:18) “‘O le mea lenā e tupu i lea aso, i le aso o le a sau ai Koku i le eleele o Isaraelu,’ ua fetalai mai ai le Alii Pule Silisili Ese o Ieova, ‘o le a iloa ai loʻu ita tele i oʻu foliga.*

I le gagana Eperu, “o le a alu aʻe loʻu ita i loʻu isu.”


^ (Mata. 25:46) Ona ō atu ai lea o i latou nei i le faaumatiaga e faavavau, a o ē e amiotonu e ō atu i le ola e faavavau.”



^ (Faaa. 16:16) Ua latou faapotopoto foʻi iā i latou i le mea ua igoa i le upu Eperu o Amaketo.









^ ***kr mata. 21 Aveesea e le Malo o le Atua Ona Fili***

Pe e Moni le Malo o le Atua iā te Oe?


	            O ā mea o le a faataunuuina e le Malo na iloiloina i lenei mataupu ua faamalosia ai lou faatuatua?



	            O ā nisi o mea o le a tutupu i le lumanaʻi?



	            O le a faapefea ona puipuia e lo tatou Tupu i tatou, a o leʻi amataina ma a o faagasolo Amaketo?



	            E faapefea ona sauniunia i tatou mo mea o le a tutupu?














^ ***sjj pese 149 Le Pese o le Manumalo***


PESE 149

Le Pese o le Manumalo


(Esoto 15:1)


	1. Pese iā Ieova.

Faaea lona suafa.

Ua lafoaʻi ōna fili i le sami.

Ia viia Ioa;

Lē e Ou le Malosi uma.

Ieova lona suafa, o lē manumalo.

(TALI)

E Silisili, oe Ieova.

Ua lata nei e aveesea

Ou fili uma ma faapaia,

E faavavau lou suafa.





	2. Tetee nuu

iā Ieova le Atua Sili.

Ui ina malolosi, Ae faamāina.

Leai se malo,

E sao mai iā

Amaketo

Ona latou iloa, Ieova lona suafa.

(TALI)

E Silisili, oe Ieova.

Ua lata nei e aveesea

Ou fili uma ma faapaia,

E faavavau lou suafa.









(Tagaʻi foʻi i le Sala. 2:2, 9; 92:8; Mala. 3:6; Faaa. 16:16.)





^ (Eso. 15:1) Ona pepese lea o Mose ma le fanauga a Isaraelu i lenei pese iā Ieova i nei upu: “Ou te pese iā Ieova, auā ua matuā faamamaluina o ia. O le solofanua ma lē ua tiʻetiʻe ai ua ia lafoina i le sami.



^ (Sala. 2:2) Ua tutū faatasi tupu o le lalolagi, Ma ua taupulepule faatasi alii sili, E faasagatau iā Ieova ma lē na ia faauuina,



^ (Sala. 2:9) E te taia i latou i le tootoo uʻamea, E te nutililiia foʻi i latou e pei o le ipu a le fai ipu omea.”



^ (Sala. 92:8) A o oe Ieova e, e silisili oe e faavavau.



^ (Mala. 3:6) “Auā o aʻu o Ieova; ou te lē liliu lava. O outou foʻi o le fanauga a Iakopo; e leʻi oo mai lo outou iʻuga.



^ (Faaa. 16:16) Ua latou faapotopoto foʻi iā i latou i le mea ua igoa i le upu Eperu o Amaketo.















^ (Mika 1:1-7:20) O le afioga a Ieova na oo mai iā Mika le Morese, i aso o Iotama, o Aasa, ma Esekia, o tupu ia o Iuta, na ia iloa ai i se faaaliga e uiga iā Samaria ma Ierusalema: 2 “Nuu uma e, ia outou faalogo mai; Le lalolagi e, atoa ma mea ua tumu ai, ia uaʻi mai, seʻi fai le Alii Pule Silisili Ese o Ieova ma molimau faasaga iā te outou, o Ieova lava mai i lona malumalu paia. 3 Auā faauta! o loo afio mai Ieova mai i lona afioaga, e afio ifo o ia ma soli mea maualuluga o le lalolagi. 4 E liusuavai mauga i lalo iā te ia, e māvaevae fanua laugatasi e pei o le gaʻo* ona o le afi, e pei foʻi o vai ua tafe ifo i le tofē. 5 “Ua tutupu ia mea uma ona o le fouvalega a Iakopo, ona o agasala foʻi a le aiga o Isaraelu. O le ā le fouvalega a Iakopo? Pe e lē o Samaria ea? O ā mea maualuluga a Iuta? Pe e lē o Ierusalema ea? 6 O le mea lea ou te faia ai Samaria ma faaputuga o mea ua faatafunaina o le fanua, ma mea e totō ai togāvine; ou te lafo ifo i le vanu ona maa, ou te faataatia fua ona faavae. 7 E nutililiia uma ona faatusa ua tā, e susunuina i le afi meaalofa uma na avatu iā te ia o se totogi; ma ou te faaumatia ana tupua uma. Auā o ia mea uma na maua e Samaria mai i tupe o ana faiga faatalitane, o le a aveese nei ina ia totogi ai fafine talitane i se isi mea.” 8 O le mea lea ou te tagiauē ai ma uiō; ou te savali e leai ni oʻu seevae ma lē lavalavā.* Ou te tagiauē e pei o taʻifau o le vao, ma faavauvau e pei o iaena fafine.* 9 Auā e lē toe pē lona manuʻa; ona ua oo atu i Iuta, ua pāʻia lava le faitotoʻa o loʻu nuu i le mala, e oo atu i Ierusalema. 10 “Aua neʻi o outou taʻu atu i Kata; aua foʻi neʻi o latou vāai mai o outou fetagisi. “Ia taafili i le lefulefu i le ‘fale o Afira.’ 11 Le tama fafine e, o lē e mau i Safiri, inā ui ane ia i le lē lavalavā ma le mā. E leʻi alu atu foʻi le tama fafine o loo mau i Saanana. O le tagiauē a Peteseli o le a aveesea ai le nofoaga o sulufaʻiga mai iā te outou. 12 Ua faatalitali le tama fafine o loo mau i Marota mo le mea lelei, ae peitaʻi, ua alu ifo le leaga mai iā Ieova i le faitotoʻa o le pā o Ierusalema. 13 Le tama fafine e, o lē o loo mau i Lakisa, inā nonoa ia solofanua i le kariota. Na avea oe ma amataga o le agasala i le tama fafine a Siona. Auā ua maua iā te oe le tama fafine a Siona, fouvalega a Isaraelu. 14 O le mea lea e te avatu ai meaalofa faamavae iā Morese-kato. E fai foʻi fale o Akasepa ma mea pepelo i tupu o Isaraelu. 15 Le tama fafine e, o lē e mau i Maresa, o le a ou avatu iā te oe o lē e aveesea meatotino a tagata. E oo atu lava i Atulame le mamalu o Isaraelu. 16 Ia tafi lou lauulu ma sele mamā lou ulu ona o ou atalii ua e fiafia i ai. Ia tula lou ulu e pei o le aeto, auā ua latou ō ese mai iā te oe, ua ave faapagota i le isi atunuu.” 
2 “Oi talofa i ē e faufau i mea leaga, ma i latou o ē e manatunatu i le faia o mea leaga a o taooto i o latou moega! Pe a malama aʻe le taeao, ona latou faia lea o ia mea, auā ua i o latou lima le malosi e faia ai. 2 Ua latou mananaʻo i fanua ma latou faoa ai; ua latou ave foʻi fale; ma ua latou faasesē i le tagata ma lona aiga ma le tagata ma lona tofi. 3 “O lea, o le fetalaiga lenei a Ieova, ‘O loo oʻu mafaufau i se malaia faasaga i lenei aiga, lea e lē mafai ona ʻaloese ai o outou ua, ina ia outou lē savavali ai ma le faamaualuluga; auā o le aso lea o le malaia. 4 O lenā aso, e saunia ai e se tasi se faaupuga masani e faatatau iā te outou, ma o le a ia faia se auēga, o se auēga lava. O le a fai mai se tasi: “Ua matuā faatafunaina i tatou! Ua ia suia le laufanua o loʻu nuu. Auē ua ia aveesea mai iā i tatou! Ua ia vaevae o tatou lava fanua i ē e lē faamaoni.” 5 O le mea lea, o le a leai se isi iā te oe i le faapotopotoga a Ieova na te fuaina le fanua i le manoa ia ua vaevaeina e ala i le vili. 6 Aua tou te faia valoaga. E faia e i latou o valoaga, ae e lē faia e i latou e tusa ma ia mea. E lē mavae atu le māsiasi. 7 “‘Le aiga e, o Iakopo, ua outou faalogo o faapea mai tagata: “Po ua lē malie ea le agaga o Ieova, ma po o ana gaoioiga ea ia?” Pe e lē o aʻu upu ea e lelei ai lē e savali ma le amiotonu? 8 “‘E leʻi leva atu na tulaʻi ai loʻu nuu ma avea ma fili. Ua outou sasaeese le teuteu matagofie mai i luma o le ofu, mai i ē ua ui ane ma le mautinoa, e pei o i latou ua toe foʻi mai i le taua. 9 Ua outou tuliesea fafine o loʻu nuu mai i le fale e fiafia i ai le fafine. Ua outou aveesea mai i lana fanau oʻu faamanuiaga matagofie mo aso uma lava. 10 Inā tulaʻi ia ma alu, auā ua lē toe avea lenei laueleele ma ou atunuu. Talu ai ua lē mamā o ia, o le a faaumatia ai; ma o le faaumatiaga o se mea e tigā ai. 11 Afai e mulimuli se tagata i le matagi ma le pepelo, ma ua tautala pepelo: “Ou te fai atu se valoaga iā te oe e faatatau i le uaina ma le ʻava malosi,” o le a avea foʻi o ia ma perofeta mo lea nuu. 12 “‘Ou te faapotopotoina lava Iakopo, o outou uma lava; ou te faapotopotoina faatasi foʻi o ē e totoe o Isaraelu. Ou te autasia i latou e pei o se lafu i le lotoā, e pei foʻi o se lafu i totonu o le laufanua e aai ai manu; o le a iai le pisapisaō o tagata i inā.’ 13 “E alu aʻe i o latou luma o lē na te lepetia: ma e latou te sopoʻia ai. E latou te ui ane i le faitotoʻa o le pā ma ō atu ai. E muamua lo latou tupu i o latou luma, ae e taʻimua Ieova iā i latou uma.” 
3 Ona ou fai atu lea: “Faamolemole, ia faalogo mai outou o ulu o le aiga o Iakopo ma outou o taʻitaʻiʻau o le aiga o Isaraelu. Pe e lē o la outou tiute tauave ea le iloa o le faamasinotonu? 2 O outou o ē e ʻinoʻino i mea lelei ma o ē e fiafia i mea leaga, ua outou saeese o latou paʻu ma o latou aano mai i o latou ponaivi; 3 ua outou aai foʻi aano o loʻu nuu, ua outou saeese o latou paʻu mai iā i latou ma nutililii o latou ponaivi, ma vaevaeina i latou e pei ona vaevaeina o se manu mate ina ia tuu i le ulo e telē le gutu, e pei foʻi o le aano ua tuu i totonu o se ulo. 4 I lenā taimi, latou te alalaga atu ai iā Ieova mo se fesoasoani, ae e lē tali mai o ia iā i latou. E ʻaloese foʻi ona fofoga mai iā i latou i lenā taimi, auā ua leaga a latou mea e fai. 5 “O le fetalaiga lenei a Ieova e faatatau i perofeta o ē ua faasesē i loʻu nuu, ua ū o latou nifo ma valaau atu, ‘Ua filemu!’ ae pe a lē tuu atu e se isi se mea i o latou gutu, ona latou sauni* lea e tau ma ia, 6 ‘O lea, e lē oo iā te outou le pō ina ia leai ai se faaaliga; ae o le a oo iā te outou le pogisa, ina ia lē faia ai valovaloga faataulāitu. E goto foʻi le lā i luga o ia perofeta, ma pogisa ai le ao iā i latou. 7 E māsiasi o ē e vāai i faaaliga, e lē fiafia foʻi o ē e faia valovaloga faataulāitu. E ufiufi foʻi e i latou a latou ʻavaaluga, o i latou uma, auā e leai se tali mai i le Atua.’” 8 A o aʻu, ua tumu aʻu i le mana ona o le agaga o Ieova, o le faamasinotonu foʻi ma le lototele, ina ia taʻu atu iā Iakopo o lana fouvalega, ma Isaraelu o lana agasala. 9 Faamolemole, ia faalogo mai i lenei mea, o outou o ulu o le aiga o Iakopo, o taʻitaʻiʻau o le aiga o Isaraelu, o ē e ʻinoʻino i le faamasinotonu ma o ē e faapiʻopiʻo i mea saʻo uma; 10 o ē ua atiaʻe ma le faamasaatoto Siona ma atiaʻe ma le amiolētonu Ierusalema. 11 Ua faia e ona taʻitaʻi le faamasinoga i faiga faaalatua, ua aʻoaʻo atu foʻi ona ositaulaga mo se totogi, ua faia valovaloga faataulāitu e ona perofeta ona o le mananaʻo i tupe; ae ua latou faalagolago pea iā Ieova ma faapea ane: “Pe e lē o faatasi ea Ieova ma i tatou? E lē oo mai iā i tatou se mala.” 12 O lea, o le a suatia Siona e pei o se fanua ona o outou, e avea foʻi Ierusalema ma faaputuga o mea ua faatafuna, ma e avea le mauga o le fale e pei o mea maualuluga o se togāvao. 
4 O aso e gata ai, e oo ina faatumauina ai le mauga o le fale o Ieova i luga o tumutumu o atumauga, e faamaualugaina foʻi e sili i aʻega; ma e gasolo ane i ai tagata. 2 E ō mai lava nuu e tele ma faapea ane: “Ō mai ia outou, ma tatou ō aʻe i le mauga o Ieova, i le fale o le Atua o Iakopo; e na te aʻoaʻo mai iā i tatou i ona ala, ma tatou savavali ai i ona ala.” Auā e alu atu le tulafono mai i Siona, ma le afioga a Ieova mai i Ierusalema. 3 E faamasino foʻi o ia i nuu e tele, ma faasaʻo mataupu lē tonu e faatatau i nuu malolosi e mamao. E latou te tuʻi a latou pelu e fai ma suōtosina, ma a latou tao e fai ma pelu e teu ai laau. E latou te lē toe sii le pelu, o le tasi atunuu i le isi atunuu, pe e latou te toe aʻoaʻo foʻi i taua. 4 Ae e taʻitoʻatasi ma nofo i lalo o lona vine ma lalo o lona mati, e leai foʻi se tasi e faamataʻu iā i latou; auā ua faapea ona tulei mai ai le fofoga o Ieova o ʻau. 5 Auā e taʻitasi nuu uma ma savavali i le igoa o lona atua; a o i tatou, e tatou te savavali i le suafa o Ieova lo tatou Atua i aso uma lava, e oo i le faavavau. 6 “I lenā aso,” ua fetalai mai ai Ieova, “ou te faapotopoto ai le nuu ua setusetu; ma ou te faapotopotoina foʻi le nuu ua faataapeapeina, e oo lava i le nuu na ou faamanuʻalia. 7 Ou te faatotoe nisi mai i le nuu sa setusetu, ma faia le nuu ua ave i se mea mamao o se nuu malosi; o le a pule Ieova o se tupu iā i latou i le Mauga o Siona, e amata atu nei seʻia oo i le faavavau. 8 “A o oe, le ʻolo e o le lafu, le mea maupuʻepuʻe o le tama fafine a Siona, e oo mai lava iā te oe, ioe, e toe oo mai lava iā te oe le uluaʻi pulega, o le malo o le tama fafine a Ierusalema. 9 “O lenei, aiseā ua e alaga leotele ai pea? Pe e lē o iā te oe ea se tupu, po ua faaumatia ea foʻi lau faufautua? Po o le mea ea lea ua tigā ai oe e pei o se fafine o le a fanau? 10 Le tama fafine e, a Siona, inā tigā ia ma faatigā e pei o se fafine o le a fanau, auā o le a e alu atu nei mai i le taulaga ma e nofo i le fanua. O le a e alu atu lava i Papelonia. O i inā o le a laveaʻiina ai oe. O i inā foʻi o le a toe faatau mai ai oe e Ieova mai i lima o ou fili. 11 “O le a faapotopoto nuu e tele e faasagatau atu iā te oe, o i latou ua faapea ane, ‘Ia faaleagaina o ia, ma ia vāai atu o tatou mata i Siona.’ 12 A o i latou, ua latou lē iloa le finagalo o Ieova, ua latou lē malamalama foʻi i ana fautuaga; auā o le a ia aoaoina faatasi i latou e pei o se faaputuga o fatu faatoʻā seleseleina i le mea e soli ai saito. 13 “Le tama fafine e, a Siona, inā tulaʻi ia ma solisoli; auā ou te suia lou seu i le uʻamea, ma ou atigivae i le ʻapamemea, e te faaumatia nuu e tele; ma e te tuu faapitoa* mo Ieova a latou polofiti na maua ona o faiga lē saʻo e ala i se faasasaaga, ma a latou alagāʻoa mo le Alii moni o le lalolagi uma.” 
5 “O lenei taimi ua e selei ai iā te oe lava, le tama fafine e, o le aai ua osofaʻia; ua siʻomia i tatou e le fili. E latou te tā i le tootoo le alafau o le faamasino o Isaraelu. 2 “O oe, Peteleema Efarata e, o lē e sili ona itiiti ma e lē aofia i le faitau afe o Iuta, e tupu mai iā te oe mo aʻu o lē o le a avea ma pule i Isaraelu, o lē e mai anamuā lona tupuaga, e mai i aso lava ua leva. 3 “O lea, o le a tuua i latou e le Atua seʻia oo i le taimi e fanau mai ai e ia o lē o le a fanau mai. O le a toe foʻi isi o ona uso uma i le fanauga a Isaraelu. 4 “O le a tulaʻi o ia ma leoleo le lafu i le malosi o Ieova, i le mamalu silisili o le suafa o Ieova lona Atua. E latou te nonofo pea, auā o ia aso o le a sili ai o ia e oo atu i tuluʻiga o le lalolagi. 5 E aumaia e ia le filemu. A o le Asuria, pe a sau o ia i lo tatou laueleele ma pe a solia e ia o tatou maota, o le a tatou faatulaʻi aʻe foʻi ni leoleo mamoe se toʻafitu e faasagatau atu iā te ia, ioe, o ni alo alii se toʻavalu mai i tagata. 6 E latou te faaoo le faasalaga i le atunuu o Asuria i le pelu, ma le atunuu o Nimarota i ona faitotoʻa. E na te laveaʻi iā i tatou mai i le Asuria, pe a sau o ia i lo tatou atunuu ma ia solia ai o tatou laueleele. 7 “O i latou e totoe o Iakopo, e pei i latou o le sau mai iā Ieova i totonu o nuu e tele, e pei foʻi o timuga tetele i luga o vao, o le mea e lē faamoemoe i tagata pe e faatalitali i atalii o tagata. 8 O le a iai foʻi o ē e totoe o Iakopo i nuu, i totonu o nuu e tele, e pei o se leona i manu o le togāvao, e pei foʻi o se leona taanoa i lafu mamoe, pe a alu ane, e na te solia i lalo ma saeia; ae e leai sē e laveaʻiina. 9 E maualuga lou lima i luga o ē e tetee iā te oe, ma o le a fasiotia ou fili uma.” 10 “O lenā aso,” ua fetalai mai ai Ieova, “ou te fasimatea au solofanua ma ou faaleagaina au kariota. 11 Ou te faaumatia foʻi aai o lou atunuu, ma lepeti i lalo au mea malupuipuia uma. 12 Ou te faaumatia togafiti faataulāitu mai i lou lima, e lē toe iai foʻi iā te oe o ni ē e faia faiga faaagaga. 13 Ou te faatamaʻia au faatusa ua tā ma ou poutū paia, ma o le a e lē toe ifo ai i galuega a ou lima. 14 Ou te liaʻiina ou pou paia o iā te oe ma faatamaʻia ou aai. 15 I loʻu ita ma loʻu ita tele, ou te faaoo atu ai le tauimasui i atunuu ua lē usiusitaʻi mai.” 
6 Faamolemole, ia outou faalogo mai i le mea ua fetalai mai ai Ieova. Inā tulaʻi ia ma tuuina atu se mataupu faaletulafono i luma o mauga, ma ia faalogo foʻi aʻega i lou leo. 2 Mauga e, ia faalogo mai i le mataupu faaletulafono a Ieova, o outou foʻi papa anagatā, ma outou faavae o le lalolagi; auā ua iai se mataupu faaletulafono a Ieova ma lona nuu, o le a fefinauaʻi ai o ia ma Isaraelu: 3 “Loʻu nuu e, o le ā ea laʻu mea ua fai iā te outou? O le ā le auala ua ou faatigā ai iā te oe? Ia e faailoa mai lau molimau faasaga iā te aʻu. 4 Auā na ou aumaia oe mai i le atunuu o Aikupito, na ou laveaʻi foʻi iā te oe mai i le mea na e nofo pologa ai; ma na ou auina atu i ou luma Mose, Arona ma Miriama. 5 Loʻu nuu e, faamolemole ia manatua le faatonuga a Palako le tupu o Moapi, ma le tali na fai atu ai Palaamo le atalii o Peoro iā te ia. Ia manatua mea na tutupu e amata mai i Setima e oo atu i Kilikala, ina ia iloa ai galuega amiotonu a Ieova.” 6 O le ā se mea ou te alu atu ma aʻu i luma o Ieova? O le ā se mea ou te ifo ma aʻu i le Atua i lugā? Po ou te alu atu ea iā te ia ma ni taulaga mū,* o povi poʻa e taʻitasi tausaga? 7 Pe e fiafia ea Ieova i mamoe poʻa e faitau afe, ma le faitau sefulu afe o tafega o suāuu? Po ou te avatu ea loʻu atalii ulumatua mo laʻu fouvalega, o le fanau a loʻu manava mo laʻu agasala? 8 Le tagata e, ua ia fetalai mai iā te oe le mea lelei. O le ā foʻi se mea ua finagalo ai Ieova mai iā te oe, pe e lē o le faia o le mea ua tonu, ia fiafia i le agalelei, ma ia savavali ma lou Atua ma le faamaulalo? 9 O loo alaga le siʻufofoga o Ieova i le aai, ma o le tagata ua iai le atamai aogā e mataʻu i lou suafa. Ia outou faalogo i le sasa ma lē na faatonuina le faasalaga. 10 Po ua iai pea i le fale o lē e amioleaga oloa o le amioleaga, ma le fua o le efa faaaimamago ua taʻusalaina? 11 Po ou te amio mamā ea a o loo iai fuafaatautau faapiʻopiʻo ma le ato o loo iai maa taufaasesē mo le fuafaatautau? 12 Auā ua tumu i le sauā ona tagata mauoloa, ma ua tautatala ona tagata i le pepelo, o o latou laulaufaiva foʻi i o latou gutu ua taufaasee ia. 13 “Ou te taia oe seʻia oo ina e maʻi; o le a faatafunaina oe ona o au agasala. 14 A o oe, e te ʻai ae e te lē maʻona, ma e iā te oe pea lou mole manava. E te aveesea au mea ina ia puipuia ai ae e lē faasaoina ai; ma o au mea uma foʻi e mafai ona faasaoina, ou te tuuina atu i le pelu. 15 A o oe, e te lūlū fatu ae e te lē seleseleina. O oe foʻi, e te soli olive ae e te lē uu ai i le suāuu; e te soli foʻi vine ae e te lē inu ai i le uaina suamalie. 16 Ua tausia tulafono a Omeri ma amioga uma a le aiga o Aapo, ma ua outou savavali i a laʻua fautuaga; o le mea lea, ou te faia ai oe ma mea e ofo ai ma mea e tuufaaili i ai ē ua mau i le aai; ma e tauave foʻi e outou le faalumaina mai i isi nuu.” 
7 Auē aʻu e, auā ua avea aʻu e pei o le taimi ina ua uma ona aoaoina fualaau ʻaina o le tau māfanafana, e pei o toe fuifui vine ina ua uma ona aoaoina! Ua leai se fuifui vine e ʻai ai, ua leai foʻi se mati manaia ou te manaʻo i ai. 2 Ua fano lē e faamaoni mai i le laueleele, ua leai sē e amio saʻo o totoe i tagata. Ua lamalama i latou uma e sasaa le toto. Ua taʻitasi ma tuli i lona uso i le upega. 3 Ua sauni o latou lima e faia le mea leaga, ma e popoto e faia faapea; ua manaʻo le perenise ia maua sana mea, ua faia e lē o faamasino le faamasinoga mo se taui, ua tautala atu foʻi o lē e sili i mea e manaʻo ai lava o ia; ma ua latou taupulepule faatasi. 4 O lo latou tagata aupito lelei ua pei o se laau talatala, o lē e sili ona amio saʻo o i latou ua sili atu lona leaga i le pā laau tuitui. O le a oo mai lava le aso na tautatala i ai ou tagata vāai, o le aso foʻi e uaʻi mai ai iā te oe. Ona fenuminumiaʻi ai lea o i latou. 5 Aua tou te faatuatua i se uō. Aua tou te faatuatuaina se uō mamae. Ia e leoleo i lou gutu mai i le fafine o loo faalagolago i lou fatafata. 6 Auā o loo ʻinoʻino le atalii i le tamā; o loo tū atu le tama teine e tetee i lona tinā; o loo tetee atu le avā a le tama tama i le tinā o lana tane; ma o fili o le tagata, o tagata ia o lona lava aiga. 7 A o aʻu, ou te vaai atu pea iā Ieova. Ou te faatalitali ma le onosaʻi i le Atua o loʻu faaolataga. E faafofoga mai loʻu Atua iā te aʻu. 8 O oe le fafine e, o loʻu fili, aua e te olioli ona o aʻu. E ui lava ua ou paʻū, ou te toe tū lava i luga; e ui lava foʻi ua ou nofo i le pōuliuli, ae e fai Ieova ma malamalama iā te aʻu. 9 Ou te lavātia le toʻasā o Ieova auā ua ou agasala iā te ia, seʻia faia e ia laʻu mataupu faaletulafono ma faia le faamasinogatonu mo aʻu. E na te avatu aʻu i le malamalama; ou te iloa atu foʻi lana amiotonu. 10 E iloa foʻi e loʻu fili ma ufitia ai lea fafine i le mā, o lē na faapea mai iā te aʻu: “O fea o iai o ia, o Ieova lou Atua?” E vaavaai atu oʻu mata iā te ia. Ona avea lea o ia ma aai ua solia, e pei o le palapala i auala. 11 O le aso e fausia ai ou pā maa, o le aso foʻi lea e aveesea ai le poloaʻiga ua tetee mai ia te oe.* 12 I lenā aso e latou te ō mai ai mai i Asuria ma aai o Aikupito, mai i Aikupito e oo lava i le Vaitafe; mai i le tasi sami e oo i le isi sami, ma e mai i le tasi mauga e oo i le isi mauga. 13 E faatafunaina foʻi le laueleele ona o ē o loo nonofo ai, ona o fua o a latou amio. 14 Ia e leoleo i lou nuu i lou tootoo, o le lafu o lou tofi o lē sa nofo toʻatasi i le vaomatua, i le ogatotonu o le togālaau. Ia latou aai i Vasana ma Kiliata e pei o aso anamuā lava. 15 “Ou te faaali atu iā te outou mea ofoofogia e pei o aso na outou ō mai ai mai i le atunuu o Aikupito. 16 E vāai i ai atunuu ma māsiasi ai i lo latou malosi uma. E latou te tuu o latou lima i o latou gutu; o le a tutuli o latou lava taliga. 17 E latou te etoeto i le pefu e pei o gata; e pei o mea fetolofi o le laueleele latou te ō mai ai ma le atuatuvale mai i mea malupuipuia. E latou te matataʻu iā Ieova lo tatou Atua, ma e latou te fefefe foʻi iā te oe.” 18 O ai se Atua e tusa ma oe, e faamagalo i sesē ma lē manatua solitulafono a ē ua totoe o lona tofi? E lē faavavau ona toʻasā o ia, auā e fiafia o ia i le alofa faamaoni. 19 E na te toe faaalia iā i tatou le alofa mutimutivale; e na te faatoʻilaloina a tatou mea sesē. E te lafo foʻi i le sami loloto a latou agasala uma. 20 E te faaalia le faamaoni lea na faaalia iā Iakopo, o le alofa faamaoni foʻi lea na faaalia iā Aperaamo, ina ua e tautō i o matou augātamā i aso anamuā lava.

O le gaʻo lea e maua mai i lagomeli.
Po o “faasausau lona tino.”
O se manu e umī lona ua, e iai ona apaʻau ae e lē lele. O le upu Peretania o le ostrich.
Po o le “faapaia.”
O lona uiga, e paia e ala i le faasāina.
O lenei taulaga na faaumatia atoa i le afi.
I le gagana Eperu “o le aso lea e avea mamao ai le poloaʻiga.”








^ (Nau. 1:1-3:19) O le feʻau e faasaga iā Nineva: O le tusi o le faaaliga a Nauma le Elekosi: 2 O Ieova o le Atua e finagalo e tapuaʻi atu tau lava o ia, ma o lē e tauimasui; e faia e Ieova le tauimasui ma e nofosauni e faaali mai lona toʻasā. E tauimasui Ieova i ē e ita iā te ia, ma e lē fiafia o ia i ona fili. 3 O Ieova e telegese lona toʻasā ae e tele lona mana, e lē taofia foʻi e Ieova lona faaoo mai o le faasalaga. O lona ala o se matagi e faatamaʻia ai ma o se afā, o le ao o le efuefu i ona aao. 4 E na te aʻoaʻia le sami ma faamātūtūina ai; e na te faamātūtūina foʻi vaitafe uma. Ua mamae Vasana ma Karamelu, ua mamae foʻi fuga o Lepanona. 5 Ua gatete mauga ona o ia, ma ua liusuavai aʻega. E lūlūina le lalolagi ona o ona fofoga; atoa ma le laueleele e fua mai ma i latou o loo nonofo ai. 6 O ai sē e mafai ona tū atu i luma o lona toʻasā? O ai foʻi e mafai ona tū e tetee atu i le aasa o lona ita tele? E sasaa ifo lona toʻatamaʻi e pei o le afi, e fulisia foʻi papa ona o ia. 7 O Ieova e lelei o ia, o le lafitaga malosi i aso o le puapuaga. E na te silafia i latou o loo sulufaʻi atu iā te ia. 8 E na te faaumatia lona aai* i le tafega o loo ui ane, ma e tuliloaina ona fili e le pōuliuli. 9 O le ā le mea ua outou mafaufau ai e tetee iā Ieova? E faaoo mai lava e ia le faaumatiaga. E lē tupu faalua mai le puapuaga. 10 E ui lava ina filia faatasi i latou e pei o laau tuitui ma ua onanā i latou i le pia ua faia i le saito, e faaumatia lava i latou e pei o tagutugutu ua matuā mamago. 11 E sau lava mai iā te oe o lē e mafaufau i mea leaga faasaga iā Ieova, e na te fautuaina atu mea e lē aogā. 12 O le fetalaiga lenei a Ieova: “E ui lava ina atoatoa lo latou malosi ma e toʻatele ua iai i lenā tulaga, e tusa lava foʻi pe e iai i latou i lea tulaga, ae e osofaʻia lava ma faaumatia i latou. Ou te faapuapuagatia oe, seʻia oo ina lē toe iai se manaʻoga e faapuapuagatia pea oe. 13 O lenei, ou te gagauina lana amo mai iā te oe, ma ou te motuesea ou fusi. 14 Ua poloaʻi mai Ieova e faatatau iā te oe, ‘E lē toe iai ni fanau mai i lou igoa. Ou te faatamaʻia ou faatusa ua tā ma tupua uʻamea mai i le fale o ou atua. Ou te faia se fanuatanu mo oe, auā ua e lē aogā lava.’ 15 “Faauta! Ua i luga o mauga vae o lē e aumaia le tala lelei, o lē e folafola atu le filemu. Iuta e, ia faamanatu au tausamiga. Ia avatu mea na e tautō ai; auā e lē toe ui atu lava iā te oe le tagata lē aogā. E matuā faaumatia lava o ia.” 
2 Ua alu aʻe i ou luma lē e na te faataapeapeina. Ia leoleomaluina le nofoaga malupuipuia. Ia vaavaai le ala. Ia faamalosia sulugātiti. Ia matuā faateleina le malosi. 2 O le a toe faafoʻisia e Ieova le mamalu o Iakopo, e pei o le mamalu o Isaraelu, auā ua tafiesea i latou o ē e tafiesea mea; ma ua latou faafanoina o latou tātupu. 3 Ua vali mūmū talita a ona tagata totoa; ua oofu foʻi ona tagata malolosi i ʻie mūmū sesega. Ua mumū e pei o le afi uʻamea o kariota o le taua i le aso e sauniuni ai o ia mo le taua, ua tetete foʻi tao ua faia i le laau o le perosi. 4 Ua matuā saoasaoa lava le ō atu o kariota o le taua i le auala. Ua fetaufetuliaʻi pea i luga ma lalo i nofoaga faitele. Ua tino mai e pei o ni sulu. Ua televavave pea e pei o le uila. 5 E manatua e ia ona taʻitaʻiʻau sili. E tautevateva i latou a o savavali. E latou te faataalise atu i lona pā ma faamausalīina mea e puipuia ai le aai. 6 O le a matala faitotoʻa o vaitafe ma e solofa i lalo le maota. 7 Ua uma ona faia le faaiʻuga; ua faaalialia o ia ma e ave faapagota lava o ia, ona tagi ūū ai lea o ona teine pologa e pei o leo o lupe, latou te tatuʻi pea i o latou fatafata. 8 O Nineva foʻi ua leva ona iai, ua pei o ia o se vai tāʻele; ae o loo sosola i latou. “Inā tutū ia outou! Inā tutū ia!” A ua leai se isi e toe foʻi mai. 9 Ia outou faoa siliva, ia faoa auro; auā e lē gata mai mea ua teuina. Ua matuā anoanoaʻi lava oloa eseese mananaia. 10 Ua gaogao ma ua leai foʻi ni mea, ua faatafunaina le aai! Ua liusuavai loto, ua tetete tulivae, ma ua matuā tigā suilapalapa; ua foliga popole foʻi i latou uma lava. 11 O fea o iai le mea e nonofo ai leona ma le ana o leona taanoa, o le mea e savali ai ma ulu atu i ai le leona, o le mea na iai lana fanau, ma e leai se isi na faamataʻuina i latou? 12 Ua saeia e le leona meaʻai e lava mo lana fanau, ma e na te titina manu mo lana leona fafine. Ua ia faatumu ona lua i mea ua ia maua mai i ana tuliga, ma ona ana mea i manu ua saeia. 13 Ua fetalai mai Ieova o ʻau: “Faauta! Ou te tetee iā te oe ma ou te susunuina lau kariota o le taua ina ia liu asu. E faaumatia foʻi i le pelu au lava leona taanoa, ou te faaiʻuina lou tuliloaina o tagata i le lalolagi, e lē toe lagona foʻi le leo o au avefeʻau.” 
3 Oi talofa i le aai o le faamasaatoto. Ua tumu Nineva i le taufaasesē ma le faomea. E lē taofia foʻi lona faoa faamalosi o mea! 2 Ua lagona le leo o le sasa ma le paʻō o uili, o taufetuliga a solofanua ma le osooso a kariota. 3 O le tagata tiʻetiʻe solofanua, o le mumū o le pelu, o le emoemo foʻi o le tao e pei o le uila, ma le toʻatele o tagata ua fasiotia, faapea le anoanoaʻi o tino oti; e leai se iʻuga o tagata feoti. E latou te taupaʻuʻū i o latou tagata feoti; 4 ona o le tele o amioga faatalitane a le fafine talitane, ua tosina ai ona o le lalelei, o se tamaʻitaʻi faataulāitu, ua ia maileia atunuu i ana amioga faatalitane ma aiga i ana togafiti faataulāitu. 5 “Faauta! Ua ou tetee iā te oe,” ua fetalai mai ai Ieova o ʻau, “ou te susuʻe lou pito ofu ma ufiufi ai ou mata, ou te faaali atu foʻi i atunuu lou lē lavalavā, ma lou māsiasi i malo. 6 Ou te lafo atu i ou luga o mea inosia, ma ou fai oe ma mea inosia; e fai foʻi oe ma taulaʻiga o tauemuga. 7 O i latou uma e vaavaai atu iā te oe o le a sosola ese mai iā te oe ma faapea ane, ‘Ua faatafunaina Nineva! O ai sē e tigā alofa i ai?’ O fea ou te maua mai ai ni ē e faamāfanafana iā te oe? 8 Pe e sili atu ea oe iā Noamoni, na nofo i alāvai o le Naila? Na siʻomia o ia i vai, o lona tamaoaiga e mai i le vai, o lona pā o le vai lea. 9 Na fai Aitiope faapea foʻi ma Aikupito ma ona malosi atoa; lea na lē gata mai. Na fesoasoani foʻi Futu ma tagata o Lipua iā te oe. 10 Ae ua faaaunuua foʻi o ia; ua ave faapagota o ia. Ua faaumatia ana lava fanau i le fetaulaʻiga o ala uma; ua latou faia le vili i ona alii mamalu, ua noanoatia foʻi ona tagata aloaʻia i mea e faamau ai vae. 11 “E oo foʻi ina e onā; ma avea oe o se mea ua natia. E te saʻili atu foʻi i se lafitaga malosi e te lafi ai mai i le fili. 12 O ou aai malupuipuia uma ua pei o laau o le mati ua iai ona uluaʻi fua pula, pe a lūlū, e paʻuʻū ai i le gutu o lē e na te ʻaina. 13 “Faauta! O ou tagata ua iā te oe ua pei o ni fafine. E matala atu foʻi faitotoʻa o lou nuu i ou fili. E faaumatia foʻi e le afi ou faamaufaalava. 14 Ia e utuina mai vai auā o le a siʻosiʻoina ai oe. Ia faamalosia ou aai malupuipuia. Ia e alu i le palapala ma soli i lalo le ʻele; ia taofi mau i le mea e fai ai piliki. 15 E faaumatia oe e le afi i lea mea. E fasia oe i le pelu. E na te ʻaina oe e pei o sē aleka. Ia faatoʻateleina oe e pei o sē aleka, ia faatoʻateleina foʻi oe e pei o sē akerise. 16 Ua e faatoʻateleina ou tagata faatauʻoa e sili atu i fetu o le lagi. “A o sē aleka, e sasaeesea lona paʻu; ona lele ese ai lea. 17 O ou tagata leoleo ua pei o sē akerise, ma au fitafita o ē e tofia nisi fitafita fou e pei o se ʻau tele o sē akerise, o ē ua masani ona malu ai i pā maa i le aso mālūlū. Pe a susulu mai le lā ona sosola ese ai lea, ua lē iloa foʻi le mea ua iai i latou. 18 “Le tupu e, o Asuria, ua tautulemomoe ou leoleo mamoe; ua nonofo ou tagata mamalu i o latou fale. Ua taapeape ou tagata i luga o mauga ma ua leai se isi e faapotopotoina i latou. 19 Ua leai se mapu i ou mala. Ua lē mafai foʻi ona togafitia lou manuʻa. E pati lima foʻi o i latou uma ua faalogo i le tala e uiga iā te oe; auā o ai sē e leʻi afāina pea i au amioleaga?”

O le “aai” e faasino atu i “Nineva.”


^ (Sapa. 1:1-3:19) O le feʻau na taʻu atu i le perofeta o Sapakuka i se faaaliga: 2 Ieova e, o le ā le umi ou te alaga atu ai mo se fesoasoani ae e te lē faafofoga mai? O le ā le umi ou te alaga atu ai iā te oe ona o faiga sauā, ae e te lē faaola mai? 3 Aiseā ea ua e faaali mai ai iā te aʻu o mea tigā ma ua e silasila mai ai pea i puapuaga? Aiseā ua faoa ai mea ma faia faiga sauā i oʻu luma, aiseā foʻi ua faia ai fefinauaʻiga ma tulaʻi mai ai misa? 4 O le mea lea ua lē toe faamalosia ai le tulafono, ma ua lē faia ai foʻi le faamasinotonu. Auā ua siʻomia lē ua amiotonu e lē ua amioleaga, o le mea lea ua faia ai le faamasinoga faapiʻopiʻo. 5 “O outou, ia outou vāai atu i nuu, ma ia mātauina, ia pulatoʻa atu foʻi ma le matuā taufaiofo o le tasi i le isi. Ia matuā ofo; auā e iai se galuega e faia e se tasi i o outou aso, lea e tou te lē talitonu i ai e ui lava ina taʻu atu. 6 Auā ou te faatulaʻi atu tagata Kaletaia, o le nuu e sauā ma osovale, e alu atu i fanua taalaelae o le lalolagi ina ia fai mo ia mea e nonofo ai ae e lē o ia e ona. 7 O lea foʻi nuu e mataʻutia ma e fefefe i ai tagata. E tupu mai iā te ia lana lava tulafono ma lona lava mamalu. 8 E sili ona saoasaoa ana solofanua nai lo o nameri,* e sili foʻi ona feʻai i latou nai lo o luko o le afiafipō. E tatū foʻi alofivae o ana solofanua i le eleele ma e mamao tele le mea ua ō mai ai ana solofanua. E felelei e pei o aeto, e televavave atu e aai i se mea. 9 E ō mai ma ana ʻau uma ina ia faasauā. Pe a faasasaga i luma o latou mata e pei i latou o le matagi mai i sasaʻe, ma e aoaoina pagota e pei o le oneone. 10 A o lenei nuu, e faatauemu i tupu, e taliē foʻi i alii sili. E taliē foʻi i nofoaga malupuipuia uma, ma e na te tanuina mea maupuʻepuʻe ma manumalo ai. 11 I lenā taimi, e agaʻi atu ai i luma e pei o se matagi ua ui ane ma nofosala ai. O lona malosi, o lona atua lea.” 12 Ieova e, e te lē mai le faavavau ea? Loʻu Atua e, o Lē e Paia iā te aʻu, e te lē maliu lava. Ieova e, ua e saunia lea nuu ina ia faaoo i ai le faasalaga; le Papa e, ua e faavaeina ina ia fai ai aʻoaʻiga. 13 E matuā mamā ou fofoga, ma e te lē fia silasila i mea leaga; e lē mafai foʻi ona e silasila i mea faalētonu. Aiseā la ua e silasila ai iā i latou o ē ua faia mea e lē faamaoni ma e lē fetalai ai pe a faatamaʻia e lē e amioleaga o lē ua sili ona amiotonu nai lo o ia? 14 Aiseā foʻi ua e faia ai tagata e pei o iʻa o le sami, e pei o mea fetolofi e leai se tasi e pule ai? 15 Ua ave aʻe i latou uma e le fili i le mātau; ua ia tosoeseina i latou i lana upega, ma ua ia aoaoina i latou i lana upega fagota. O le mea lea ua ia olioli ma fiafia ai. 16 O le mea lea ua ia avatu ai taulaga i lana upega ma faamū ai mea manogi i lana upega fagota; auā o mea ia ua faasuāuu lelei ai ana mea ua maua, ma o lana meaʻai e malosi ai le tino. 17 Po o le mea ea lea e na te faagaogao ai lana upega, ma na te faaumatia ai pea nuu e aunoa ma sona alofa mutimutivale? 
2 Ou te tū pea i le mea ou te leoleo ai, ma ou te tū foʻi i le pā puipui; ou te vaavaai pea ina ia iloa ai po o le ā lana fetalaiga o le a ia fetalai mai ai e ala mai iā te aʻu, ma po o le ā foʻi saʻu tali atu i le aʻoaʻiga o aʻu. 2 Ona fetalai mai lea o Ieova iā te aʻu e faapea: “Ia tusi i lalo le faaaliga, ia tusi manino i luga o papamaa, ina ia sologa lelei ai le faitau a lē ua faitauina. 3 Auā ua tuu le faaaliga mo ona aso atofaina, ma o loo faanatinati atu pea seʻia oo i le iʻuga, ma e lē tala pepelo lava. E ui lava e tuai mai, ae ia faatalitali pea i ai; auā e oo mai lava. E lē faatuai mai. 4 “Faauta! O le tagata ua faafefeteina; e amiolētonu o ia i lona loto. A o lē e amiotonu, e ola pea o ia i lona faatuatua. 5 O le mea moni, ona ua fai le uaina ma faaʻoleʻole, ua fia tagata le tane; ma e na te lē ausia ai lona sini, e na te faateleina lona manaʻo e pei o le Tuugamau,* ma e pei o le oti e lē faamalieina o ia. Ua ia faapotopoto mai pea atunuu iā te ia, ma aofaʻiina mai tagata mai i nuu uma iā te ia. 6 Pe e lē saunia ea e i latou nei, o i latou uma, se faaupuga masani ma se tala faatauemu o upu e uiga lua e fai atu iā te ia? E faapea ane le tasi, “‘O le ā le umi na te faateleina ai pea mea e lē o ni ana mea? Oi talofa iā te ia auā ua na ona ia faateleina ai o lana aitalafu! 7 Pe e lē tulaʻi faafuaseʻi mai ea i latou o ē o loo mananaʻo e maua le tupe faasili mai iā te oe, ma feala mai i latou o ē o loo matuā lūlūina oe, ma avea ai oe ma mea e faoa iā i latou? 8 Talu ai na e vetea atunuu e tele, o le a vetea ai oe e i latou uma ua totoe o nuu, ona o le sasaaina o le toto o tagata ma le sauā i le lalolagi, o le aai ma i latou uma o loo nonofo ai. 9 “‘Oi talofa i lē na te maua mea i se auala lē tonu mo lona aiga,* ina ia tuu lona faamoega i le mea maualuga, ina ia laveaʻiina o ia mai i le lima o le malaia! 10 Ua e taupulepule i se mea e faamā ai lou aiga, o le faaumatia lea o nuu e tele; ma ua e agasala ai. 11 Auā e alaga mai le maa mai i le pā puipui, ae e tali atu i ai le laau faalava o le taualuga. 12 “‘Oi talofa i lē na te fausia se aai i le faamasaatoto, ma faatumauina se aai i le amiolētonu! 13 Tagaʻi foʻi! Pe e lē o Ieova o ʻau ea ua māfua ai ona galulue tagata mo le afi, ma o le a lailoa ai nuu ona e fai fua a latou galuega? 14 Auā o le a tumu le lalolagi i le iloaina o le mamalu o Ieova e pei ona ufitia o le ilititai i le suāsami. 15 “‘Oi talofa i lē na te avatu i ana uō se mea e feinu ai, ua avatu faatasi ma lou lilivau ma lou ita, ina ia faaonanā ai i latou, ma iloa atu ai o latou totogasā. 16 O le a tumu oe i le mā ae e lē o le mamalu. O oe foʻi ia e inu ma ia aliali mai ai lou lē peritomeina. O le a oo mai foʻi iā te oe le ipu o le aao taumatau o Ieova, ma o le a faalumaina ai lou mamalu; 17 auā e ufitia oe i le sauā na faia i Lepanona atoa ma le faatamaʻiaga o manu o le fanua na matuā fefefe ai manu, ona o le sasaaina o le toto o tagata ma le sauā na faia i le lalolagi, o le aai ma i latou uma o loo nonofo ai. 18 O le ā le aogā o se tupua ua tā, ina ua tāina e lē na faia, o se tupua uʻamea ma le aʻoaʻo i mea pepelo, ina ua faatuatua lē na faia le mea i le mea na faia, ma ua ia faia o atua lē aogā e lē tautatala? 19 “‘Oi talofa i lē ua faapea atu i le fasilaau: “Inā ala mai ia!” pe fai atu i se maa e lē tautala: “Ala ia i luga! O le aʻoaʻo lea”! Faauta! Ua ufitia i le auro ma le siliva, ma ua leai se mānava iā te ia. 20 A o Ieova o loo i lona malumalu paia. Ia fifilemu le lalolagi uma i ona luma!’” 
3 O le tatalo a le perofeta o Sapakuka, na lagi o se pese faanoanoa:* 2 Ieova e, ua ou faalogo i le faamatalaga e uiga iā te oe. Ieova e, ua ou fefe ona o au galuega. Ia e toe faaolaolaina au galuega i ia tausaga! Ia e faailoa mai i ia tausaga. Tau ina ia e manatua e faaalia le alofa mutimutivale pe a e toʻasā. 3 Na afio mai le Atua mai i Timanu, na afio mai foʻi Lē e Paia mai i le Mauga o Parana. Selā.* Sa ufitia le lagi i lona mamalu; ma sa tumu foʻi le lalolagi i lona viiga. 4 A o lona pupula sa pei o le lā. Sa ō atu mai i ona aao o ave e lua ma sa lilofia ai i inā lona mana. 5 Sa muamua atu pea i ona luma le faamaʻi, ae e alu atu i luma o ona vae le fiva maualuga. 6 Sa tū o ia e lē minoi, ina ia lūlūina e ia le laueleele. Na silasila mai o ia, ma o ia foʻi sa tuli oso ai atunuu ona o le fefefe. Sa matuā nutililiia mauga o le vavau; sa ifo mai foʻi aʻega e tumau pea. O ona ala e mai anamuā lava. 7 Na ou vaai i faleʻie o Kuso ua oo i ai mea e tigā ai. Na atuatuvale ʻie o faleʻie o le laueleele o Mitiana. 8 Ieova e, pe e te faasagatau ea i vaitafe, po ua matuā aasa lou toʻasā ona o vaitafe, po o faasagatau ea lou toʻatamaʻi i le sami ina ua e tiʻetiʻe i au solofanua? O au kariota foʻi o le faaolataga. 9 E leʻi toe ufiufia lau ʻaufana ae sa taatia fua. Na faia foʻi tautoga a ituaiga. Selā. Sa e vaevaeina le laueleele i vaitafe. 10 Na vāai mauga iā te oe; ma na matuā tigā ai. Na oo mai foʻi le faititili ma le timuga mamafa.  Na gogolo mai le leo o vai loloto. Na sisii ona lima i luga. 11 Sa tutū pea le lā ma le masina i le mea maualuga ua mau ai. Na ō atu pea au aū e pei o le malamalama. O le uila o lau tao na fai ma malamalama. 12 Sa e afio ane i le lalolagi ina ia taʻusalaina ai. O lou toʻasā na e solia ai atunuu. 13 Sa e afio atu e faaola i lou nuu, ma laveaʻiina lē na e faauuina. Na e nutililiia le taiulu o le fale o lē e amioleaga. Na faaleagaina le fale mai i le faavae e oo lava i le taualuga. Selā. 14 Na e tatui ulu o ona toa i ana lava tootoo ina ua latou ō mai e pei o se matagi malosi e faataapeape iā te aʻu. Sa pei lo latou fiafia o ē e fiafia e faatamaʻia le tagata mativa i se nofoaga e lē iloa. 15 Sa e afio i totonu o le sami ma au solofanua, sa e asa foʻi vai e tele. 16 Na ou faalogo, ona tete ai lea o loʻu moa; o le leo na gatete ai oʻu laugutu; ua oo mai ai le pala i oʻu ivi; ma na ou atuatuvale ai lava, ae e ui i lea e ao ona ou nofo filemu ma faatalitali mo le aso o le puapuaga, e alu aʻe ai o ia i le nuu ina ia osofaʻia i latou. 17 E ui ina lē fuga mai le mati ma lē fua mai le vine; e iʻuvale foʻi fua o le laau o le olive, e lē tupu mai ni mea e ʻai mai i fanua malifa; e faaumatia le lafu mamoe mai i le lotoā, ma e leai ni lafu i le pā; 18 A o aʻu ou te olioli iā Ieova; ou te fiafia i le Atua o loʻu faaolataga. 19 O Ieova o le Alii Pule Silisili Ese o loʻu malosi ia; e na te faia oʻu vae e pei o vae o le manu o le ʻaila, o ia foʻi ou te savali ai i aʻu mea maualuluga. I le faatonu o le ʻaufaimusika o meafaifaaili e iai uaua.

O se manu pulepule taufeʻai e pei o se pusi lapoʻa. E taʻua i le faa-Peretania o le leopard.
Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.
Po o “nuu.”
E lē mautinoa lelei le uiga o le upu Eperu ae e foliga mai o se pese e ootia ai ma e fesuisuiaʻi nota, e aofia ai foʻi tulaga mataʻutia, o le alaga mo se fesoasoani atoa ma le fiafia ma viiga.
O se upu Eperu e faaaogāina i musika, ae e lē o mautinoa le uiga.


^ (Sapa. 2:15-3:6) “‘Oi talofa i lē na te avatu i ana uō se mea e feinu ai, ua avatu faatasi ma lou lilivau ma lou ita, ina ia faaonanā ai i latou, ma iloa atu ai o latou totogasā. 16 O le a tumu oe i le mā ae e lē o le mamalu. O oe foʻi ia e inu ma ia aliali mai ai lou lē peritomeina. O le a oo mai foʻi iā te oe le ipu o le aao taumatau o Ieova, ma o le a faalumaina ai lou mamalu; 17 auā e ufitia oe i le sauā na faia i Lepanona atoa ma le faatamaʻiaga o manu o le fanua na matuā fefefe ai manu, ona o le sasaaina o le toto o tagata ma le sauā na faia i le lalolagi, o le aai ma i latou uma o loo nonofo ai. 18 O le ā le aogā o se tupua ua tā, ina ua tāina e lē na faia, o se tupua uʻamea ma le aʻoaʻo i mea pepelo, ina ua faatuatua lē na faia le mea i le mea na faia, ma ua ia faia o atua lē aogā e lē tautatala? 19 “‘Oi talofa i lē ua faapea atu i le fasilaau: “Inā ala mai ia!” pe fai atu i se maa e lē tautala: “Ala ia i luga! O le aʻoaʻo lea”! Faauta! Ua ufitia i le auro ma le siliva, ma ua leai se mānava iā te ia. 20 A o Ieova o loo i lona malumalu paia. Ia fifilemu le lalolagi uma i ona luma!’” 
3 O le tatalo a le perofeta o Sapakuka, na lagi o se pese faanoanoa:* 2 Ieova e, ua ou faalogo i le faamatalaga e uiga iā te oe. Ieova e, ua ou fefe ona o au galuega. Ia e toe faaolaolaina au galuega i ia tausaga! Ia e faailoa mai i ia tausaga. Tau ina ia e manatua e faaalia le alofa mutimutivale pe a e toʻasā. 3 Na afio mai le Atua mai i Timanu, na afio mai foʻi Lē e Paia mai i le Mauga o Parana. Selā.* Sa ufitia le lagi i lona mamalu; ma sa tumu foʻi le lalolagi i lona viiga. 4 A o lona pupula sa pei o le lā. Sa ō atu mai i ona aao o ave e lua ma sa lilofia ai i inā lona mana. 5 Sa muamua atu pea i ona luma le faamaʻi, ae e alu atu i luma o ona vae le fiva maualuga. 6 Sa tū o ia e lē minoi, ina ia lūlūina e ia le laueleele. Na silasila mai o ia, ma o ia foʻi sa tuli oso ai atunuu ona o le fefefe. Sa matuā nutililiia mauga o le vavau; sa ifo mai foʻi aʻega e tumau pea. O ona ala e mai anamuā lava.

E lē mautinoa lelei le uiga o le upu Eperu ae e foliga mai o se pese e ootia ai ma e fesuisuiaʻi nota, e aofia ai foʻi tulaga mataʻutia, o le alaga mo se fesoasoani atoa ma le fiafia ma viiga.
O se upu Eperu e faaaogāina i musika, ae e lē o mautinoa le uiga.





^ ***sjj pese 129 O le a Faaauau Ona Tatou Tumau***


PESE 129

O le a Faaauau Ona Tatou Tumau


(Mataio 24:13)


	1. Fetalai Iesu

Pe faapefea ona tumau?

O tigā na ia

Taulaʻi ai i le taui.

O folafolaga

Sa ia faatuatua.

(TALI)

E ao ona tumau

I lou faatuatua.

Le alofa o Ieova

E tumau ai e tau i le iʻuga.





	2. Mavae tausaga

O faanoanoa ma tigā

Tua o loimata

E maua ai se olaga

E saʻoloto ai

Ma e tumau ai.

(TALI)

E ao ona tumau

I lou faatuatua.

Le alofa o Ieova

E tumau ai e tau i le iʻuga.





	3. Ia lē faavaivai

Ma lē masalosalo ai.

Ia maelega

Tau i le aso o Ieova.

Ia tumau ai pea.

Ua lata le iʻuga.

(TALI)

E ao ona tumau

I lou faatuatua.

Le alofa o Ieova

E tumau ai e tau i le iʻuga.









(Tagaʻi foʻi i le Galu. 20:19, 20; Iako. 1:12; 1 Pete. 4:12-14.)





^ (Mata. 24:13) A o lē e tumau seʻia oo i le iʻuga, o le a faaolaina o ia.



^ (Galu. 20:19, 20) ua ou pologa i le Alii ma le lotomaulalo, ma loimata, ma puapuaga ua oo iā te aʻu, ona o faufauga leaga a tagata Iutaia; 20 ou te leʻi taofia foʻi le taʻuina atu iā te outou o mea aogā, ma aʻoaʻo atu iā te outou i luma o le lautele, ma mai i lea fale i lea fale.



^ (Iako. 1:12) E fiafia le tagata e tumau e ui lava i tofotofoga, auā a uma ona tofotofoina o ia, ona maua ai lea e ia o le pale o le ola, lea na folafola mai e Ieova iā i latou o ē e alolofa pea iā te ia.



^ (1 Pete. 4:12-14) Le ʻaupele e, aua neʻi faateʻia outou i le afi ua mumū iā te outou, lea ua oo iā te outou e fai ma tofotofoga, e peiseaʻī o se mea uiga ese ua oo iā te outou. 13 Ae ia outou olioli pea auā ua tofusia outou i mafatiaga o Keriso, ina ia outou fiafia ma olioli foʻi i le taimi o le faaaliga o lona mamalu. 14 Afai e faalumaina outou ona o le suafa o Keriso, ua outou fiafia, auā ua iā te outou le agaga mamalu, o le agaga lea o le Atua.









^ ***w07 11/15 itu. 10 Manatu Tāua Mai i Tusi o Nauma, Sapakuka, ma Sefanaia***

2:1. I le pei o Sapakuka, e tatau ona tatou faaauau pea ona mataala ma malolosi faaleagaga. O se mea tatau foʻi le fetuunaʻi o tatou manatu ina ia ōgatusa ma le aʻoaʻiga po o se faasaʻoga e tatou te maua.

2:3; 3:16. A o tatou faatalitali ma le faatuatua i le oo mai o le aso o Ieova, seʻi o tatou faaauau pea ona faanatinati i le auaunaga.

2:4. Ina ia faasaoina i le aso o le faamasinoga a Ieova, e manaʻomia ona tatou tumau i le faamaoni.—Eperu 10:36-38.



^ (Epe. 10:36-38) E tatau ona outou tumau, ina ia outou maua ai le faataunuuga o le folafolaga, pe a uma ona outou faia le finagalo o le Atua. 37 Auā e “toeitiiti lava” ona “taunuu mai lea o lē o loo maliu mai, ma e lē faatuai mai lava.” 38 “Ae e ola laʻu auauna amiotonu ona o le faatuatua,” ma “afai e tuumuli o ia, e lē fiafia loʻu loto iā te ia.”









^ ***w07 11/15 itu. 9 Manatu Tāua Mai i Tusi o Nauma, Sapakuka, ma Sefanaia***

2:6—O ā “puipui o vaitafe” na tatalaina? O nei puipui e faasino atu i le tatalaina muamua o pa o Nineva e le vaitafe o Tikarise. I le 632 T.L.M. ina ua aufaatasi Papelonia ma Metai e tau faasaga iā Nineva, e leʻi mataʻu le aai. Na faapea mai i latou o loo nonofo i le aai e maualuga ona pa ma malupuipuia, e lē mafai la ona ulu atu se tasi i totonu. Ae na solo i lalo ina ua timuga tetele ma faapogaia ai le vaitafe o Tikarise e tafe malosi atu. Na taʻua e se tusitala o le talafaasolopito o lē suafa iā Taitolo, o lenei mea “na lofitūina vaega uma o le aai ma faatamaʻia ai ona pa.” E pei ona valoia, na tatala puipui ma na vave ona faatamaʻia Nineva e pei ona faatafunaina e se afi le tagutugutu saito ua mago.—Nauma 1:8-10.



^ (Nau. 1:8-10) E na te faaumatia lona aai* i le tafega o loo ui ane, ma e tuliloaina ona fili e le pōuliuli. 9 O le ā le mea ua outou mafaufau ai e tetee iā Ieova? E faaoo mai lava e ia le faaumatiaga. E lē tupu faalua mai le puapuaga. 10 E ui lava ina filia faatasi i latou e pei o laau tuitui ma ua onanā i latou i le pia ua faia i le saito, e faaumatia lava i latou e pei o tagutugutu ua matuā mamago.

O le “aai” e faasino atu i “Nineva.”








^ ***w07 11/15 itu. 10 Manatu Tāua Mai i Tusi o Nauma, Sapakuka, ma Sefanaia***

3:17-19. E ui ina faavaivaia i tatou ona o faigatā a o leʻi oo mai Amaketo ma a o faagasolo lenā taimi, ua tatou mautinoa o le a saunia e Ieova le “malosi” manaʻomia a o tatou auauna pea iā te ia ma le olioli.






^ ***w16 Mati itu. 23-25 Pe e Mafai Ona E Fesoasoani i Lau Faapotopotoga?***


Pe e Mafai Ona E Fesoasoani i Lau Faapotopotoga?



A O LEʻI toe afio Iesu i le lagi, sa ia faapea atu i ona soo: ʻE fai outou ma molimau iā te aʻu i tuluʻiga uma o le lalolagi.’ (Galu. 1:8) E mafai faapefea ona latou talaʻi atu i le lalolagi aoao?

Ua faapea mai Martin Goodman o se polofesa i le Iunivesite o Oxford, “o le galuega talaʻi, ua faaesea mai ai Kerisiano mai i isi vaega faalotu, e aofia ai tagata Iutaia i le emepaea o Roma anamua.” Sa malaga Iesu mai lea nofoaga i lea nofoaga ina ia talaʻi. Na tatau foʻi i Kerisiano moni ona mulimuli i lana faaaʻoaʻoga, ma talaʻi atu le “tala lelei o le Malo o le Atua” i so o se nofoaga. Na tatau ona latou saʻili mo tagata o loo fia iloa le upu moni. (Luka 4:43) O le māfuaaga lenā o le iai i le uluaʻi senituri o “aposetolo,” o se upu na faasino atu i ē sa auina atu e talaʻi. (Mare. 3:14) Na faatonuina e Iesu ona soo: “O le mea lea, ia outou ō atu e fai tagata o nuu uma lava ma soo.”—Mata. 28:18-20.

E lē o toe iai aposetolo e toʻa 12 o Iesu i le lalolagi, ae o loo mulimuli le toʻatele o auauna a Ieova i la latou faaaʻoaʻoga i le faiva. Pe a valaaulia i latou e talaʻi i vaipanoa o loo telē ai le manaʻoga, e latou te tali atu: “O aʻu lenei! Inā auina atu ia aʻu.” (Isa. 6:8) Ua siitia nisi i atunuu mamao, e aofia ai le faitau afe o i latou e faauu mai i le Aʻoga o Kiliata. O nisi ua siitia atu i isi vaipanoa i o latou lava atunuu. Ua aʻoaʻoina e le toʻatele se gagana fou ina ia fesoasoani ai i se faapotopotoga po o se vaega. E leʻi faigofie i taimi uma, ae sa lotomalilie nei uso ma tuafāfine e faia faataulaga ina ia faaalia ai lo latou alolofa mo Ieova ma tagata. O lea, sa latou fuafua lelei ma faaaogā o latou taimi, malosi, ma tupe ina ia talaʻi ai i vaipanoa o loo telē ai le manaʻoga. (Luka 14:28-30) E matuā tautele le galuega o loo faia e nei uso ma tuafāfine.

E lē mafai e i tatou uma ona siitia i se vaipanoa o loo telē ai le manaʻoga pe aʻoaʻoina se gagana fou, ona e eseese uma o tatou tulaga. Ae e mafai ona avea i tatou uma, e pei o ni misionare i a tatou lava faapotopotoga.

AVEA MA MISIONARE I LAU LAVA FAAPOTOPOTOGA

I le uluaʻi senituri, sa maelega Kerisiano i le galuega talaʻi, e ui o le toʻatele o i latou sa nonofo i o latou lava nuu ma e lē o ni misionare. Na faapea atu Paulo iā Timoteo: “Ia fai le galuega a le faievagelia, ia faia ma le māeʻaeʻa lau faiva.” (2 Timo. 4:5) Sa faatatau atu na upu i uluaʻi Kerisiano, ma e faatatau foʻi iā i tatou i aso nei. E tatau i Kerisiano uma ona usitaʻia le poloaʻiga ina ia talaʻi le feʻau o le Malo ma fai isi ma soo. E oo foʻi i totonu o a tatou lava faapotopotoga, e tele auala e mafai ona avea ai i tatou e pei o ni misionare.

O se faaaʻoaʻoga, pe a siitia misionare i isi atunuu, e matuā ese lava le tulaga o mea, ma e manaʻomia ona latou saʻili auala e fetuunaʻi ai i na tulaga fou. E tusa pe e lē mafai ona tatou siitia atu i se vaipanoa o loo telē ai le manaʻoga, ae pe e mafai ona tatou saʻilia auala fou e talaʻi ai i tagata? O se faaaʻoaʻoga, i le 1940 sa faalaeiauina o tatou uso ina ia talaʻi i auala tetele i se aso se tasi o le vaiaso. Po ua e taumafai e molimau atu i ala tetele? Po ua e faataʻitaʻi ona faaaogāina fata e faaali ai lomiga? O le manatu tāua lenei, Pe e te lotomalie e faataʻitaʻi auala fou e talaʻia ai le tala lelei?

Pe afai e iā te oe le uiga mautinoa, o le a e maelega ma naunau i le faiva. O i latou e siitia atu i vaipanoa o loo telē ai le manaʻoga, po o ē o loo aʻoaʻoina se gagana fou, e masani lava o ni tagata talaʻi agavaa ma e mafai ona avea ma fesoasoani tele i le faapotopotoga. O se faaaʻoaʻoga, e latou te taʻimua i le galuega talaʻi. E masani foʻi ona taʻimua misionare i le faapotopotoga, seʻia oo ina agavaa se uso i le faapotopotoga. Pe afai o oe o se uso papatiso po o e “aapa atu,” o lona uiga, po o e lotomalie e auauna i uso ma tuafāfine i lau faapotopotoga e ala i le avea ma auauna o le faiva po o se toeaina?—1 Timo. 3:1.

IA AVEA MA “FAAMALOSIAU” I ISI

E mafai foʻi ona tatou fesoasoani i a tatou faapotopotoga i isi auala. E mafai e ē talavou ma matutua, faapea uso ma tuafāfine ona avea ma “faamalosiau” i uso talitonu o loo manaʻomia le fesoasoani.—Kolo. 4:11.

Pe a tatou mananaʻo e fesoasoani i o tatou uso ma tuafāfine, e manaʻomia ona tatou iloa lelei i latou. Ua faalaeiauina i tatou e le Tusi Paia, ina ia ʻmanatunatu le tasi i le isi,’ po o le mafaufau i manaʻoga o o tatou uso ma tuafāfine pe a tatou potopoto faatasi. (Epe. 10:24) E lē uiga atu i lo tatou isuisu pe taumafai e iloa mea uma e faatatau i olaga o isi. Ae e uiga atu i lo tatou taumafai e malamalama i o tatou uso ma tuafāfine, ma mea o loo latou manaʻomia. Atonu e latou te manaʻomia le fesoasoani faaletino, fesoasoani i le itu tau faalogona, po o ni faalaeiauga mai i le Tusi Paia. E moni e iai nisi tulaga, e na o toeaina ma auauna o le faiva e mafai ona fesoasoani iā i latou. (Kala. 6:1) Peitaʻi, e mafai e i tatou uma ona fesoasoani i uso ma tuafāfine matutua, po o aiga o loo fetaiaʻi ma faafitauli.

Na maua e Salvatore le ituaiga fesoasoani lenā. O se tulaga faigatā tau tamaoaiga, na māfua ai ona ia faatauina ese lana pisinisi, o lona fale, ma le tele o meafaitino a lona aiga. Sa ia matuā popole e faatatau i lona aiga. Ae sa iloa e se aiga o le faapotopotoga, o loo manaʻomia e lona aiga le fesoasoani. Sa latou avatu iā Salvatore se tupe, ma fesoasoani iā te ia ma lana avā ina ia maua ni a la galuega. Sa latou faaalu le tele o afiafi ma le aiga o Salvatore e faalogologo ma faalaeiau ai iā i latou. Sa lelei la latou faauōga. O loo manatua e nei aiga taimi fiafia na latou olioli ai, a o latou fesagaʻia faatasi lenā taimi e sili ona faigatā.

E lē faatalatū Kerisiano moni e faailoa atu o latou talitonuga i isi. E tatau ona tatou faaaʻoaʻo iā Iesu, ma faailoa atu i tagata uma folafolaga matagofie a le Atua. E iai nisi e mafai ona siitia i vaipanoa o loo telē ai le manaʻoga, ae e lē mafai ona faia faapea e isi. Peitaʻi, e mafai ona tatou faia uma le mea sili e fesoasoani ai i a tatou faapotopotoga. (Kala. 6:10) Pe a tatou foaʻi atu i isi, o le a tatou maua le fiafia, ma ʻfaaauau ona fua mai galuega lelei uma.’—Kolo. 1:10; Galu. 20:35.





^ (Galu. 1:8) Ae e maua e outou le mana, pe a oo ifo iā te outou le agaga paia, ona fai lea o outou ma molimau iā te aʻu i Ierusalema, i Iutaia uma ma Samaria, ma tuluʻiga uma o le lalolagi.”



^ (Luka 4:43) Ae ua ia fetalai atu iā i latou: “E tatau ona ou folafola atu le tala lelei o le malo o le Atua i isi foʻi aai, auā o le mea lea na auina mai ai aʻu.”



^ (Mare. 3:14) Ua ia filifilia foʻi tane e toʻasefulu lua, o ē ua ia taʻua o “aposetolo” ina ia latou faatasi pea ma ia, ma aauina atu i latou e talaʻi



^ (Mata. 28:18-20) Ua faalatalata atu Iesu ma fetalai atu iā i latou: “Ua tuuina mai iā te aʻu le pule uma i le lagi ma le lalolagi. 19 O le mea lea, ia outou ō atu e fai tagata o nuu uma lava ma soo, ma papatiso atu iā i latou i le suafa o le Tamā, ma le Atalii, ma le agaga paia, 20 ia aʻoaʻoina i latou ia tausi i mea uma ua ou poloaʻi atu ai iā te outou. Faauta! ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.”



^ (Isaia 6:8) Ona ou faalogo lea i le siʻufofoga o Ieova, ua faapea mai: “O ai ou te auina atu, ma o ai foʻi o le a alu atu mo i matou?” Ona ou fai atu lea: “O aʻu lenei! Inā auina atu ia aʻu.”



^ (Luka 14:28-30) Auā o ai foʻi se tasi o outou e manaʻo e fau se ʻolo, e lē muamua ea ona nofo i lalo ma faitau tupe o le a faaalu, ina ia iloa ai po ua lava mea e faauma ai? 29 A lē faia faapea, e ono faataatia e ia le faavae ae lē mafai ona faauma, ona tauemu uma ane lea i ai o ē o vaavaai i ai, 30 ma faapea ane, ‘O le tagata lenei na amata ona fau le ʻolo, ae na lē mafai ona faaumaina.’



^ (2 Timo. 4:5) A o oe, ia faaauau ona e mafaufau lelei i mea uma, ia onosaʻi i mea leaga, ia fai le galuega a le faievagelia,* ia faia ma le māeʻaeʻa lau faiva.

Po o “le galuega faamisionare.”


^ (1 Timo. 3:1) E moni foʻi lenei faamatalaga. Afai e fia aapa atu se tasi i le tofi o se ovasia, e naunau o ia i galuega lelei.



^ (Kolo. 4:11) ma Iesu o lē ua igoa iā Iuso, o i latou nei o ē ua peritomeina. E na o i latou nei na matou galulue faatasi mo le malo o le Atua, ma o i latou foʻi nei na avea ma fesoasoani e faamalosiau iā te aʻu.



^ (Epe. 10:24) Ia tatou manatunatu foʻi le tasi i le isi ina ia faatupu ai le alofa ma galuega lelei,



^ (Kala. 6:1) Le ʻauuso e, e ui lava ina uia e se tagata se laasaga sesē ae e na te leʻi iloaina, o outou o ē ua agavaa faaleagaga, ia taumafai e faasagatonu lenā tagata i le agaga o le agamalu, ma ia taʻitasi ma faaeteete ina neʻi faaosoosoina oe.



^ (Kala. 6:10) Seʻi o tatou faia mea lelei i tagata uma manū o talafeagai le taimi e fai ai, aemaise i ē tatou te aiga i le faatuatua.



^ (Kolo. 1:10) ina ia savavali ai e tusa ma le finagalo o Ieova, ma iʻu ina matuā faafiafiaina ai o ia a o faaauau ona outou fua mai fua o galuega lelei uma, ma ia tupu pea lo outou poto saʻo i le Atua,



^ (Galu. 20:35) Ua ou faaali atu iā te outou i mea uma lava, o galuega faapenei e tatau ona outou fesoasoani atu ai iā i latou ua vaivai, ma ia manatua foʻi upu a le Alii o Iesu, ina ua ia fetalai mai, ‘E sili le fiafia e maua i le foaʻi atu i lo o le talia mai.’”









^ ***sjj pese 21 Ia Faaauau Pea Ona Saʻili Muamua le Malo***


PESE 21

Ia Faaauau Pea Ona Saʻili Muamua le Malo


(Mataio 6:33)


	1. E faafiafiaina,

E tāua iā Ieova,

Le Malo faa-Mesia,

Faasaʻo mea uma.

(TALI)

Ia saʻili muamua

Le Malo o Ieova.

Auauna faamaoni,

Usu ōna viiga.





	2. Aua tatou te popole

Po o ā mea e maua.

A saʻili pea le Malo,

O Ieova na te saunia.

(TALI)

Ia saʻili muamua

Le Malo o Ieova.

Auauna faamaoni,

Usu ōna viiga.





	3. Faalauiloa le Malo;

Tagata ia iloa,

Na o Ieova le Atua,

Ia faamoemoeina.

(TALI)

Ia saʻili muamua

Le Malo o Ieova.

Auauna faamaoni,

Usu ōna viiga.









(Tagaʻi foʻi i le Sala. 27:14; Mata. 6:34; 10:11, 13; 1 Pete. 1:21.)





^ (Mata. 6:33) “O lea, ia faaauau pea ona outou saʻili muamua le malo ma le amiotonu a le Atua, ona faaopoopoina ai lea o nei mea uma iā te outou.



^ (Sala. 27:14) Ia faamoemoe atu iā Ieova; ia lototele ma ia faamalosia lou loto. Ioe, ia faamoemoe atu iā Ieova.



^ (Mata. 6:34) O lenei, ia aua neʻi outou popole mo le aso a taeao, auā e iai foʻi popolega o le aso a taeao. Auā e tofu lava le aso ma mea leaga e tutupu ai.



^ (Mata. 10:11) “O so o se aai po o se nuu tou te ō atu i ai, ia saʻili po o iai sē ua tatau i ai le feʻau, ma ia outou nonofo ai seʻia oo ina outou ō.



^ (Mata. 10:13) Afai ua tatau le feʻau i lea aiga, ia outou faapea atu ia filemu le aiga nei. Ae afai e lē tatau, ona toe faafoʻi mai lea o la outou upu.



^ (1 Pete. 1:21) o ia lea ua talitonu ai tagata i le Atua, o lē na toe faatūina o ia mai i le oti, ma avatu iā te ia le mamalu; ina ia outou faatuatua ai ma faamoemoe i le Atua.









^ ***kr itu. 231-233 Ua Faataunuu e le Malo le Finagalo o le Atua i le Lalolagi***


1, 2. (a) Aiseā e faigatā ai ona faaāta i nisi taimi le moni o le Parataiso? (e) O le ā e fesoasoani e faamalosia ai lo tatou faatuatua i folafolaga a le Tusi Paia?

UA TAUNUU se uso i le sauniga, ma ua matuā lēlavā mai i se aso pisi i le galuega. Sa ia feagai i le galuega ma se pule e inainā. E lē gata i lea, e iai foʻi ona popolega ona o luʻi i le tausiga o le aiga, ma se maʻi tigāina o loo aafia ai lana avā. I le taimi na amata ai ona tā le pese o le sauniga, sa ia maua le toʻa, ma lagona le fiafia ona ua ia faatasi ma uso ma tuafāfine i le Maota mo Sauniga. O lenei pese e faatatau i le faamoemoe i le olaga i le Parataiso, ma o upu o le pese ua mafai ai ona ia faaāta lona iai i lenā nofoaga. E fiafia o ia i lenei pese, ma a o latou pepese faatasi ma lona aiga, na faamāfanafanaina ai o ia ona o le faamoemoe mo le lumanaʻi.

2 O le toʻatele o i tatou na tupu ai lenā tulaga. O le mea moni, o le olaga i lenei faiga tuai o mea ua faigatā ai ona tatou faaāta le oo moni mai o le Parataiso. O nei “aso e sili ona faigatā,” ma e lē faatusaina lenei olaga i se Parataiso. (2 Timo. 3:1) O le ā e fesoasoani iā i tatou e vaai i lo tatou faamoemoe o se mea moni? E faapefea ona tatou iloa ua toeitiiti ona pulea lea e le Malo o le Atua o tagata uma? Seʻi o tatou iloiloina nisi o valoaga a Ieova e faatatau i ona tagata na faataunuuina i aso ua mavae. Pe a māeʻa lenā, ona tatou vaai lea po o ā ni tulaga e tutusa ai na valoaga ma isi valoaga faapena, ma mea mataʻina o loo faataunuuina e le Malo i aso nei. Ae o le vala mulimuli, o le a tatou iloiloina ai le auala e faataunuu ai na valoaga i le lumanaʻi.

Le Auala na Faataunuu ai e Ieova Ana Folafolaga i Aso ua Mavae

 3. O le ā le folafolaga na faamāfanafanaina ai tagata Iutaia a o faaaunuua i Papelonia?

3 Seʻi faaāta le olaga sa iai tagata Iutaia i tuā i Papelonia i le senituri lona ono T.L.M. O le toʻatele sa ola aʻe o ni ē e faaaunuua e pei o o latou mātua, ma sa faigatā le olaga. Sa faifai tagata Papelonia iā i latou, ona o lo latou faatuatua iā Ieova. (Sala. 137:1-3) A o faagasolo tausaga, sa faaauau pea ona faatalitali tagata Iutaia faamaoni i le faamoemoe matagofie lenei: Na folafola e Ieova o le a ia toe faafoʻisia ona tagata i o latou laueleele. Na faailoa atu e Ieova o le a matuā manaia le tulaga o lo latou nofoaga. Sa ia faatusaina foʻi le laueleele sa toe faafoʻisia ai tagata Iutaia, i le faatoʻaga parataiso o Etena. (Faitau le Isaia 51:3.) O na folafolaga, na faia e Ieova e aveesea ai ni masalosaloga sa iai i loto o ona tagata. I le ā le itu? Seʻi o tatou iloiloina nisi o faaaʻoaʻoga.

 4. Na faapefea ona faamautinoa atu e Ieova i tagata Iutaia o le a latou saogalemu i lo latou laueleele?

4 Saogalemu. E leʻi toe foʻi ē sa faaaunuua i se parataiso moni, peitaʻi o se laueleele sa tuufua mo le 70 tausaga, ma e toʻaitiiti nisi o i latou sa vaai muamua i ai. I taimi o le Tusi Paia, sa tele leona, luko, nameri ma isi manufeʻai. Atonu sa mafaufau se tamā o le aiga: ʻE faapefea ona ou puipuia laʻu avā ma laʻu fanau? Ae faapefea laʻu lafu mamoe ma le lafu povi?’ O mafaufauga faapena o se mea e masani ai. Ae seʻi mafaufau i le faamāfanafanaina o i latou o le a toe foʻi, i le folafolaga a le Atua o loo i le Isaia 11:6-9. (Faitau.) O na upu faafatusolo na faamautinoa atu ai e Ieova, o le a saogalemu tagata ma a latou lafumanu. O le uiga o le aai o leona i vao mamago, e faasino atu i le saogalemu o lafumanu a tagata Iutaia. E lē fefefe foʻi tagata faamaoni i manufeʻai. Sa folafola atu foʻi e Ieova i ona tagata o le a latou saogalemu i le laueleele o Iuta, e tusa lava po o le togāvao po o le vaomatua e latou te iai.​—Eseki. 34:25.

 5. O ā valoaga na fesoasoani i ē na faaaunuua sa toe foʻi, e mautinoa ai o le a saunia e Ieova le tele o mea e latou te manaʻomia?

5 Fau ma soloi. Atonu o nisi sa taumānatu: ʻPo o le a mafai ona fafaga loʻu aiga? Ae o fea o le a matou nonofo ai? Po o le a iai foʻi ni galuega, ma pe e sili atu nai lo o le faapologaina i galuega mamafa a o faaaunuua ai i pulega a o tatou fili?’ Na taliina e Ieova na fesili e ala i valoaga na valoia e Isaia. Na folafola mai e Ieova o le a maua e ona tagata faamaoni le timu. O le iʻuga, “o meaʻai o fua ia o le eleele, e lololo ma gaʻoa,” o lona uiga e fau ma soloi meaʻai. (Isa. 30:23) Na folafola mai foʻi e Ieova e faatatau i fale ma galuega a ona tagata e faapea: “O le a latou fausia fale ma nonofo ai; e latou te totō foʻi togāvine ma latou aai i ona fua. O le a latou lē fausia ae e nonofo ai isi; o le a latou lē totō ae e aai ai isi.” (Isa. 65:21, 22) Sa tele vala mananaia o o latou olaga, pe a faatusatusa i le taimi sa faaaunuua ai i Papelonia. Ae faapefea le faafitauli e sili ona ogaoga lea na māfua ai ona faaaunuua i latou?

 6. O le ā le ituaiga o maʻi ua leva ona aafia ai tagata o le Atua, ae o le ā na faamautinoa atu e le Atua iā i latou na faaaunuua?

6 Mālōlōina faaleagaga. A o leʻi faaaunuua tagata o le Atua, ua leva ona latou mamaʻi faaleagaga. Na fetalai Ieova e faatatau i ona tagata e ala mai i le perofeta o Isaia: “Ua tigā le ulu atoa ma ua vaivai foʻi le lotoatoa.” (Isa. 1:5) Sa latou aafia i le tauaso ma le logonoa faaleagaga, ona o lo latou lē faalogo i faatonuga a Ieova, ma lē vaai i le malamalama faaleagaga na ia saunia mai. (Isa. 6:10; Iere. 5:21; Eseki. 12:2) Afai e toe tupu na faafitauli i ē o le a toe foʻi mai, po o le a latou maua le saogalemu? Po o le a faigofie ona latou lē mauaina le finagalo malie o le Atua? Na faamautinoa atu e Ieova iā i latou: “O lea aso, o le a faalogo ai o ē e tutuli i upu o le tusi, o le a vāai foʻi mata o ē e tauaso mai i le mea pōuliuli ma le mea pogisa.” (Isa. 29:18) O le a faamālōlōina faaleagaga e Ieova ona tagata ua mamā ma salamō. Pe afai e latou te gauaʻi ma usiusitaʻi, o le a ia avatuina iā i latou taʻiala ma le malamalama e faasaoina ai i latou.

 7. (a) Na faapefea ona faataunuuina folafolaga a Ieova e faatatau i ona tagata na faaaunuua? (e) Aiseā e faamalosia ai lo tatou faatuatua ona o le faataunuuga o na vala?

7 Pe na tausia e Ieova ana folafolaga? E maua le tali i mea moni na tutupu. Na toe foʻi tagata Iutaia i lo latou laueleele ma na faamanuiaina i latou i le saogalemu, fau ma soloi o meataumafa, faapea le mālōlōina faaleagaga. O se faaaʻoaʻoga, na puipuia e Ieova i latou mai i o latou nuu tuaoi e sili atu ona malolosi ma toʻatele nai lo o i latou. E leʻi osofaʻia e manufeʻai a latou lafumanu. E ui na vaaia e tagata Iutaia se faataunuuga itiiti o valoaga e faatatau i se parataiso na valoia e Isaia, Ieremia ma Esekielu, peitaʻi, o mea na sa manaʻomia e tagata o le Atua i lenā taimi. O le mafaufau i mea na faia e Ieova mo ona tagata i tuā i inā, e mafai ona faamalosia ai lo tatou faatuatua. Peitaʻi, afai sa matagofie le faataunuuga itiiti o lenā valoaga, o le a faapeʻī la lona faataunuuga tele? Seʻi o tatou iloiloina mea ua faia e Ieova mo i tatou i aso nei.





^ pala. 2 (2 Timo. 3:1) Ia iloa lenei mea, o aso e gata ai e oo mai ai aso e sili ona faigatā.



^ pala. 3 (Sala. 137:1-3) Na matou nonofo i auvai o vaitafe o Papelonia. Na matou fetagisi foʻi ina ua manatua Siona.  2 Na matou tautau ai i inā i luga o laau o garava A matou kitara.*  3 Auā o i latou na aveina faapagota i matou, ua latou fesili mai mo upu o le pese, Ma i latou na faifai mai iā i matou ina ia olioli ai, ua faapea mai: “Ia outou usu mai iā i matou se pese o Siona.”

O se meafaifaaili anamua e ese mai i le kitara i aso nei. O le upu Peretania, o le harp.


^ pala. 3 (Isaia 51:3) O le a faamāfanafanaina e Ieova Siona. O le a faamāfanafanaina e ia o ana mea faatafunaina uma lava, ma o le a avea lona fanua valevalenoa e pei o Etena, ma lona fanua laugatasi o le toafa e pei o le faatoʻaga a Ieova. O le a maua e ia le olioli ma le fiafia, o le loto faafetai ma leo o pesega.



^ pala. 4 (Isaia 11:6-9) O le a mālōlō faatasi le luko ma le tamaʻi mamoe poʻa, o le a taooto faatasi le tamaʻi ʻoti ma le nameri,* e faatasi foʻi le tamaʻi povi ma le leona taanoa ma le manu peti; ma o le a taʻitaʻiina i latou e le tamaitiiti.* 7 E aai faatasi le povi fafine ma le pea; e taooto faatasi a laʻua fanau. E ʻai foʻi e le leona vao mamago e pei o le povi poʻa. 8 O le a taalo foʻi le tama e leʻi teʻa ma le susu i le lua o le asipi;* e tuu atu e le tama ua teʻa ma le susu lona lima i le lua o le gata uogo. 9 E latou te lē faia se mea e lamatia ai pe faaleagaina se mea i loʻu mauga paia uma; auā o le a tumu le lalolagi i le poto e uiga iā Ieova e pei ona ufitia o le ilititai i le suāsami.   

O se manu pulepule taufeʻai e pei o se pusi lapoʻa. E taʻua i le faa-Peretania o le leopard.
I le gagana Eperu, “o le a avea le tamaitiiti ma taʻitaʻi iā i latou.”
O se ituaiga o gata uogo e maua i Asia ma Aferika.


^ pala. 4 (Eseki. 34:25) “ʻ“Ou te osia se feagaiga o le filemu ma i latou, o le a ou faapogaia le lē toe iai o manufeʻai uma i le laueleele, ma o le a latou nonofo i le toafa ma le saogalemu ma momoe i le vaomatua.



^ pala. 5 (Isaia 30:23) O le a ia foaʻi mai lava le timu i au fatu e lūlūina i le eleele, ma o meaʻai o fua ia o le eleele, e lololo ma gaʻoa. E aai lau lafu i le fanua lafulemu.



^ pala. 5 (Isaia 65:21, 22) O le a latou fausia fale ma nonofo ai; e latou te totō foʻi togāvine ma latou aai i ona fua. 22 O le a latou lē fausia ae e nonofo ai isi; o le a latou lē totō ae e aai ai isi. Auā e pei o le umi o aso o le laau o aso o loʻu nuu; ma o le a matuā fiafia uma oʻu tagata ua filifilia i galuega a o latou lima.



^ pala. 6 (Isaia 1:5) Pe e tou te fouvale mai pea ea ma outou atili tigāina ai? Ua tigā le ulu atoa ma ua vaivai foʻi le lotoatoa.



^ pala. 6 (Isaia 6:10) Ia faamaaa loto o nei tagata, ma ia faataligatuli o latou taliga, ma faapipii faatasi o latou mata, ina ia aua neʻi o latou iloa se mea i o latou mata ma aua neʻi faalogo o latou taliga, ina neʻi malamalama foʻi o latou loto ma latou toe liliu mai ma faamālōlōina i latou.”



^ pala. 6 (Iere. 5:21) “Inā faalogologo mai ia i lenei mea, o outou le nuu lē atamamai ma le lē mafaufau: E fai o latou mata, ae e lē vāai i latou; e fai foʻi o latou taliga, ae e lē faalogo i latou.



^ pala. 6 (Eseki. 12:2) “Le atalii e o le tagata, ua e nofo faatasi ma le aiga fouvale, ua iā te i latou mata, ae ua latou lē vāai ai, ua iā te i latou foʻi taliga, ae ua latou lē faalogo ai, auā o i latou o le aiga fouvale.



^ pala. 6 (Isaia 29:18) O lea aso, o le a faalogo ai o ē e tutuli i upu o le tusi, o le a vāai foʻi mata o ē e tauaso mai i le mea pōuliuli ma le mea pogisa.









^ ***sjj pese 142 Taofimau i lo Tatou Faamoemoe***


PESE 142

Taofimau i lo Tatou Faamoemoe


(Eperu 6:18, 19)


	1. Āutagotago i le pōuliuli

Tagata iā latou saʻiliga.

Ua manino e faaletonu:

Agasala tagata uma.

(TALI)

Pese fiafia ua i nei le Malo!

Lē toe fefe ua pule Lona Alo.

Aveesea mea leaga uma;

Lenei faamoemoe ua pei o se taula.





	2. “Ua lata mai le aso o Ieova!”

Lē toe fesili ʻE oo mai afea?’

O le a saʻoloto foafoaga.

Pese ma viia le Atua.

(TALI)

Pese fiafia ua i nei le Malo!

Lē toe fefe ua pule Lona Alo.

Aveesea mea leaga uma;

Lenei faamoemoe ua pei o se taula.









(Tagaʻi foʻi i le Sala. 27:14; Fai. 1:14; Ioe. 2:1; Sapa. 1:2, 3; Roma 8:22.)





^ (Epe. 6:18, 19) ma e ala i nei mea e lua e lē mafai ona suia, e lē mafai foʻi ona pepelo ai le Atua, ua mafai ai e i tatou o ē ua sulufaʻi atu i le Atua ona matuā faalaeiauina ai e taofimau i le faamoemoe o loo i o tatou luma. 19 O lenei faamoemoe ua iā i tatou, ua avea o se taula i o tatou ola, e mautinoa ma mausalī ma e oo atu lava i tala atu o le ʻie puipui,



^ (Sala. 27:14) Ia faamoemoe atu iā Ieova; ia lototele ma ia faamalosia lou loto. Ioe, ia faamoemoe atu iā Ieova.



^ (Fai. 1:14) Ua ou vaai i galuega uma ua faia i lalo o le lā, faauta foʻi! e faatauvaa mea uma ma le ʻai a le matagi.



^ (Ioe. 2:1) “Inā ili ia le pū i Siona, ma ia outou alalaga i le alaga o le taua i loʻu mauga paia. Ia atuatuvale tagata uma o ē e nonofo i le laueleele; auā o loo sau le aso o Ieova ma ua lata tele mai!



^ (Sapa. 1:2, 3) Ieova e, o le ā le umi ou te alaga atu ai mo se fesoasoani ae e te lē faafofoga mai? O le ā le umi ou te alaga atu ai iā te oe ona o faiga sauā, ae e te lē faaola mai? 3 Aiseā ea ua e faaali mai ai iā te aʻu o mea tigā ma ua e silasila mai ai pea i puapuaga? Aiseā ua faoa ai mea ma faia faiga sauā i oʻu luma, aiseā foʻi ua faia ai fefinauaʻiga ma tulaʻi mai ai misa?



^ (Roma 8:22) Auā ua tatou iloa o loo ōi faatasi pea ma tigā faatasi foafoaga uma e oo mai i aso nei.















^ (Nau. 1:1-3:19) O le feʻau e faasaga iā Nineva: O le tusi o le faaaliga a Nauma le Elekosi: 2 O Ieova o le Atua e finagalo e tapuaʻi atu tau lava o ia, ma o lē e tauimasui; e faia e Ieova le tauimasui ma e nofosauni e faaali mai lona toʻasā. E tauimasui Ieova i ē e ita iā te ia, ma e lē fiafia o ia i ona fili. 3 O Ieova e telegese lona toʻasā ae e tele lona mana, e lē taofia foʻi e Ieova lona faaoo mai o le faasalaga. O lona ala o se matagi e faatamaʻia ai ma o se afā, o le ao o le efuefu i ona aao. 4 E na te aʻoaʻia le sami ma faamātūtūina ai; e na te faamātūtūina foʻi vaitafe uma. Ua mamae Vasana ma Karamelu, ua mamae foʻi fuga o Lepanona. 5 Ua gatete mauga ona o ia, ma ua liusuavai aʻega. E lūlūina le lalolagi ona o ona fofoga; atoa ma le laueleele e fua mai ma i latou o loo nonofo ai. 6 O ai sē e mafai ona tū atu i luma o lona toʻasā? O ai foʻi e mafai ona tū e tetee atu i le aasa o lona ita tele? E sasaa ifo lona toʻatamaʻi e pei o le afi, e fulisia foʻi papa ona o ia. 7 O Ieova e lelei o ia, o le lafitaga malosi i aso o le puapuaga. E na te silafia i latou o loo sulufaʻi atu iā te ia. 8 E na te faaumatia lona aai* i le tafega o loo ui ane, ma e tuliloaina ona fili e le pōuliuli. 9 O le ā le mea ua outou mafaufau ai e tetee iā Ieova? E faaoo mai lava e ia le faaumatiaga. E lē tupu faalua mai le puapuaga. 10 E ui lava ina filia faatasi i latou e pei o laau tuitui ma ua onanā i latou i le pia ua faia i le saito, e faaumatia lava i latou e pei o tagutugutu ua matuā mamago. 11 E sau lava mai iā te oe o lē e mafaufau i mea leaga faasaga iā Ieova, e na te fautuaina atu mea e lē aogā. 12 O le fetalaiga lenei a Ieova: “E ui lava ina atoatoa lo latou malosi ma e toʻatele ua iai i lenā tulaga, e tusa lava foʻi pe e iai i latou i lea tulaga, ae e osofaʻia lava ma faaumatia i latou. Ou te faapuapuagatia oe, seʻia oo ina lē toe iai se manaʻoga e faapuapuagatia pea oe. 13 O lenei, ou te gagauina lana amo mai iā te oe, ma ou te motuesea ou fusi. 14 Ua poloaʻi mai Ieova e faatatau iā te oe, ‘E lē toe iai ni fanau mai i lou igoa. Ou te faatamaʻia ou faatusa ua tā ma tupua uʻamea mai i le fale o ou atua. Ou te faia se fanuatanu mo oe, auā ua e lē aogā lava.’ 15 “Faauta! Ua i luga o mauga vae o lē e aumaia le tala lelei, o lē e folafola atu le filemu. Iuta e, ia faamanatu au tausamiga. Ia avatu mea na e tautō ai; auā e lē toe ui atu lava iā te oe le tagata lē aogā. E matuā faaumatia lava o ia.” 
2 Ua alu aʻe i ou luma lē e na te faataapeapeina. Ia leoleomaluina le nofoaga malupuipuia. Ia vaavaai le ala. Ia faamalosia sulugātiti. Ia matuā faateleina le malosi. 2 O le a toe faafoʻisia e Ieova le mamalu o Iakopo, e pei o le mamalu o Isaraelu, auā ua tafiesea i latou o ē e tafiesea mea; ma ua latou faafanoina o latou tātupu. 3 Ua vali mūmū talita a ona tagata totoa; ua oofu foʻi ona tagata malolosi i ʻie mūmū sesega. Ua mumū e pei o le afi uʻamea o kariota o le taua i le aso e sauniuni ai o ia mo le taua, ua tetete foʻi tao ua faia i le laau o le perosi. 4 Ua matuā saoasaoa lava le ō atu o kariota o le taua i le auala. Ua fetaufetuliaʻi pea i luga ma lalo i nofoaga faitele. Ua tino mai e pei o ni sulu. Ua televavave pea e pei o le uila. 5 E manatua e ia ona taʻitaʻiʻau sili. E tautevateva i latou a o savavali. E latou te faataalise atu i lona pā ma faamausalīina mea e puipuia ai le aai. 6 O le a matala faitotoʻa o vaitafe ma e solofa i lalo le maota. 7 Ua uma ona faia le faaiʻuga; ua faaalialia o ia ma e ave faapagota lava o ia, ona tagi ūū ai lea o ona teine pologa e pei o leo o lupe, latou te tatuʻi pea i o latou fatafata. 8 O Nineva foʻi ua leva ona iai, ua pei o ia o se vai tāʻele; ae o loo sosola i latou. “Inā tutū ia outou! Inā tutū ia!” A ua leai se isi e toe foʻi mai. 9 Ia outou faoa siliva, ia faoa auro; auā e lē gata mai mea ua teuina. Ua matuā anoanoaʻi lava oloa eseese mananaia. 10 Ua gaogao ma ua leai foʻi ni mea, ua faatafunaina le aai! Ua liusuavai loto, ua tetete tulivae, ma ua matuā tigā suilapalapa; ua foliga popole foʻi i latou uma lava. 11 O fea o iai le mea e nonofo ai leona ma le ana o leona taanoa, o le mea e savali ai ma ulu atu i ai le leona, o le mea na iai lana fanau, ma e leai se isi na faamataʻuina i latou? 12 Ua saeia e le leona meaʻai e lava mo lana fanau, ma e na te titina manu mo lana leona fafine. Ua ia faatumu ona lua i mea ua ia maua mai i ana tuliga, ma ona ana mea i manu ua saeia. 13 Ua fetalai mai Ieova o ʻau: “Faauta! Ou te tetee iā te oe ma ou te susunuina lau kariota o le taua ina ia liu asu. E faaumatia foʻi i le pelu au lava leona taanoa, ou te faaiʻuina lou tuliloaina o tagata i le lalolagi, e lē toe lagona foʻi le leo o au avefeʻau.” 
3 Oi talofa i le aai o le faamasaatoto. Ua tumu Nineva i le taufaasesē ma le faomea. E lē taofia foʻi lona faoa faamalosi o mea! 2 Ua lagona le leo o le sasa ma le paʻō o uili, o taufetuliga a solofanua ma le osooso a kariota. 3 O le tagata tiʻetiʻe solofanua, o le mumū o le pelu, o le emoemo foʻi o le tao e pei o le uila, ma le toʻatele o tagata ua fasiotia, faapea le anoanoaʻi o tino oti; e leai se iʻuga o tagata feoti. E latou te taupaʻuʻū i o latou tagata feoti; 4 ona o le tele o amioga faatalitane a le fafine talitane, ua tosina ai ona o le lalelei, o se tamaʻitaʻi faataulāitu, ua ia maileia atunuu i ana amioga faatalitane ma aiga i ana togafiti faataulāitu. 5 “Faauta! Ua ou tetee iā te oe,” ua fetalai mai ai Ieova o ʻau, “ou te susuʻe lou pito ofu ma ufiufi ai ou mata, ou te faaali atu foʻi i atunuu lou lē lavalavā, ma lou māsiasi i malo. 6 Ou te lafo atu i ou luga o mea inosia, ma ou fai oe ma mea inosia; e fai foʻi oe ma taulaʻiga o tauemuga. 7 O i latou uma e vaavaai atu iā te oe o le a sosola ese mai iā te oe ma faapea ane, ‘Ua faatafunaina Nineva! O ai sē e tigā alofa i ai?’ O fea ou te maua mai ai ni ē e faamāfanafana iā te oe? 8 Pe e sili atu ea oe iā Noamoni, na nofo i alāvai o le Naila? Na siʻomia o ia i vai, o lona tamaoaiga e mai i le vai, o lona pā o le vai lea. 9 Na fai Aitiope faapea foʻi ma Aikupito ma ona malosi atoa; lea na lē gata mai. Na fesoasoani foʻi Futu ma tagata o Lipua iā te oe. 10 Ae ua faaaunuua foʻi o ia; ua ave faapagota o ia. Ua faaumatia ana lava fanau i le fetaulaʻiga o ala uma; ua latou faia le vili i ona alii mamalu, ua noanoatia foʻi ona tagata aloaʻia i mea e faamau ai vae. 11 “E oo foʻi ina e onā; ma avea oe o se mea ua natia. E te saʻili atu foʻi i se lafitaga malosi e te lafi ai mai i le fili. 12 O ou aai malupuipuia uma ua pei o laau o le mati ua iai ona uluaʻi fua pula, pe a lūlū, e paʻuʻū ai i le gutu o lē e na te ʻaina. 13 “Faauta! O ou tagata ua iā te oe ua pei o ni fafine. E matala atu foʻi faitotoʻa o lou nuu i ou fili. E faaumatia foʻi e le afi ou faamaufaalava. 14 Ia e utuina mai vai auā o le a siʻosiʻoina ai oe. Ia faamalosia ou aai malupuipuia. Ia e alu i le palapala ma soli i lalo le ʻele; ia taofi mau i le mea e fai ai piliki. 15 E faaumatia oe e le afi i lea mea. E fasia oe i le pelu. E na te ʻaina oe e pei o sē aleka. Ia faatoʻateleina oe e pei o sē aleka, ia faatoʻateleina foʻi oe e pei o sē akerise. 16 Ua e faatoʻateleina ou tagata faatauʻoa e sili atu i fetu o le lagi. “A o sē aleka, e sasaeesea lona paʻu; ona lele ese ai lea. 17 O ou tagata leoleo ua pei o sē akerise, ma au fitafita o ē e tofia nisi fitafita fou e pei o se ʻau tele o sē akerise, o ē ua masani ona malu ai i pā maa i le aso mālūlū. Pe a susulu mai le lā ona sosola ese ai lea, ua lē iloa foʻi le mea ua iai i latou. 18 “Le tupu e, o Asuria, ua tautulemomoe ou leoleo mamoe; ua nonofo ou tagata mamalu i o latou fale. Ua taapeape ou tagata i luga o mauga ma ua leai se isi e faapotopotoina i latou. 19 Ua leai se mapu i ou mala. Ua lē mafai foʻi ona togafitia lou manuʻa. E pati lima foʻi o i latou uma ua faalogo i le tala e uiga iā te oe; auā o ai sē e leʻi afāina pea i au amioleaga?”

O le “aai” e faasino atu i “Nineva.”


^ (Sapa. 1:1-3:19) O le feʻau na taʻu atu i le perofeta o Sapakuka i se faaaliga: 2 Ieova e, o le ā le umi ou te alaga atu ai mo se fesoasoani ae e te lē faafofoga mai? O le ā le umi ou te alaga atu ai iā te oe ona o faiga sauā, ae e te lē faaola mai? 3 Aiseā ea ua e faaali mai ai iā te aʻu o mea tigā ma ua e silasila mai ai pea i puapuaga? Aiseā ua faoa ai mea ma faia faiga sauā i oʻu luma, aiseā foʻi ua faia ai fefinauaʻiga ma tulaʻi mai ai misa? 4 O le mea lea ua lē toe faamalosia ai le tulafono, ma ua lē faia ai foʻi le faamasinotonu. Auā ua siʻomia lē ua amiotonu e lē ua amioleaga, o le mea lea ua faia ai le faamasinoga faapiʻopiʻo. 5 “O outou, ia outou vāai atu i nuu, ma ia mātauina, ia pulatoʻa atu foʻi ma le matuā taufaiofo o le tasi i le isi. Ia matuā ofo; auā e iai se galuega e faia e se tasi i o outou aso, lea e tou te lē talitonu i ai e ui lava ina taʻu atu. 6 Auā ou te faatulaʻi atu tagata Kaletaia, o le nuu e sauā ma osovale, e alu atu i fanua taalaelae o le lalolagi ina ia fai mo ia mea e nonofo ai ae e lē o ia e ona. 7 O lea foʻi nuu e mataʻutia ma e fefefe i ai tagata. E tupu mai iā te ia lana lava tulafono ma lona lava mamalu. 8 E sili ona saoasaoa ana solofanua nai lo o nameri,* e sili foʻi ona feʻai i latou nai lo o luko o le afiafipō. E tatū foʻi alofivae o ana solofanua i le eleele ma e mamao tele le mea ua ō mai ai ana solofanua. E felelei e pei o aeto, e televavave atu e aai i se mea. 9 E ō mai ma ana ʻau uma ina ia faasauā. Pe a faasasaga i luma o latou mata e pei i latou o le matagi mai i sasaʻe, ma e aoaoina pagota e pei o le oneone. 10 A o lenei nuu, e faatauemu i tupu, e taliē foʻi i alii sili. E taliē foʻi i nofoaga malupuipuia uma, ma e na te tanuina mea maupuʻepuʻe ma manumalo ai. 11 I lenā taimi, e agaʻi atu ai i luma e pei o se matagi ua ui ane ma nofosala ai. O lona malosi, o lona atua lea.” 12 Ieova e, e te lē mai le faavavau ea? Loʻu Atua e, o Lē e Paia iā te aʻu, e te lē maliu lava. Ieova e, ua e saunia lea nuu ina ia faaoo i ai le faasalaga; le Papa e, ua e faavaeina ina ia fai ai aʻoaʻiga. 13 E matuā mamā ou fofoga, ma e te lē fia silasila i mea leaga; e lē mafai foʻi ona e silasila i mea faalētonu. Aiseā la ua e silasila ai iā i latou o ē ua faia mea e lē faamaoni ma e lē fetalai ai pe a faatamaʻia e lē e amioleaga o lē ua sili ona amiotonu nai lo o ia? 14 Aiseā foʻi ua e faia ai tagata e pei o iʻa o le sami, e pei o mea fetolofi e leai se tasi e pule ai? 15 Ua ave aʻe i latou uma e le fili i le mātau; ua ia tosoeseina i latou i lana upega, ma ua ia aoaoina i latou i lana upega fagota. O le mea lea ua ia olioli ma fiafia ai. 16 O le mea lea ua ia avatu ai taulaga i lana upega ma faamū ai mea manogi i lana upega fagota; auā o mea ia ua faasuāuu lelei ai ana mea ua maua, ma o lana meaʻai e malosi ai le tino. 17 Po o le mea ea lea e na te faagaogao ai lana upega, ma na te faaumatia ai pea nuu e aunoa ma sona alofa mutimutivale? 
2 Ou te tū pea i le mea ou te leoleo ai, ma ou te tū foʻi i le pā puipui; ou te vaavaai pea ina ia iloa ai po o le ā lana fetalaiga o le a ia fetalai mai ai e ala mai iā te aʻu, ma po o le ā foʻi saʻu tali atu i le aʻoaʻiga o aʻu. 2 Ona fetalai mai lea o Ieova iā te aʻu e faapea: “Ia tusi i lalo le faaaliga, ia tusi manino i luga o papamaa, ina ia sologa lelei ai le faitau a lē ua faitauina. 3 Auā ua tuu le faaaliga mo ona aso atofaina, ma o loo faanatinati atu pea seʻia oo i le iʻuga, ma e lē tala pepelo lava. E ui lava e tuai mai, ae ia faatalitali pea i ai; auā e oo mai lava. E lē faatuai mai. 4 “Faauta! O le tagata ua faafefeteina; e amiolētonu o ia i lona loto. A o lē e amiotonu, e ola pea o ia i lona faatuatua. 5 O le mea moni, ona ua fai le uaina ma faaʻoleʻole, ua fia tagata le tane; ma e na te lē ausia ai lona sini, e na te faateleina lona manaʻo e pei o le Tuugamau,* ma e pei o le oti e lē faamalieina o ia. Ua ia faapotopoto mai pea atunuu iā te ia, ma aofaʻiina mai tagata mai i nuu uma iā te ia. 6 Pe e lē saunia ea e i latou nei, o i latou uma, se faaupuga masani ma se tala faatauemu o upu e uiga lua e fai atu iā te ia? E faapea ane le tasi, “‘O le ā le umi na te faateleina ai pea mea e lē o ni ana mea? Oi talofa iā te ia auā ua na ona ia faateleina ai o lana aitalafu! 7 Pe e lē tulaʻi faafuaseʻi mai ea i latou o ē o loo mananaʻo e maua le tupe faasili mai iā te oe, ma feala mai i latou o ē o loo matuā lūlūina oe, ma avea ai oe ma mea e faoa iā i latou? 8 Talu ai na e vetea atunuu e tele, o le a vetea ai oe e i latou uma ua totoe o nuu, ona o le sasaaina o le toto o tagata ma le sauā i le lalolagi, o le aai ma i latou uma o loo nonofo ai. 9 “‘Oi talofa i lē na te maua mea i se auala lē tonu mo lona aiga,* ina ia tuu lona faamoega i le mea maualuga, ina ia laveaʻiina o ia mai i le lima o le malaia! 10 Ua e taupulepule i se mea e faamā ai lou aiga, o le faaumatia lea o nuu e tele; ma ua e agasala ai. 11 Auā e alaga mai le maa mai i le pā puipui, ae e tali atu i ai le laau faalava o le taualuga. 12 “‘Oi talofa i lē na te fausia se aai i le faamasaatoto, ma faatumauina se aai i le amiolētonu! 13 Tagaʻi foʻi! Pe e lē o Ieova o ʻau ea ua māfua ai ona galulue tagata mo le afi, ma o le a lailoa ai nuu ona e fai fua a latou galuega? 14 Auā o le a tumu le lalolagi i le iloaina o le mamalu o Ieova e pei ona ufitia o le ilititai i le suāsami. 15 “‘Oi talofa i lē na te avatu i ana uō se mea e feinu ai, ua avatu faatasi ma lou lilivau ma lou ita, ina ia faaonanā ai i latou, ma iloa atu ai o latou totogasā. 16 O le a tumu oe i le mā ae e lē o le mamalu. O oe foʻi ia e inu ma ia aliali mai ai lou lē peritomeina. O le a oo mai foʻi iā te oe le ipu o le aao taumatau o Ieova, ma o le a faalumaina ai lou mamalu; 17 auā e ufitia oe i le sauā na faia i Lepanona atoa ma le faatamaʻiaga o manu o le fanua na matuā fefefe ai manu, ona o le sasaaina o le toto o tagata ma le sauā na faia i le lalolagi, o le aai ma i latou uma o loo nonofo ai. 18 O le ā le aogā o se tupua ua tā, ina ua tāina e lē na faia, o se tupua uʻamea ma le aʻoaʻo i mea pepelo, ina ua faatuatua lē na faia le mea i le mea na faia, ma ua ia faia o atua lē aogā e lē tautatala? 19 “‘Oi talofa i lē ua faapea atu i le fasilaau: “Inā ala mai ia!” pe fai atu i se maa e lē tautala: “Ala ia i luga! O le aʻoaʻo lea”! Faauta! Ua ufitia i le auro ma le siliva, ma ua leai se mānava iā te ia. 20 A o Ieova o loo i lona malumalu paia. Ia fifilemu le lalolagi uma i ona luma!’” 
3 O le tatalo a le perofeta o Sapakuka, na lagi o se pese faanoanoa:* 2 Ieova e, ua ou faalogo i le faamatalaga e uiga iā te oe. Ieova e, ua ou fefe ona o au galuega. Ia e toe faaolaolaina au galuega i ia tausaga! Ia e faailoa mai i ia tausaga. Tau ina ia e manatua e faaalia le alofa mutimutivale pe a e toʻasā. 3 Na afio mai le Atua mai i Timanu, na afio mai foʻi Lē e Paia mai i le Mauga o Parana. Selā.* Sa ufitia le lagi i lona mamalu; ma sa tumu foʻi le lalolagi i lona viiga. 4 A o lona pupula sa pei o le lā. Sa ō atu mai i ona aao o ave e lua ma sa lilofia ai i inā lona mana. 5 Sa muamua atu pea i ona luma le faamaʻi, ae e alu atu i luma o ona vae le fiva maualuga. 6 Sa tū o ia e lē minoi, ina ia lūlūina e ia le laueleele. Na silasila mai o ia, ma o ia foʻi sa tuli oso ai atunuu ona o le fefefe. Sa matuā nutililiia mauga o le vavau; sa ifo mai foʻi aʻega e tumau pea. O ona ala e mai anamuā lava. 7 Na ou vaai i faleʻie o Kuso ua oo i ai mea e tigā ai. Na atuatuvale ʻie o faleʻie o le laueleele o Mitiana. 8 Ieova e, pe e te faasagatau ea i vaitafe, po ua matuā aasa lou toʻasā ona o vaitafe, po o faasagatau ea lou toʻatamaʻi i le sami ina ua e tiʻetiʻe i au solofanua? O au kariota foʻi o le faaolataga. 9 E leʻi toe ufiufia lau ʻaufana ae sa taatia fua. Na faia foʻi tautoga a ituaiga. Selā. Sa e vaevaeina le laueleele i vaitafe. 10 Na vāai mauga iā te oe; ma na matuā tigā ai. Na oo mai foʻi le faititili ma le timuga mamafa.  Na gogolo mai le leo o vai loloto. Na sisii ona lima i luga. 11 Sa tutū pea le lā ma le masina i le mea maualuga ua mau ai. Na ō atu pea au aū e pei o le malamalama. O le uila o lau tao na fai ma malamalama. 12 Sa e afio ane i le lalolagi ina ia taʻusalaina ai. O lou toʻasā na e solia ai atunuu. 13 Sa e afio atu e faaola i lou nuu, ma laveaʻiina lē na e faauuina. Na e nutililiia le taiulu o le fale o lē e amioleaga. Na faaleagaina le fale mai i le faavae e oo lava i le taualuga. Selā. 14 Na e tatui ulu o ona toa i ana lava tootoo ina ua latou ō mai e pei o se matagi malosi e faataapeape iā te aʻu. Sa pei lo latou fiafia o ē e fiafia e faatamaʻia le tagata mativa i se nofoaga e lē iloa. 15 Sa e afio i totonu o le sami ma au solofanua, sa e asa foʻi vai e tele. 16 Na ou faalogo, ona tete ai lea o loʻu moa; o le leo na gatete ai oʻu laugutu; ua oo mai ai le pala i oʻu ivi; ma na ou atuatuvale ai lava, ae e ui i lea e ao ona ou nofo filemu ma faatalitali mo le aso o le puapuaga, e alu aʻe ai o ia i le nuu ina ia osofaʻia i latou. 17 E ui ina lē fuga mai le mati ma lē fua mai le vine; e iʻuvale foʻi fua o le laau o le olive, e lē tupu mai ni mea e ʻai mai i fanua malifa; e faaumatia le lafu mamoe mai i le lotoā, ma e leai ni lafu i le pā; 18 A o aʻu ou te olioli iā Ieova; ou te fiafia i le Atua o loʻu faaolataga. 19 O Ieova o le Alii Pule Silisili Ese o loʻu malosi ia; e na te faia oʻu vae e pei o vae o le manu o le ʻaila, o ia foʻi ou te savali ai i aʻu mea maualuluga. I le faatonu o le ʻaufaimusika o meafaifaaili e iai uaua.

O se manu pulepule taufeʻai e pei o se pusi lapoʻa. E taʻua i le faa-Peretania o le leopard.
Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.
Po o “nuu.”
E lē mautinoa lelei le uiga o le upu Eperu ae e foliga mai o se pese e ootia ai ma e fesuisuiaʻi nota, e aofia ai foʻi tulaga mataʻutia, o le alaga mo se fesoasoani atoa ma le fiafia ma viiga.
O se upu Eperu e faaaogāina i musika, ae e lē o mautinoa le uiga.

